
UITTREKSEL

'n Studie is in Kaokoland, S.W.A. onderneem om basiese inligting te versamel vir die daarstel-
ling van 'n meestersplan vir die bewaring, bestuur en benutting van die fauna en flora in die
gebied. Hiervolgens is veertien veldtipes deur middel van die varieerbare kwadrant perseel- en
stappuntmetode onderskei en tesame met die plantegroei van die dreineringsisteme en fon-
teine beskrvf. Die groter soegdiere is deur middel van lug- en grondsensusse gemonitor waar-
deur 36 spesies se status en verspreiding vasgestel is. Verdere inligting soos sosiale struktuur,
habitatvoorkeur, voortplanting, bewegings, waterbehoeftes en waar moontlik ook voedsel-

soorte, geslagsverhouding en tropsamestelling is versamel en beskryf,

HOOFSTUK 1

INLEIDING

Kaokoland, 'n gebied wat met 'n eindelose variasie van natuurtonele, uitsigte en habitatte

kan spog, kan as die laaste relatief ongeskonde wildernisgebied in suidelike Afrika beskou
word. Die woestyn met sy wye, barre viakfes en ruwe berge, tesame met *n unieke aangepaste
fauna en flora, skep 'n eenmalige ekosisteem wat ten alle koste bewaar moet word. Reeds kan
daar tekens van die insypeling van die beskawing gesien word en tensy ingrypende maatreéls
spoedig geskicd, sal hierdie onvervangbare bate vir altyd verlore wees. Hier word nie een spesie
bedreig nie, maar 'n hele ckosisteem wat as gevolg van die dor klimaat op ’n fyn balans funk-

sioneer.

Waar mens en dier vroeér in Kaokoland in perfekie ekologiese balans verkeer het, het die
onlangse insypeling van die beskawing veroorsaak dat daar 'n wanbalans ontstaan het wat die
voortbestaan van die endemiese fauna en flora bedreig. Die instelling van veeartsenykundige
dienste en die oopstelling van kunsmatige waterbronne (boorgate) het veroorsaak dat die vee-
bevolking kunsmatig verhoog is. Dit het tot gevolg gehad dat groot gebiede, veral in die ooste
van Kaokoland, vandag aan 'n hoé weidruk onderhewig is en uittrapping 'n algemene verskyn-
sel is. 'n Negatiewe kettingreaksié het ontstaan deurdat nuwe waterpunte in gebiede wat voor-
heen net deur die wild benut was, geskep word sodra die gebiede rondom die ou waterpunte
ongeskik raak vir vee as gevolg van oorbeweiding en die gepaardgaande erosie. Sodoende word
die habitat in Kaokoland stelselmatig vernietig en dit het *n direkte negatiewe invtoed op die

voortbestaan van die fauna en flora en hou slegs n korttermyn voordeel vir veeboerdery in.

Die vernietiging van die habitat in die ooste van Kaokoland het reeds gelei tot ’n wanbalans
aldaar, deurdat die grootste biomassa van wild in Kaokoland die westelike woestyn benut,
terwyl slegs fragmente van die vroeére wildsbevolking in die ooste corgebly het. Die primére
faktor in die afname van die wildgetalle is die kompetisie met vee vir die oorblywende be-
skikbare weiding, en toenemende jagdruk. Weens die baie endemiese en ekologiese aange-
paste plante en diere wat 'n uitwissing in die nabye toekoms in die gesig staar, is so 'n toe-
stand onrusbarend. Die endemiese wildsoorte en plante en die ekologiese aangepaste vorme
by die woestyntoestande is onvervangbaar en indien die huidige toestande voortduur, sal dit

vir altyd verlore gaan.

Die gebrek aan beheermaatreéls.is, uit "n natuurbewarings, boerdery en 'n ekonomiese cogpunt
op die lange duur nadelig vir mens en dier, Dit is duidelik dat die vernietiging van die habitat
nie onbeperk kan voortgaan nie en dit het essensieel geword dat sinvolle bestuursmaatreéls
toegepas moet word. Daarom is hierdie studie onderneem met die doel om basicse inligting

te versamel vir die daarstelling van *n meestersplan vir die bewaring, bestuur en benutting van

die fauna en flora in die gebied.

Vir die bewaring en bestuur van ’'n gebied is dif eerstens noodsaaklik dat die plantegroei
korrek geklassifiseer en geanaliseer moet word, want sonder die instandhouding van die pro-
duseerders (plante) is die voortbestaan van die verbruikers (diere) nie moontlik nie. Die
plantegroei van Kaokoland is dus so intensief moontlik bestudeer en in waarskynlik homo-
gene bestuurseenhede (veldtipes) onderverdeel. Daaropvolgend is die wild bestudeer en vir
die sinvolle bewaring en benutting van die wild is hulle status en verspreiding en ander eko-
logiese vereistes soos habitatbenutting, seisoenale bewegings, sosiale struktuur en waterbe-

hoeftes vasgestel.

Met hierdie studie word daar dus gepoog om tot inligting wat sal lei tot die bewaring en

bestuur van die gebied by te dra, en om ’n insig in die werkinge van ’'n ckosisteem wat uniek

in die wéreld is, te verkry.

HOOFSTUK 2

BESKRYWING VAN DIE STUDIEGEBIED

LIGGING EN GRENSE

Die studie het slegs betrekking op die gebied noord van die Hoanibrivier (Fig. 1) en sluit nie
die hele area wat vroeér as *“Kaokoveld” bekend was, in nie. Vir die doel van hierdie studie
word die toepaslike Skedelkusparkgebied ook ingesluit,aangesien hierdie gebied nie ekolo-

gies van die res van Kaokoland geskei kan word nie.

Die grense van Kaokoland soos deur die Odendaal kommissie in 1964 bepaal,is vereenvoudig
as volg: Die noordgrens word deur die Kunenerivier gevorm, die wesgrens deur die Skedel-
kuspark, die oosgrens deur Ovamboland en die Etosha Nasionale Wildtuin terwyl die Hoanib-

rivier die suidgrens wat Kaokoland van Damaraland skei, vorm (Fig. I en 2).

Kaokoland is in die noordweste like hoek van Suidwes-Afrika geleé en word deur 17 — 2008
en 12 — 1590 ingesluit (Fig. 1).

ALGEMENE BESKRYWING

Totale opperviakte van 4 898 219 ha word deur Kaokoland ingesluit (Odendaal 1964). Hier-
van is die grootste gedeelte bergagtig met golwende valleie tussen-in. Die hooegste spits is in

die Bainesberge en dié is 2 039 m bo seespieél, maar oor die algemeen wissel die hoogte tussen
600 en 1 200 m bo seevlak. Die reénval wissel vanaf 350 mm in die ooste tot minder as 50 mm
in die weste en is streng seisoenaal (Windhoek Weerkantoor). Kaokoland word as "n dor ge-

bied beskou {Tinley 1974),

Die plantegroei vorm hoofsaaklik *n oop tot geslote boom- of struiksavﬁnne in die ooste wat
met berg- en rivierplantgemeenskappe afgewissel word. Na die weste neem die plantbedekking
geleidelik af tot in die noordelike Namib waar slegs gespesialiseerde plantsoorte voorkom.,

Die gebied is ryk aan natuurlike waterpunte wat 'n wye spektrum, maar 'n lae konsentrasie,

wildsoorte onderhou.

Die hoofadministratiewe sentrum is Opuwo (Ohopoho) en tesame met Orumana Sending-

hospitaal en Swartbooisdriftmyn is dit die enigste plekke in Kaokeland waar biankes perma-

nent in die gebied woonagtig is. Kaokoland is swak van paaie voorsien en behalwe vir twee
hoofpaaie, wat in alle weerstoestande begaanbaar is, is die ander paaie van 'n sekondére

aard wat slegs deur vierwiel-aangedrewe voertuie benut kan word.

Daar is ongeveer 14 000 inwoners in Kaokoland (Joubert 1972a) wat hoofsaaklik uit die
Herero, Ovahimba en Tjimba bevolkingsgroepe bestaan. Hiervan is eersgenoemde twee oor-
heersend nomadiese veeboere, terwyl die Tjimbas veldkosversamelaars is. Die mense in

Kaokoland is hoofsaaklik in die oostelike platogebiede gekonsentreerd terwyl die weste,

afhangende van die reéns, net periodiek bewoon word.
TOPOGRAFIE EN FISIOGRAFIE

Drie hoof fisiografiese gebiede kan oor die hele Suidwes-Afrika, en ook in Kaokoland onder-

skei word (Wellington 1967).

A. Die Namib kusstrook

Dit bestaan uit die Suidelike-, Sentrale- en Noordelike Namib. In Kaokoland word hierdie
gebied deur die Noordelike Namib verteenwoordig wat van die ander twee streke onderskei
word deurdat die Noordelike Namib relatief smaller is en min duine het.

B. Die platogebied

Dit vorm 'n eskarpement wat die Namib van die hooglande skei. Die eskarpement is egter nie

altyd duidelik in Kaokoland gedefinieer nie.
C, Die Kalaharisandveld

Dit is "n uitbreiding van die groot Kalahari-kom, wat oor die Ovamboland-viaktes strek en in

Kaokoland in die ooste van die gebied verteenwoordig word.
Bogenoemde hoof fisiografiese gebiede kan in Kaokoland verder volgens Loxton, Hunting
en - vennote A{1974) in nege fisiografiese gebiede onderverdeel word (Fig. 3). Binne elkeen

van hierdie fisiografiese gebiede kan daar dan weer verdere kleiner eenhede onderskei word.

Die volgende fisiografiese gebiede word deur Loxton et al. (1974) onderskei:

F f}guur 3:  Bioklimatiese en fisiografiese grense in Kaokoland, S.W.A., gebaseer op

Loxton et al. (1974) se indeling,

Bioklimatiese gebiede: I. — Die oostelike hoogland plato (250-400 mm
reén per jaar). 2. — Die sentrale dreineringsgebied (150-250 mm).

3. - Die eskarpementgebied ( 100—150 mm). 4. — Pro-Namibgebied
(30—100 mm). 5. — Namibkusstrook (0—30 mm).

Fisiografiese gebiede: 4 — Die kalkplato. B — Noordelike Etotoviakte.

C — Sentrale Opuwo-gebied, D — Die Kaoko-Otavi-Ombombo-valleie, E —
Noordelike dreineringsgebied. F — Beesviakte, G — Eskarpementsone,

H — Die pro-Namibgebied. I — Die Namibgebied,

1. Die Kalkplato

Dit is in die oostelike deel van Kackoland geleé en bestaan uit *n plat of golwende landskap
met wydverspreide lae heuwels of koppies. Die dreinering is swak gedefinieerd en geskied in

die vorm van 'n aantal onduidelike lopies wat in vlak komme of panne saamloop.
Twee basiese eenhede kan in hierdie fisiografiese gebied onderskei word, naamlik:

1)  Die kalkveld wat uif kalkvlaktes met talryke kalkdagsome bestaan,

ii)  Die oostelike sandveld wat ook uit sekondére kalkafsettings bestaan, maar
wat deur *n laag eoliese sand van wisselende dieptes bedek word en meestal
rooi of geelbruin van kleur is. In die omgewing van Omotambo Maowe, waar

die sand dieper is, kom 'n aantal lag stabiele duine voor.

2. Die Noordelike Efoto-vlakte

Dit is die noordelike uitbreiding van die kalkplato wat ’n duideliker dreineringsisteem en
bergeienskappe vertoon. Bre€ golwende valleie word deur lae heuwels en klipkoppies onder-

breek, Daar is ook lokale gebiede met 'n dun laag eoliese sahdafsettings oor die kalkafsettings.

3. Die Sentrale Opuwo-gebied

Hierdie gebied is onderkant die eskarpement van die kalkplato geleé en bestaan uit 'n reeks
golwende valleie en vlaktes wat tussen die berge met steil hange ingesluit is. Die valleie en
viaktes bestaan of uit kalkgesteentfs, of het ’n alluviale of kolluviale oorsprong. Daar is *n
duidelike eskarpement wat deur die kalkplato gevorm word en wat dan ook die hoofbron van
die afsettings in die valleie is. Kenmerkend van die gebied is die plat boomlose kalkvlaktes

wat veral in die omgewing van Opuwo goed ontwikkel is.
4, Die Kacko Otavi-Ombombo-valleie
’n Reeks noord na suid georiénteerde smal tot breé valleie is kenmerkend van die gebied. Die

valleie het 'n geleidelike helling en is tussen steil berge en koppies ingesluit. Die gebied is oor

die algemeen hoér bo seespicél gele€ as die aangrensende gebiede.

5. Die Noordelike dreineringsgebied

Dit is *n gebied met breé gebroke vlaktes met duidelike dreineringslyne en word van mekaar
deur hoé bergreekse geskei. Hier is basies drie dreineringsisteme, naamlik die Omuhonga- en
Ondotoriviere wat in die Kunenerivier dreineer en die bolope van die Hoarusibrivier wat van

die ander twee sisteme deur die Steilrandberge gesket word en wat suid en later weswaarts

vloei.

Die westelike grens word gevorm deur die Bainesberge met die hoogste pick, hoér as 2 000 m
bo seespieél, en in die noorde die Zebraberge. Behalwe bogenoemde opvallende berge, word
die gebied verder deur oos-wes gerigte bergreekse,naamlik die Ehomba-, Etoroha- en Steil-

randberge deurkruis.

Kenmerkend van die golwende vlaktes is die gebroke topografie, die gevorderde stadium van
verwering van die gesteentes en die steil dreineringshellings vanaf die puinhellings na die

hoofdreineringslyne.
6. Die Beesvlakte

Die aaneengeskakelde valleie van die Beesvlakte is laer as die eskarpement van die kalkplato
wat die hoof bydraende formasie tot die alluviale/kolluviale neerslae in die valleie is. Daar
kom ook kalkvlaktes in die valleie voor. Die valleie word deur die bolope van die Ombonde-
rivier gedreineer. 'n Kenmerk van die gebied is die skielike oorgang vanaf die berge na die

valleie sonder enige puinhellings.
7. Die Eskarpementsone

Die eskarpementberge strek oor die hele lengte van Kaokoland vanaf die Otjihaberge in die
noorde tot by die Hoanibrivier in die suide. Die eskarpementberge word gekenmerk deur

steil glooiings met kaal rotse en tallusafsettings met geisolleerde valleie tussen-in.

Veral die sentrale gedeelte van die eskarpement is op plekke nie duidelik gedefinieer nie, as
gevolg van die Khumib- en Hoarusibriviere en hulle sylope wat daardeur sny en op plekke
breé valleie vorm. Verder is die hoogs gemetamorfiscerde sedimente van die eskarpement-

berge intensief gevou en talryke smal klowe en ravyne kom voor.

8. Die Pro-Namibgebied

Die pro-Namib word gekenmerk deur wyd uitgestrekte gruis- of klipviaktes wat onderbreek
word deur lae koppe en klipriwwe. In die omgewing van Orupembe vorm die Karoosedimente
kenmerkende plat koppe ¢n punte wat opvallende landmerke in die gruisvlaktes vorm. Die
vlaktes word deur dreineringslyne, wat die enigste permanente plantegroei in die omgewing

onderhou, deurkruis.
9. Die Namibgebied

Die Namibgebied shuit meestal kleiner sand- of gruisvlaktes met lae ongedifferensieerde rots-
koppe,wat in plekke deur sandduine afgewissel word,in. Die meganiese verwering van die
rotse veroorsaak dat die koppies 'n ruwe voorkoms het. Hierdie gebied strek tot teenaan die

Atlantiese oseaan en teen die kus kom daar dikwels lang smatl soutpanne voor.

GEOLOGIE

Hieronder is 'n opsommende beskrywing van die basiese geclogiese samestelling van Kaoko-
land en kan nie as volledig beskou word nie. Geologiese inligting aangaande Kaokoland is nog
fragmentér en onvolledig en verder is sekere geskrifte as gevolg van sekuriteits-maatreéls on-

verkrygbaar,

Die geologiese formasies van Kaokoland vorm deel van die vertakte Damara tektoniese gordel
(Loxton et al., 1974). Die oudste onderskeibare gesteentes in Kaokoland vorm deel van die
Argeiese kompleks wat bestaan uit gebande graniet, gneis en amfiboliete, wat deur 'n opeen-
volging van vulkaniese en sedimentére gesteentes van die Formasie Huab oorlé word (Geolo-
giese kaart van S.W.A. 1964; Malan en Owen-Smith 1974).

Behalwe die Baines- en Zebraberge bedek die Formasie Huab die grootste deel van die noorde-
like Kaokoland met uitlopers sover suidwaarts as die Hoarusibrivier in die vorm van antiklinale
riwwe. Die Fransfonteingraniet wat in die Formasie Huab ingebed is, se ouderdom is op

2 000 miljoen jaar vasgestel.

Die Kunene-stollingskompleks dring Kaokoland vanaf Angola in die noordooste binne. Dit
vorm die Zebraberge en strek vanaf Swartboolsdrift weswaarts tot net suid van die Epupa-
watervalle. Dit bestaan hoofsaaklik uit anortosiet met peridotiet en fojaét en vertcenwoordig

ook die grootste bekende liggaam van anortosiet in die wéreld (Martin 1965).

Die oneweredig verweerde palaeo-oppervlakte van die Argeiese kompleks, word in dele ook
deur gesteentes van die Sisteem Damara bedek, wat uit 'n basalt opvolging van vulkaniese en
sedimentére gesteentes van die Formasie Nosib bestaan, Laasgenoemde word weer op sy
beurt deur die Laer Otavi-subgroep bedek wat ook *n deel van die Sisteem Damara uitmaak.

Die Formasie Nosib, wat diktes van tot 3 000 m in noordoos-Kaokoland bereik, maak die
grootste gedeelte van die Baines- en Otjihipaberge uit asook 'n groot deel van die sentrale
en noordoostelike platogebiede. Dit bestaan hoofsaaklik uit konglomerate, kwartsiet, dolo-

miet, kalksteen en tilliet.

Die Serie Otavi bestaan uit drie subgroepe, naamlik die Laer Otavi-subgroep wat van dic Hoér-
subgroep geskei word deur die Tilliet-subgroep. Die Serie Otavi bedek groot gebiede van die
oostelike en suidoostelike gedeeltes van Kaokoland asook dele van die Bainesberge. Die Hoér-
en Laer Otavisubgroepe bestaan hoofsaaklik uit dolomiet en donker kalksteen met tussen-
gelaagde skalie en kwartsiete. Die Tilliet-subgroep bestaan uit ronde of hoekige klippe en
rotse van kwartsief, dolomiet of graniet wat in 'n Kalk- of skaliematriks ingebed is. Die Otavi
gesteentes is dus cor die algemeen sedimentér van oorsprong en varieer vanaf hoofsaaklik
kalkhoudende gesteentes in die ooste tot hoofsaaklik kiei- en sandsteensedimente in die

weste (Martin 1965; Loxton et ¢l., 1974).

Die Formasie Nosib word in die westelike dele deur die Serie€ Hokas en Khomas van die Sis-
teem Damara bedek. Die Serie Khomas vorm die boonste faag. Hier het hoégraadse meta-
morfose plaasgevind en die sedimentére gesteentes is tot skis, gneiss en op plekke selfs graniet
omvorm, Tussenlae van amifiboliet, afkomstig van mafiese lawa, kom in die skis voor en are
van wit kwarts is algemeen dwarsoor die gebied. In die ooste bestaan die Serie Khomas hoof-
saaklik uit sandsteen- en kwartsgesteentes, terwyl dit in.die weste meestal uit klei- én sand-
sedimente opgebou is. In die Otavi- en Nosibgesteentes kom daar ook intermediére vulka-

niese en amfiboliese gesteentes voor, terwyl jonger graniet ook in dele van die Damarage-

steentes indring.

Gesteentes van die Serie Mulden bedek die Otavi-dolomiete en Formasie Nosib naby Otjipemnba
in die Bainesberge en op die Omuhongaberge. Dit bestaan uit groot gruisagtige en klipperige

sandsteengesteentes, skalie, konglomerate, kwartsiet en grouwak (Martin 1965).

Na ’n lang periode van plootings, verskuiwings en erosie is Karoosedimente oor feitlik die
hele Kaokoland neergelé. Daar het egter slegs enkele voorbeclde van die Sisteem Karoo oor-
gebly. Die oudste laag van Iaasgenoemde sisteem, naamlik die Serie Dwyka, kom langs die
Kunenerivier, cos van Swartbooisdrift voor en dan weer 30 km suid van die Epupavalle. Ver-
dere dagsome kom noordwes van Opuwo, wes van die eskarpement naby Purros, en noord

sowel as wes van Orupembe voor. Dit bestaan hoofsaaklik uit tilliet en geassosicerde skalies

en sandsteen.

Die Serie Stormberg is bo-oor die Serie Dwyka neergelé en strek in ’n strook vanaf Purros
tot ongeveer 40 km noord van Orupembe. Dit bestaan uit eoliese sandsteen wat weer deur
basalt bedek word. Die horisontale stratifikasie van die Serie Stormberg vorm ’n groot kon-

tras met die omliggende gevoude Damara sedimente (Martin 1965; Matan en Owen-Smith

1974).

Die oppervlakkige geologiese formasie, van ’n bepaalde gebied, wat ’n invloed op die plante-
groei kan uitoefen, word, wanneer die afsonderlike plantegroei-eenhede behandel word, meer

volledig bespreek (kyk Plantegroei van Kaokoland).
KLIMAAT
A, Algemeen

Relatief min inligting is oor die klimaatstoestande in Kaokoland bekend en geen langtermyn
data is beskikbaar nie. Die een weerstasie in Kaokoland, naamiik by Opuwo, se waarnemings
is ook vir lang tydperke onderbreck. Daar word dus ook van weerkundige inligting van aan-
liggende weerstasies wat aan die studiegebied grens, gebruik gemaak. Sover moontlik is ook
van die plantfisionomie en aanwyser spesies gebruik gemaak ten einde klimatologiese grense
vas te stel. Klimatologiese data vir die toepaslike weerstasies is hoofsaaklik op ongepubli-

seerde gegewens van die Windhoekse Weerkantoor gebaseer.

Die klimaat in Kaokoland word grootliks deur die bewegings van die Atlantiese hoogdruk-
stelsel beinvloed. Verder het die koue Benguellaseestroom aan die weskus en die koue water
wat daar opwel onder die invloed van die suidoospassaatwinde wat van die land af waai, ook

’n belangrike invioed op die algemene reénval en temperatuur in Kaokoland (Schulze 1965).

Barnard (1965) onderskei drie klimaatstreke in Kaokoiand,naamlik:

1. Die koel kuswoestyn van die Namib

Hierdie streek omvat die kusgebied tot aongeveer 30 km na die binneland. Die klimaat van
die streek word deur koel opwelwater van die Bengueliaseestroom oorheers. Dit veroorsaak
dat temperatuurstoestande 6 — 7°C laer is as wat normaal vir die breedtegraad is en daarom
is reén ook 'n seldsaamheid in die gebied. Grootskaalse kondensasie en gevolglike presipita-
sie kan feitlik nooit plaasvind nie as gevolg van die digte koel lug. Die relaticwe persentasie
lugvog is hoog (gemiddeld meer as 80 persent)} en adveksicmis kom feitlik elke dag voor. Die
temperature is matig in alle seisoene en die daaglikse en seisoenskommelinge is gering. As

evolg van die oseaniese invloede is daar 'n opvallende vertraging in die seisoensgang van die
g2

temperatuur.

Kenmerkend is ook die voorkoms van suid- tot suidwestelike winde wat veral in die somer-
maande voorkom en hoofsaaklik as gevolg van "n plaastike laagdruk oor die Namib gedurende
die dag ontstaan. In die vroeé wintermaande kom daar ook warm bergwinde voor wat vanuit

die ooste waai en wat die temperatuur binne enkele ure met 15 — 20°C kan laat styg.

2. Die warm woestyn van die binne-Namib

Hierdie streek is basies *n oorgangsgebied tussen die kusstrook en die plato, sodat dit ken-
merke van albei vertoon. Die temperatuur toon geringe seisoensveranderinge, maar die maan-
delikse gemiddelde temperatuur is 4 — 59C hoér as di€ van die kus. Die koel suidwestelike
seebriese gedurende die somermaande veroorsaak ’n remmende effek sodat die somertempera-
ture laer is as wat verwag word. Teen Maart en April is bogenoemde effek opgehef sodat die

hoogste temperature gewoonlik in laasgenoemde twee maande aangeteken word.

Die reénval is meestal in die vorm van konveksiebuie gedurende die laatsomer en die gemid-
delde jaarlikse reénval wissel tussen 50 mm aan die kuskant en 200 mm aan die platokant,

Die reénval toon egter 'n veranderlikheid van tussen 50 — 70 persent sodat bogenocemde syfers
niks meer as rekenkundige gemiddeldes is nie. Die grootste gedeelte van Kaokoland val binne

hierdie klimaatstreek.
3. Die oorgangswoestyn van die oostelike Kaokoland

Die grootste deel van die oostelike Kaokoland maak deel van die plato uit met die gevolg dat

temperatuurtoestande by di€ van Ovamboland verder na die ooste aansluit. As geheel is dit

tipies subtropies: die winters is warm-gematig en dic somers warm met die warmste maand
reeds vroeg in die somer. Omdat die temperature egter hoog is, is die somerneerslag van onge-

veer 300 mm per jaar nog te laag om die streek 'n halfwoestynklimaat te besorg.

B. Reénval

Volgens Wellington {(1967) en Malan en Owen-Smith (1974) veroorsaak die vorming van 'n
laedruk sone oor die Kalahart dat vogdraende lug vanaf midde Afrika en die Indiese oseaan,
in die vroe& somer oor die gebied inbeweeg. Die afkoelingseffek wat deur reén wat daar val
veroorsaak word, versprei hierdie groot laagdruksisteem en stel die wolkdraende lug in staat
om weswaarts te beweeg deur 'n reeks van kleiner laagdrukgebiede. Teen die tyd wat hierdie
reénwolke Kaokeland bereik, is baie van die vog alreeds verlore, omdat dit reeds vir groot
afstande oor die vasteland beweeg het, In die praktyk bereik hierdie reéndraende wolke eers

gedurende Januarie in Kaokoland ’n hoogtepunt.

Die hoofkenmerk van die reénval in Kaokoland is die groot variasie en onbetroubare spora-
diese aard daarvan. By Opuwo kan die reénval byvoorbeeld vanaf 245 mm tot 686 mm in
twee opeenvolgende jare wissel, terwyl tot 58 persent van die jaarlikse re€nval in een maand

kan val. Dit bring mee dat droogtes en gronderosie kenmerkend van Kaokoland is.

'n Verdere kenmerk is dat die reénval drasties van oos na wes afneem (Tabel 1). Die reénval
isohiete neig om van noord na suid parallel met die kus te loop, maar as gevolg van die topo-
grafie kom daar wel talryke afwykings voor. Aan die westekant word die afname in reénval
hoofsaaklik deur ’n gebiedsvariasie in sterkte tussen die dro€ westewind en die reéndraende
oostewind veroorsaak, Daar is ook “n verskil in die maand waarin die maksimum reén in die
ooste en weste val, Die weste se maksimum re€nval is ongeveer 'n maand later as in die ooste

(Tabel 1, Fig. 4).

Die gemiddelde maandelikse reénval vir Opuwo en ander aanliggende weerstasies soos
Otjovasandu, Sesfontein, Mowebaai en ook ander soos Ondangua en Uis, wat ’n aanduiding

van die klimatologie van Kaokoland kan gee, word in Tabel 1 weergegee.

Volgens Loxton et al. (1974) kan Kaokoland op grond van reénval in vier bioklimatiese
streke verdeel word. Loxton er al. (1974) tref egter nie onderskeid tussen die pro-Namib en
die Namibkusstrook nie. Volgens die plantegroei en klimatologiese data is daar egter wesen-
like verskille tussen laasgenoemde twee gebiede en in hierdie studie word daar dan vyf bio-
klimatiese gebiede, hoofsaaklik gebaseer op Loxton ef al. (1974) se indeling (Fig. 3), onder-

skei.

Tabel 1 Gemiddelde maandelikse reénval in mm van weerstasies in en om Kaokoland S.W.A,, volgens
ongepubliseerde data van die Windhoekse Weerkantoor

: WAARNE- | MAAND GEMID-
WEERSTASIE- INGS TYD-: DELD
TYDPERK PERK PER
(JAAR) 3] F M A M I I A 8 ©o N p AR
Bicklimatiese streek 1
Opuwo * 36 1939
1975 90,5 672 868 249 09 0 0 0 1,7 12,7 31,5 364 3526
Otjovasandu ** 3 1968- '
1971 873 886 1194 312 07 12 0 0,1 03 89 427 36,7 4171
Bioklimatiese streek 3
Sesfontein *** 73 1902—
1975 190 235 325 119 32 02 0 0,1 0.2 18 6,0 9.7 1081
Ujs **ex 9  1966—
1975 136 399 418 11,3 0.2 0,1 0 0 0,6 0,5 4,6 59 1220
Bioklimatiese streek 5
Mowebaai ****+ 6 1969—
1975 50 37 119 12 04 0 o1 03 0 08 0,1 0,1 236
*  Binne Kaokoland se grense ¥+ 80 km suid van suidelike grens
**  Net buite suidwestelike grens wkssx  Op die Atlantiese kus

*#%  Net suid van suidelike grens

¢l

Bioklimatiese Streke
1. Die oostelike hoogland plato

Volgens Loxton et al. (1974) ontvang hierdic streek 'n gemiddelde jaarlikse reénval van

250 — 350 mm. Die jaarlikse gemiddelde reénval vir Opuwo, wat in die streek val, is 352, 6
mm. Weerstasies naby die oostelike grens (een in die suide en een in die noorde) het egter 'n
hoér gemiddelde reénval as Opuwo, naamlik Otjovasandu met 417,1 mm per jaar (Windhoek
weerkantoor Tabel 1) en Chitado met 405 mm (Climas de Angola, 1962}, Na aanleiding van

laasgenoemde twee stasies wil dit dus voorkom asof die reénval in hierdie streek effens hoér

kan wees, naamlik 250 — 400 mm per jaar.

Volgens die plantegroei wil dit ook voorkom asof daar lokale dele is waar die reénval hoér
kan wees. In die Kaoko Otavi—Ombombo-gebied is die teenwoordigheid van hoé Colo-
phospermum mopane (> 6 m) en Spirostachys africana-bome waarskynlik 'n aanduiding

van ’n hoér reénval in vergelyking met dié van die omringende gebiede.

2. Die sentrale dreineringsgebied

Die streek het 'n geskatte gemiddelde jaarlikse reénval van 150 — 250 mm (Loxton et al.,
1974). Volgens die plantegroei, naamlik die Colophospermum mopane- Terminalia prunioides-
Combretum apiculatum-veldtipe van die noordelike dreineringsgebied (kyk bls 113) en die
Stipagrostis giessii- S. hirtigluma- subsp. hirtigluma-grasveld van die Beesviakte (kyk bls 106),

is die reénval laer as in die vorige streek en stem dit ooreen met die geskatte re&nval vir

hierdie streek.

3. Die eskarpementgebied -

Die gemiddelde geskatte jaarlikse reénval vir hierdie streek is ongeveer 100 — 150 mm,
Sesfontein, wat net suid van die Kaokoland grens in hierdie gebied val, het ’n gemiddelde
reénval van 108,1 mm per jaar (Tabel 1). Verder suid stem die plantegroei (persoonlike waar-

neming) rondom Uis ooreen met die van hierdie bioklimatiese streek en ontvang’n gemiddelde

Jaarlikse reénval van 122 mm (Tabel 1).
4, Die pro-Namibgebied

Loxton ef al. (1974} sluit die Namib onder hierdie streek in, maar aangesien die reénval en

ander faktore van die Namib-kusstrook drasties van die res van dié gebied verskil, word daar

*n onderskeid tussen die twee gebiede getref. Geen wecrstasies is in hierdie streek gele€ nie,
maar na aanleiding van die reénval en plantegroei in omliggende streke word die reénval vir

die gebied tussen 30 mm en 'n 100 mm per jaar, geskat.
5. Namib-kusstrook

Hierdie gebied ontvang gemiddeld minder as 30 mm reé€n per jaar. Die gemiddelde jaarlikse
reénval vir Mowebaai is 23,6 mm (Tabel 1) maar dit kan van 0 tot 30,1 mm per jaar wissel,
'n Verdere kenmerk van die streek is die voorkoms van adveksiemis wat feitlik daagliks van-
nit die see 'n paar kilometer oor die binneland in beweeg. Die invloed van hierdie mis kan in

die plantegroei, byvoorbeeld die teenwoordigheid van groot getalle lichene, gesien word.

C. Temperatuur

Soos elders is die atmosferiese temperatuur nou gekoppel aan die windsisteme, hoogte bo
seespieél en breedtegraad. Beskikbare temperatuur data is vir een stasie in Kaokoland, naam-
lik Opuwo en twee stasies in die Skedelkuspark, naamlik Mowebaai en Kaap Fria, bekend.
Temperatuur gegewens vir aanliggende gebiede wat moontlik van toepassing is, is beskikbaar

vir Otjovasandu en Uis.

Die temperatuur vir Kaokoland is oor die algemeen matig, alhoewel daar aanduidings is dat
ho& temperature in die somermaande in die laerliggende valleie van die Kunenerivier met sy
sytakke kan voorkom. Gedurende die wintermaande is die temperatuur ook oor die alge-
meen hoog, maar ryp kom in die valleie in die ooste voor, soos wat waarskynlik deur die af-

wesigheid van Colophospermum mopane-bome in hierdie valleie aangedui word.

Die gemiddelde maandelikse temperature vir weerstasies in en om Kaokoland, word in Tabel
2 en Fig. 4 aangedui, Die somer temperature vir Opuwo wissel tussen 34,2°C in die dagen
13,89C in die aand, terwyl gedurende die winter die temperature tussen 26,6°C in die dag en
5,7°C in die aand wissel (Tabel 2). Die temperature in die eskarpementgebied is dieselfde as
by Opuwo,maar die winter-temperature in die eskarpementgebied neig om meer gematig te
wees (Tabel 2). Langs die kusgebiede is die temperatuur baie meer matig, maar heelwat laer
as dié van die binneland. Die maksimum variasie in temperatuur vir winter en somer by

Mbwebaai wissel tussen 21,89 en 11,0°C.

Tabel2 Gemiddelde maandelikse maksimum, minimum en dagtemperatuur in ©C van weerstasies in
en om Kaokoland volgens die Windhoekse Weerkantoor en Malan en Owen Smith (1974)

HOOG- WAAR MAAND GEMID
WEERSTASIE  1r%8 "NE. TYD- 1D

DELD
SEE- MINGS PERK PER
e ] F M A M 3 3 A S 0 N D ‘4R
Bioklimatiese streek 1
Opuwo 1154 36 1939-1975 21,5
Maksium 32,6 315 30,5 30,5 28,8 26,6 27,2 28,7 326 342 338 34,1
Minimum 162 154 17,1 144 87 61 57 1,1 98 138 150 149
Dag 24 4 234 238 224 18,7 16,4 16,3 17,9 212 24,0 244 245
Otjovasandu 1200 3 1968-1971 214
Maksimum 328 313 315 30,8 289 26,2 26,7 293 319 335 315 326
Minimum 16,3 16,2 159 140 8,2 6,1 6,6 1.5 89 13,1 16,0 15,5
Dap 24,5 23,7 23,7 224 18,6 16,2 16,7 184 209 233 238 24,1
Bioklimatiese streek 2
Ulis — 9  1966-1975 22,5
Maksimum 325 330 336 325 296 274 276 290 310 319 331 324
Minimum 165 176 190 165 126 106 99 98 112 135 156 152
Dag 245 253 263 245 21,1 188 187 194 211 227 233 238
Bicklimatiese streek 5
Mowebaai 30 6 1966-1975 16,2
Maksimurn 7210 218 209 198 200 185 168 153 154 169 186 202
Minimum 16,5 169 159 14,7 i3,3 12,2 11,2 11,0 11,2 12,5 140 150
Dag 188 193 184 172 166 153 140 132 134 147 164 176
Kaap Frig (Malan & Owen-Smith 1974)
45 — — - - - - 22,0 - - - - — 259 18,2
Maksimum - - - - — 12,3 — — - - - 6,3
Dag - — - - — 17,1 - -

- - - 206

81

D, _ Heersenae Winde

Gedurende die vroeé somer veroorsazk die vorming van 'n laedruksone oor die Kalahari-
woestyn dat die winde in Kaokoland corheersend wes tot suidwes waai. Later in die somer
versprei die laagdruksone, sodat die lug neig om weswaarts te beweeg met die gevolg dat daar

00s- tot noordoostewinde in Kaokoland waai wat dan ook vogtizge lug oor Kaokoland invoer,

Gedurende die winter waai daar hoofsaaklik droé oostewinde, wat deur *n antisikloniese sel
oor die ooskus veroorsaak word. Die laagliggende kusgebiede word min deur die binnelandse
sirkulasie beinvioed en hier kom sterk suid- tot suidwestewinde feitlik dwarsdeur die jaar voor

{(Wellington 1967, Malan en Owen-Smith 1974).
E, Seisoene

Uit die klimatologiese inligting beskikbaar, s dit duidelik dat daar hoofsaaklik twee seisoene
in Kaokoland onderskei kan word, naamlik *n reénseisoen en *n droé seisoen waarvan laasge-
noemde die langste is. As gevolg van die droé klimaat en matige temperature, kan die ogrgang-
seisoene, naamlik lente en herfs, nie duidelik in Kaokoland onderskei word nie, ook omdat die

plantegroei hoofsaaklik deur die reénval gedikteer word.

Ekologies kan die droé seisoen egter in *n koue drog seisoen en 'n warm droé seisoen verdeel
word. Alhoewel die temperatuurskommelinge gedurende die wintermaande matig is (6 — 8°C),
is daar gedurende die koue dro€ seisoen nog veedsel en water, wat deur die re€n gestimuleer
is, beskikbaar. Gedurende die warm droé seisoen is die meeste voedselplante reeds benut en
die meeste watergate opgedroog, sodat die diere gedurende laasgenoemde seisoen dus aange-
wese is op hul aanpassingsvermoé om °n gebrek aan voedsel en water te kan oorbrug. Die ge-
brek aan voedsel en water val dan ook met die warmste maande saam, sodat die wild se oor-

lewingsvermoé tot die uiterste beproef word.

Daar kan dus in Kaokoland eerder drie in plaas van twee seisoene op 'n ekologiese en 'n kli-
matologicse basis onderskei word, naamlik ’n reénseisoen, 'n koue droé seisoen en ’n warm
droé seisoen, Die afbakening van die seisoene berus op die klimatologiese data wat skematies
in Fig. 4 op grond van gemiddelde maandelikse reénval en temperatuur, voorgestel word, Die

hoof reénseisoen strek dus vanaf Januarie tot Mei, die koue droé seisoen vanaf Junie tot

Augustus en die warm droé seisoen vanaf September tot Desember.

Figuur 4 Grafiese voorstelling van die reénval en temperatuur van weerstasies in
en om Kaokoland, S.W.A. om die seisoensgange aan te dui.

Alhoewel daar volgens die klimatologiese data min reéu gedurende Meimaand val, is die eko-
logiese gevolge van die reéns nog prominent en bly die toestande gedurende Mei onveranderd.
Die plantegroei en die verspreiding en bewegings van die wild toon eers veranderings gedu-
rende Junie wat as die aanvang van die koue droé seisoen beskou word. Aan die anderkant
toon die syfers dat daar reeds reén gedurende Oktober, November en Desember voorkom,
maar hierdie presipitasie is oor die algemeen te min om plantegroei te stimuleer of om water-

gate aan te vul,

AFDELING IT

DIE PLANTEGROEI VAN RKAOKOLAND
HOOFSTUK 3

INLEIDING EN METODES

A, ALGEMEEN

Die klassifikasie van die plantegroei van 'n gebied is onider andere noodsaaklik vir die korrekte
bodembenutting en bestuur van die gebied (Edwards 1972). Sodoende kan die werkinge van
die spesifieke ekosisteem ook beter verstaan word en ’n groter insig verkry word in die habitats-

vereistes van die fauna ten einde hulle voortbestaan te verseker.

Die wesenlike probleem is egter die toepassing van 'n geskikte metode om die beste evaluasie
van die plantegroei te verkry. In di€ verband beweer Shimwell (1971) dat “The past decade
has witnessed a proliferation of approaches to the organization of phytosociological data and
the subsequent classification or ordination of data — places the average ecologist in a quandary
when it comes to the choice of a method for describing and cataloguing the data pertinent to
his particular problem”, verder noem hy — “the results of comparative studies and studies on

the best method for a particular problem have shown that there is no general best method —".

’n Verdere probleem in die klassifisering van plantegroei is die kriterium wat as uitgangspunt
gebruik moet word, naamlik, 'n detail beskrywing of ’n bre€ algemene klassifikasie, kwantita-
tief of kwalitatiel en subjektief of objektief. Volgens Grunow (1965) kan die klassifikasic op
'n objektiewe of subjektiewe basis geskied, waarvan die subjektiewe, beskrywende en semi-
kwantitatiewe benadering geskik is om groot, maklik herkenbare plantegroei-tipes te onder-
skei. Wanneer kleiner eenhede egter onderskei word, sal daar 'n toenemende mate van on-
enigheid tussen ekoloé wees. Austin en Greig-Smith (1968) beweer dat kwalitatiewe data

soms meer bevredigend is as kwantitatiewe data.

Uit die werk van Greig-Smith (1964), Grunow (1965), Shimwell (1971) en Mueller-Dombois
en Ellenberg (1974) wil dit voorkom asof die beste metode, daardie metode is wat die beste
aangepas by die betrokke studie area is en wat die mees verteenwoordigende beeld van die

betrokke plantegroei gee.

Met bogenoemde in gedagte, kan die vitgangspunte wat met hierdie studie gebruik is, as volg

saamgevat word:

1) Die opnames moet so objektief as moontlik geskied.
2) Die opnames moet herhaalbaar wees.
3 Die opnames moet so tydbesparend as moontlik wees.
4) Die opnames moet voldoen aan die doel van die klassifikasie.

Vanweé die grootte van die studiegebied, naamlik 4.9 miljoen hektaar, was dit duidelik dat
indiwiduele monsterneming so min as moontlik tyd in beslag moet neem en dat die klassifi-
kasie moet berus op groot relatief homogene ﬁsi%?nies/strukturele plantegroei-eenhede en

elke sodanige eenheid moet beskou kan word as 'n afsonderlike entiteit ten opsigte van ha-

bitat en bestuur.

Daar is verder besluit om in die beskrywing van die plantegroei gebruik te maak van 'n metode
wat direkte vergelykbare en verstaanbare waardes tussen die verskillende plantegroeitipes

gee, byvoorbeeld digtheid, kroonbedekking en hoogte. Alhoewel terme soos relatiewe digtheid,
relatiewe frekwensie en belangrikheidswaarde (Cottam en Curtis 1956; Louw en Grunow 1969)
n goele aanduiding is van die verhouding van die plantsoorte tot mekaar binne dieselfde stand
of gemeenskap, kan dieselfde numeriese waardes verkry word waar verskillende stande of
gemeenskappe dieselfde spesie samestelling het, maar waarvan die digtheid en groeivorm ge-

heel en al verskillend is.

In die oorweging van die verskillende metodes, is daar besluit om nie gebruik te maak van die
algemene nie-statistiese Braun-Blanquet metode (Ellenberg 1956; Shimwell 1971; Werger
1974) nie, aangesien dit
(a) baie op 'n subjektiewe basis geskied en resultate, veral deur navorsers wat nie
genoeg ondervinding het nie, nie herhaalbaar sal wees nie;
(b} die monster opperviakte in die weste van die studie-area te groot moet wees om
alle plantsoorte of net ’n paar indiwidue in te shuit; en
(¢) stande uitgestuit word,omdat alle spesies nie in 'n standmonster aangeteken word

nie (Theron 1973).

MecNeill, Kelly en Barnes (1977) toon aan dat die kwadraat metodes in die meeste gevalle ak-
kurater as die punt-afstand metodes is, wat neig om bevooroordeeld te wees waar die plante-

groei aggregasies kan vorm (Pielou 1959 en Van Eeden 1966).
Daar is gevolglik besluit om in die geval van die boom- en struikstratums van die Varieerbare

Kwadrant perseelmetode (Coetzee en Gertenbach, 1977) gebruik te maak, aangesien die me-

tode objektief is, vergelykbaar met ander stande is en relatief min tyd in beslag neem.

Die kruidstratum wat meestal swak verteenwoordig is in Kaokoland, is opgeneem deur mid-
del van die Stappuntmetode soos beskryf deur Evans en Love (1957). Hierdie metode is ge-

baseer op die wielpuntmetode van Tidmarsh en Havenga (1954).
B. OPNAMEMETODES

Dic eerste stap in die klassifikasie van die plantegroei is om ’n deeglike kennis van die ver-
skillende plantsoorte te verkry (Theron 1973). Hiervolgens is daar deur die jaar vanaf 1975
.tot 1977 versamelings van al die plantsoorte wat teégekom is, gemaak en tydens die plant-
opnames is onbekende plante versamel vir latere identifikasie. Alle plantmonsters is deur die
personeel van die Staatsherbarium, Windhoek benaam. Gedurende die ondersoek is daar meer
as 700 plantmonsters versamel en 'n Iys van die plantsoorte wat gedurende hierdie studie
geidentifiseer,is word in die bylae weergegee. Die gebied is verder stelselmatig deurgegaan en
in elke habitat waar oénskynlike fisionomies strukturele verskille in die plantegroei waarmmeem-

baar was, is 'n lys van die plantsoorte wat daarin voorkom, gemaak.

Nadat hierdie veldaantekeninge deurgegaan is en 'n basiese kennis van die terrein opgedoen is,
is die plantegroei fisionomies en struktureel vergelyk en aan die hand van bioklimatiese en

geografiese gebiede of eenhede in waarskynlik homogene plantegroei-eenhede verdeel.

In elkeen van die veronderstelde homogene eenhede in die weste, is stande waarin opnames
gemaak is, subjektief uitgekies. Die subjektiewe plasing van standmonsters in die woestyn-
gebiede is meer effektief as 'n ewekansige monster,aangesien daar groot dele is waar geen
plantegroei voorkom nie. Robinson (1976) het in die Namib Woestyn Park gevind dat die sub-
jektiewe plasing van standmonsters *n meer verteenwoordigende beeld van die plantegroei

gee en hierdie uitgangspunt is dan ook in die woestyngebiede van Kaokoland gebruik,

In die ooste is daar langs drie oos-wes lyne, persele met gereelde intervalle uitgeplaas, Daar is
gepoog om elke 10 km ’n standmonster te neem, behalwe waar die plantegroei opvallend ver-
skil. Hierdie lyne het die bestaande paaie gevolg en die afstand tussen die lyne het van 50 —
80 ki gevarieer. Die noordelike lyn het die pad vanaf Etoto in die ooste oor Otjijanjasema
tot by die Ondondojengorivier in die weste gevolg. Die sentrale lIyn het die pad vanaf
Ombombo Ovambo in die ooste oor Kaoko Otavi tot by Orupembe in die weste gevolg. Die
suidelike Iyn het die pad vanaf Otjikowares in die ooste oor Sesfontein tot by die Gonias-

vlakte in die weste gevolg.

As gevolg van die onbegaanbare terrein is die standmonsters in die ooste almal in die omge-

wing van die bestaande paaic gekies. In totaal is daar 120 stande oor die hele Kaokoland

gemonster.

Afbakening van die plantegroei-eenhede berus op fisionomie, struktuur, spesie samestelling
en kwantitatiewe gegewens. Die fisionomiese klassifikasie van Tinley (1966, 1969, 1975)
met geringe veranderinge, om aan te pas by die studie area is gebruik (kyk verklaring van
terme). Kenmerke soos digtheid, spesie samestelling, boomhoogte, krzindeursnee, stam-
deursnee en kroonbedekking is in aanmerking geneem Vanweé die tydelike geaardheid van
die kruidstratum en die kort periode waarin monsterneming moontlik is, is daar hoofsaak-

lik op die boom- en struikstratums gekonsentreer om die plantegroei te klassifiseer.

Die aantal standmonsters is tot die minimum beperk as gevolg van die beperkte studietyd en
ook omdat die indiwiduele plantegroei-eenhede wat oor groot oppervlaktes strek,relatief
homogeen is. Hiervolgens kan gesé word dat ’n standmonster verteenwoordigend is van die
betrokke stand waarin die monster geneem is, maar as die plantegroei-eenheid in die geheel
beskou word, kan daar geringe afwykings van die standmonster binne die plantegroei-eenheid
wees. Dit is dan ook getoets in die gemeenskappe langs die noordelike dreineringslyne waar
verskeie standmonsters oor 'n afstand van tagtig kilometer, slegs geringe lokale verskille ge-

toon het.
1. Die Varieerbare Kwadrant perseelmetode

Die Varieerbare Kwadrant perseelmetode (Coetzee en Gertenbach, 1977) is vir die beskrywing,
samestelling en struktuur van die houtagtige plantegroei, binne plantegroei-eenhede, gebruik.
Die samestelling en struktuur van die houtagtige plantegroei in elke monsterperseel is aange-
teken deur elke indiwidu in die monsterperseel se naam, groeivorm, totale hoogte, maksimum

kroondeursnee, maksimum stamdeursnee en aantal stamme te noteer,

Uit hierdie gegewens is die digtheid, kroonbedekking en relatiewe teenwoordigheid van elke
houtagtige plantsoort in die monsterperseel, bereken. Die digtheid is as aantal houtagtige in-
diwidue per hektaar en die kroonbedekking as vierkante meter per hektaar vitgedruk terwyl
die relatiewe teenwoordigheid van plantspesies as die totale aantal indiwidue van een plant-

soort tot die totale aantal indiwidue van alle houtagtige plantsoorte per hektaar uitgedruk is.

Monsterperseelgrootte is by elke monsterpunt onafhanklik vir elke plantsoort bepaal om aan
te pas by die digtheid en verspreiding van plante. {Daar is nie gebruik gemaak van hoogteklas-
se s00s voorgestel deur Coetzee en Gertenbach (1977) nie). Lae digthede of onreélmatige

verspreiding van indiwidue gee aanleiding tot groot monsterpersele, terwyl reélmatige ver-

spreiding of hoé digthede tot kleiner monsterpersele lei (Walker 1976).

Toetskwadrantgroottes is stapsgewys in die verskillende kwadrante (in vyf meter intervalle)
vanaf die middelpunt van die monsterperseel vergroot totdat ten minste een indiwidu van
die plantsoort wat aangeteken moes word in al vier die toetskwadrante voorgekom het. Die

maksimum grootte van 'n monsterperseel is 50 m x 50 m (0,25 ha).

Die prosedure vir die opname is as volg: Toue is gebruik om "n kruis met vier arms van 25 m
elk en wat op elke 5 m gemerk is, nit te [é. Die kruispunt is die middelpunt van die monster-
perseel en soos voorheen genoem, is monsterpersele in die ooste van Kaokoland elke tien kilo-
meter, 400 m suid van die pad uitgelé. In die weste van Kaokoland is monsterpunte subjek-
tief, waar daar voldeende plantegroei was om deur die monsterperseel ingesluit te word (so-

dat sinvolle resultate uit die standmonster verkry kon word), geplaas.

Die een tou is in *n noord-suid rigting en die tweede tou in 'n cos-wes rigting geplaas. Vir elke
plantsoort is vier toetskwadrante bepaal, een in elk van die vier kwadrante van die kruis, deur
die naaste indiwidue in elk van die vier kwadrante te bepaal. Die grootste van die vier toets-
kwadrante bepaal die monsterperseel grootte wat vir die spesifieke plantsoort gebiruik gaan
word. Die monsterpersee!l grootte kan van 10 m x 10 m;20m x 20m; 30 mx 30 m; 40 m x
40 m tot 50 m x 50 m wissel. Byvoorbeeld, n toetskwadrant van 5 m x 5 m is groot genoeg
om 'n Colophospermum mopane boom in drie kwadrante in te sluit, maar by die vierde kwa-
drant is 'n 15 m x 15 m toetskwadrant nodig om 'n Colophospermum mopane boom in te
sluit. Die toetskwadrant grootte wat dus vir die beskrywing van Colophospermum mopane
bome gebruik gaan word, is dus 15 m x 15 m en die monsterperseel grootte sal dan 30 m x
30 m met ’n oppervlakte van 900 m? wees. Die monsterperseel grootte, soos hierbo beskryf,

word vir elke plantsoort afsonderlik bepaal,
Vir elke plantindiwidu binne die monsterperseel is die volgende inligting aangeteken:

Spesienaam.

Groeivorm.
3. Maksimum kroondeursnee in meter tot die naaste 0,25 m vir plante met *n kroon-

deursnee van een meter en meer en tot die naaste 0,05 m vir plante met 'n kroon-
deursnee van minder as een meter.
4, Die maksimum hoogte tot die naaste 0,25 m vir plante van een meter en hoér en tot

die naaste 0,05 m vir plante laer as een meter.

5. Die stamdeursnee net bokant die basale verdikking tot die naaste sentimeter.
6. Die aantal stamme.

Die houtagtizge komponent is in vier groeivorme verdeel, soos gedefinieer onder “Verklaring

van terme’’,

Die aantal indiwidue per hektaar vir elke houtagtige plantsoort is soos volg bereken:
Die aantal indiwidue van n plantsoort in 'n monsterperseel word vermenigvuldig met
10 000 en verdeel deur die monsterperseel oppervlakte vir daardie plantsoort om die totale

digtheid vir "n plantsoort in indiwidue per hektaar te verkry.

Die kroonbedekking per hektaar vir elke plantsoort is soos volg bereken:

Kroonbedekking = [# (s)* x n] vierkante meter per hektaar waar:

5 = die gemiddelde maksimum kroondeursnee (in meter) van die indi-
widue van 'n plantsoort in die monsterperseel verdeel deur twee
om die straal te verkry.

n = Die totale aantal indiwidue van ’n plantsoort per hektaar,

2. Dic Stappuntmetode

Die Stappuntmetode is *n vinnige, akkurate en objektiewe metode om die botaniese samestel-
ling en totale basale bedekking van die kruidstratum te bepaal. Die mate van akkuraatheid en
objektiwiteit wat verkry word, is gunstig vir die geldige analise van die kruidstratum ten op-
sigte van die tyd wat dit in beslag neem en dit is ook vergelykbaar met ander metodes (Evans
& Love 1957).

As gevolg van die droé toestande in Kaokoland is die kruidstratum slegs vir ’n kort periode
teenwoordig en identifiseerbaar. Dit het tot gevolg gehad dat ten einde die hele studie areca
te dek, slegs honderdpuntopnames gemaak kon word in elke herkenbare plantegroei-eenheid,
In slegs uitsonderlike gevalle was die kruidstratum lank genoeg identifiseerbaar, sodat daar

’n duisend punte gemonster kon word. Die kwantitatiewe gegewens wat verkry is vir die
kruidstratum is dus nie statisties betroubaar nie en moet slegs as verteenwoordigend van die
betrokke area,waarin die standmonsters geneem is beskou word. Die kruidstratum word dus

hoofsaaklik nie-kwantitatief aan die hand van plantspesiesamestellings beskryf.

Die proscdure vir die opname is as volg: 'n Merk word in die waarnemer se linkerskoen ge-
maak en elke keer wat die skoen op die grond neergesit word, word ’n punt, reghoekig met
die merk in die skoen, laat sak en die naaste kruid enfof treffer (rake) aangeteken. Die waar-
nemer stap langs vooraf bepaalde lyne wat noord-suid en oos-wes uitgelé is en mekaar kruis.
Dieselfde monsterperseel wat vir die houtagtige komponente gebruik is, is vir die stappunt-
metode gebruik. ’n Treffer is wanneer die punt 'n kruidsoort waar dit gewortel is raak. In-

dien daar geen treffer is nie, word die kruidsoort naaste aan die punt aangeteken,

Basale bedekking is bereken deur die totale aantal treffers uit te druk as ’n persentasie van

die totale aantal punte gemonster.

Die relatiewe persentasie teenwoordigheid is bereken deur die totale aantal indiwidue van *n
spesie uit te druk as 'n persentasie van die totale aantal indiwidue van alle kruidagtige spesies

wat in die monsterperseel opgeneem is.

Alie grasse en nie-grasagtige kruide waarvan die stingels nooit houtagtig is nie, is as kruide

geinterpreteer.
C. VERKLARING VAN TERME
Stand — 'n Konkrete voorbecld van 'n plantgemeenskap (Cain en Castro 1952)

Standmonster — 'n Groep ekologiese en plantsosiologiese waarnemings wat op 'n bepaalde
lokaliteit en stand betrekking het en veronderstel is om verteenwoordigend

te wees van die stand (Theron 1973).

Plantgemeenskap — Volgens Muelier—Dombois en Ellenberg (1974) is 'n plantgemeenskap
“a combination of plants that are dependent on their environment and influence one another
and modify their own environment’. Dit wil egter voorkom asof die plante in die weste
van die studiegebied baie min of geen invioed op hulle onmiddellike omgewing het, en in
hierdie studie word 'n plantgemeenskap dus gedefinieer as:

n Plantegroei-eenheid wat sover moontlik dieselfde spesie

samestelling en struktuur het en wat in "n ekologies homogene

gebied voorkom,

Veldtipe: — Acocks (1975} definicer 'n veldtipe as volg — “a unit of vegetation whose range
of variation is small enough to permit the whole of it to have the same farming potentialities”,
Vir die doel van hierdie studie word "n veldtipe egter gedefineer as: "n Plantegroei-eenheid

wat onderhewig is aan diesclfde omgewingsinvloede en waarin die variasie klein genoeg is

sodat dit dieselfde bestuurspotensiaal het,

Dit volg dus hieruit dat daar een of meer gemeenskappe binne 'n veldtipe kan voorkom. Hier-
die gemeenskappe is egter almal binne dieselfde bioklimatiese gebied en die plantegroeti ver-
skille wat voorkom, is gewoonlik aan die fisiografiese verskille binne die gebied gekoppel. Die
veldtipe word as plantegroei-eenheid in hierdie studie gebruik waar die fisiografiese verskille
mekaar so vinnig opvolg (binne 'n bioklimatiese gebied) dat afbakening en kartering van die

gemeenskappe prakties onmoontlik is.

Die fisionomiese plantegroei-indeling is gebaseer op die uiteensetting van Tinley (1966, 1969
en 1975), naamiik:

Woud —  Dit is 'n gestratifiseerde, geslote (kruin) gemeenskap bestaande uit hout-

agtige plantsoorte wat deur bome gedomineer word.

Ruigte —  Dit is ’n gestratifiseerde, dig tot ondeurdringbare boomen/fof hoé struik-
gemeenskap met grasse skaars of afwesig. 'n Ruigte laer as twee meter word

*n struikruigte genoem.

Boomveld —  Dit is 'n gestratifiseerde gemeenskap waar die kruine van bome van een
kruindeursnee uitmekaar tot oorvleuelend is, Die struik- en kruidkompo-

nent is gewoonlik goed ontwikkel.

Boomsavanne — Dit is 'n gestratifiseerde gemeenskap waar die kruine van die bome van drie
kruindcursnee uitmekaar tot aaneenlopend is, en waar die plante lokaal ge-
groepeerd voorkom. Die struik- en kruidkomponent is gewoonlik goed ont-

wikkel.
n Hoé-boomsavanne is 'n boomsavanne waar die bome oor die algemeen

hoér as 10 m is,
Oop boomsavanne — Dit is 'n gestratifiseerde gemeenskap waar kruine van die bome meer as

drie keer hul kruindeursnee uitmekaar is. Die struik- en kruidkomponent is

gewoonlik goed ontwikkel,

Struiksavanne — Dt is 'n cop lae gemeenskap bestaande uit houtagtige plantsoorte van

0,2 m tot 2 m hoog.
Die plantsoorte is meestal meerstammig; verspreid of gegroepeerd en 'n

goed ontwikkelde graskomponent is gewoonlik aanwesig.
Vir 'n dwergboomsavanne geld dieselfde kriteria as vir ’n boomsavanne.
Die vier groeivorme van die houtagtige komponent is as volg ingedeel:

Boomgroeivorm.— Alle houtagiige indiwidue wat normaalweg hoér as twee meterisen’n

stamdeursnee van meer as ses sentimeter het.

Dwergboomgroeivorm.— Alle houtagtige indiwidue wat normaalweg as bome geklassifiseer
word, maar wat onder spesifieke omgewingstoestande nie hoér as twee meter word nie en .

'n stamdeursnee van meer as ses sentimeter het, Die plant¢ behou hulle boomvorm.

Grootstruikgroeivorm. — Alle houtagtige indiwidue wat normaalweg nie hoér as twee meter
en nie kleiner as 0,5 m is nie, Hierdie plante het *n stamdeursnee van minder as ses sentimeter

en gewoonlik meer as vier stamme per plant,

Kleinstruikgroeivorm. — Alle houtagtige plante wat normaalweg nie hoér as 0,5 m word nie.
Die stamdeursnee is selde meer as drie sentimeter en daar is gewooniik meer as tien stamme

per plant.

HOOFSTUK 4

RESULTATE
KLASSIFIKASIE EN BESKRYWING VAN DIE PLANTEGROEI

Dic indeling en grense van die plantegroci-cenhede in Kackoland, S.W.A. word in Figuur 5

uiteengesit.

L DIE ACANTHOSICYOS HORRIDA-ZYGOPHYLLUM STAPFFIFHERMANNIA
GARIEPINA-WOESTYN PLANTEGROEI VAN DIE NOORDELIKE NAMIB

Hierdie gebied, waarvan die grootste pedeelte die Skedclkuspark insluit, is tussen die Atlan-
tiese Osean en die Stipagrostis hirtigluma-efemeriese grasveld van die gruisviaktes van die

Voor-Namib gele€. In die suidelike dele van die noordelike streek strek die gebied dieper die
binneland in tot net wes van die Hartmannvallei, terwyl in die heel noordelike deel, net suid

van die Kunenerivier, dit ook die Hartmannvallei insluit,

Die gebied beslaan die westelike plat gruisvlaktes en ongekonsolideerde sandduine sowel as
die ongedifferensicerde rotskoppies tussenin. Die veldtipe kom hoofsaaklik tussen 5 en 250 m
bo seespieél voor, maar sluit ook die sandduine, wat in die noordelike dele tot 400 meter hoog

is, in.

In teenstelling met die Sentrale Namib, waar daar uitgestrekte duinevelde voorkom (Giess
1968a), is die duineveld in die Noordelike Namib beperk tot 'n smal strook by die mond van
die Hoanibrivier en 'n groter duineveld van lae duine (6 - 25 m) in die noorde, net suid van
die Kunenerivier, wat 'n oppervlakte van ongeveer 5 000 km? beslaan, Tussen bogenoemde
twee gebiede word daar verspreide barkanduine aangetref, terwyl in die breé rivierlope seif-

duine voorkom (Dictionary of geological terms, 1976).

Die corwegende geologiese Formasie is ongedifferensieerde gesteentes van die Argéiese kom-
pleks {(Geologiese kaart van S.W.A., 1964) en word deur ongekonsolideerde tersiére sand-

afsettings en residuele gruismateriaal bedek, In die gebied suid van Kaap Fria en Angria Fria,
kom dagsome van basalt en rioliet van die Serie Stormberg voor, terwyl tussen Kaap Fria en

Angria Fria daar dagsome van tilliet en skalie van die Serie Dwyka aangetref word.

Soos uit bogenoemde kan afzelei word, bestaan die substraat waarin die plante groei, uit
ongekonsolideerde sand- en gruismateriaal wat min of geen grondvormingsprosesse onder-
gaan het en deur die afwesigheid van horisonte en organicse materiaal pekenmerk word. Die
substraat kan as regiese sand beskou word. Die growwe sand (2,0 — 0,5 mm) van die duine
word gedurig deur die wind verplaas, maar die fynsand (0,2 — 0,02 mm) van die gruisvlaktes

word teen winderosie deur 'n dun gruislaag wat dit bedek, beskerm.

Sleutel tot Figuur 5.

DIE ACANTHOSICYOS HORRIDA-ZYGOPHYLLUM STAPFFII-HERMANNIA GARIEPINA-WDESTYN-
PLANTEGROEI VAN DIE NGORDELIKE NAMIB.

DIE STIPAGROSTIS HIRTIGLUMA-EFEMERIESE GRASVELD VAN DIE GRUISVLAKTES.

ceuwead  DIE COMMIPHORA SPP.-STRUIKSAVANNE VAN DIE WESTELIKE ESKARPEMENTBERGE,

DIE STIPAGROSTIS UNIPL UMIS-5.GIESSIFVALLEIGRASVELD,

+
-+
+
+
‘
\ DIE ACACIA REFICIENS-A.KIRKH PLANTEGROEITIPE VAN DIE OTJIHAVLAKTE.

L DIE DROE COLOPHOSPERM UM MOPANE-SAVANNE VAN DIE SENTRALE GEDEELTES VAN DIE

.1  ESKARPEMENTBERGE.

DIE COMMIPHORA MULTIIUGA-C VIRGATA-EUPHOR BIA GUERICHIANA-VELDTIPE VAN DIE
ESKARPEMENTEKOTOONGERIED.

e DIE COLOQPHOSPERMUM MOPANE-TERMINALIA PRUNIOIDES-DWERGBOOMSAVANNE VAN DIE
L HOARUSIBRIVIER-VLOEDVLAKTE,

DIE COLOPHOSPERMUM MOPANE-ACACIA TORTILIS-VELDTIPE VAN DIE SESFONTEIN EN
WARMQUELLE VALLEIE,

DIE COMMIPHORA SPP.-ACACIA SPP.-VELDTIPE VAN DIE HOER REENVAL ESKARPEMENTGEBIED,

DIE STIPAGROSTIS GIESSII-S HIRTIGLUMA SUBSP. HIRTIGLUMA-GRASVELD VAN DIE BEESVLAKTE,

DIE COLOPHOSPERMUM MOPANE TERMINALIA PR UNIOIDESCOMBRET UM APICULATUM-
VELDTIPE VAN DIE NOORDELIKE DREINERINGSGEBIED,

DIE COLOPHOSPERMUM MOPANE-TERMINALIA PRUNIOIDES-VELDTIPE VAN DIE SENTRALE
DREINERINGSGEBIED,

DIE TERMINALIA SERICEA-LONCHOCARPUS NELSII-SESAMOTHAMNUS GUERICHII-VELDTIPE
VAN DIE OOSTELIKE SANDYELD, '

Volgens die reénvalsyfers vir die Mowebaai-weerstasie, ontvang hierdie gebied 'n gemiddelde
jaarlikse reénval van 13,3 mm wat tussen 0 en 30 mm per jaar kan varieer. Digte mis wat
daagliks vanaf die see opkom en in die wintermaande tot 50 km oor die binneland kan in-
stoot,is waarskynlik 'n belangrike bron van vog in die gebied. Dit is in sommige jare dan waar-
skynlik ook die enigste bron van water vir die plante in hierdie gebied, Temperature is laag

met 'n gemiddelde daaglikse temperatuur van 16,2°C vir die hele jaar (Tabel 2).

Plantegroei

Hierdie gebied word deur die feitlik algehele afwesigheid van plante oor groot gebiede ge-
kenmerk maar word deur rivierlope onderbreek waarin daar plantsoorte, wat kenmerkend
van die hofr reénvalgebiede is, voorkom. Oor die algemeen bestaan die plantegroei in die

gebied uit lae struike wat selde hoér as 40 em word en ’n kussingagtige groeivorm het, wat

waarskynlik ‘n aanpassing by die wind is.

Op grond van die fisiografiese assosiasie van die plantsoorte kan die veldtipe in vier verskil-

lende assosiasies onderverdeel word, naamlik:
1. Die Salsola spp. — Zygophyllum spp. — assosiasie op die seifduine in die waterlope.

Hierdie assosiasie (Fig. 6) kom hoofsaaklik in die laer lope van die Munutunr, Nadas-,
Gonias- en Sechomibriviere voor. Die rivierlope verbreed in hierdie gebied en verbreek dan
om talryke klein lopies te vorm wat mettertyd verdwyn en hoofsaaklik van die res van die
omgewing onderskei kan word deur die teenwoordigheid van die spesifieke plantsoorte wat
daarin voorkom, In die gebied kom elke plant op 'n sekondére duin van tussen 3 en 5 m
hoog en 3 en 10 m lank, voor. Die duine het as gevolg van die plante wat *n natuurlike wind-
versperring vorm, ontstaan met die gevolg dat sand teen die plante opbou om sodoende *n

duin te vorm.

Plantsoorte wat hier aangetref word,is Salsola arborea, S. nollothensis, Zygophyllum clavatum,

Z. stapffii, Ectadium virgatum var. rotundifolium, Acanthosicyos horrida en Stipagrostis

ramulosa.
2. Die Hermannia gariepina — Ectadium virgatum var. rotundifolium- assosiasie op die
gruisvlaktes,

Die enkele plante wat op die gruisviaktes voorkom, word kenmerkend op klein sandhopies wat
wind af van die plante opbou, aangetref. Afhangende van die plant se grootte kan die sandhope

tot 1 m lank en 0,5 m hoog word.

Figuur 6 Die Sasola spp. — Zygophyllum spp. — assosiasic van die
noordelike Namib. 'n Uitsonderlike digte stand in die laer
lope van die Goniasrivier

Figuur 7 'n Voorbeceld van die Acanthosicyos horrida — Eragrostis cyperoides—
assosiasie in die duineveld, met 'n akkumulasie van plante waar dic
Ondondojengorivier teen die duine doodloop

Plantsoorte wat op die gruisvlaktes gevind word, is Hfermannia gariepina, Ectadium virgatum
var. rotundifolium, Indigofera cunenensis, Crotalaria leubnitziana, Stipagrostis ramulosa,

Peralidiiom angustituburn, Stipagrostis hermannii en Arthracrua leubnitziae,

Op sommige van die growwe gruisvlaktes waar hoérplante afwesig is, is elke beskikbare klip,
groter as 2 cm in deursnce, deur verskillende soorte lichene bedek. Dit is veral opvallend in
die omgewing van die Sarusasfontein, Sechomibrivier, noordoos van Méwebaai en oos van
Angria Fria. Volgens Giess (1968a) is die geel tot grysgroen lichene Telochystes flavicans

en die donkergroen lichene 'n Parmelia sp.
3. Die Acanthosicyos horrida — Eragrostis cyperoides-assosiasie in die duineveld.

Qor die grootste gedeelte van die duineveld kom daar as gevolg van die verskuiwende los sand
geen plante voor nie. In dele, veral in die noordoostelike duineveld, kom daar groot voorbeel-
de van A canthosicyos horrida (Fig. 7) op die kleiner duine voor, terwyl Eragrostis cyperoides
meer opvallend vir die suidelike duineveld is, Tussen die duine, of aan die voet daarvan, word

daar enkele voorbeelde van Merremia multisecta aangetref.
4. Die Asthernatherum glaucurmn — Crotalaria leubnitzigna-assosiasie op die rotskoppies.

Op die geisoleerde koppies kom die plante sporadies en meestal op beskermende plekke voor.
Grasse is feitlik afwesig in die koppies en klein struike soos Asthernatherum glawcum, Crota-
laria leubnitziana, Othonna lasiocarpa, Marcelliopsis denudata, Merremia multisecta en
Barleria solitaria kom voor waar klipplate 'n verhoogde waterafloop veroorsaak. Enkele voor-

beelde van Lithops ruschiorum is cok hier gevind.
Algemeen

Die meeste van die plantsoorte hierbo gencem, is meerjarige soorte wat aangepas is om in
hierdie gebied te kan oorleef. Efemeriese soorte soos Stipagrostis subacaulis S. hermannii,
S. hirtigluma en Zygophyllum simplex kom na goeie reénbuie voor, maar verdroog en ver-

dwyn egter gou weer. In diec meeste jare is hierdie soorte afwesig,

Die groter rivierlope word deur groter en meer opvallende plante, soos byvoorbeeld, Balanites
welwitschii, Boscia microphylla, Tephrasia oxygona, Rhynchosia candida en Calicorema
capitata gekenmerk. Die plante kan egter as indringers beskou word, aangesien hulle langs

die rivierlope migreer en deur ondergrondse water onderhou word.

Rondom die enkele fonteine, byvoorbeeld Sarusas en Okau word ’n verskeidenheid van
plantsoorte, wat 'n hoér vogtigheid vereis en nie tiperend vir die gebied is nie, aangetref,
soos onder andere, Phragmites mauritianus, Cyperus marginatus, Scirpus leucanthus, en
Juncellus laevigatus. Waar die rivierlope doodloop teen die duine, kom daar, op die slik wat

hier afgeset word, *n opeenhoping van veral uitheemse plantspesies soos Darura innoxia en

Ricinus comntinis voor.

Giess (1968a) beskryf hierdie plantegroeitipe as die Noordelike Namib en skei dit van die

Sentrale Namib cp grond van endemiese plantsoorte en soorte afkomstig van Angola wat nie
in die Sentrale Namib voorkom nie, byvoorbeeld Merremiac multisecta en Indigofera cunnen-
sis. Enkele ander endemiese soorte vir die gebied is Stipagrostis rammulosa, Petalidium angusti-

tubum, Barleria solitaria en Ectadium virgatum var, rotundifolium.

Hierdie plantegroeitipe word hoofsaaklik buite die grense van Kaokoland aangetref met die
gevolg dat Owen-Smith (1970} en De Sousa Correira (1976) nie hierdie gebied besoek en die

plantegroei bestudeer en beskryf het nie.

IL. STIPAGROSTIS HIRTIGLUMA-EFEMERIESE GRASVELD VAN
DIE GRUISVLAKTES

Hierdie grasveld wat tesame met die Commiphora-spp.-struiksavanne van die eskarpement-
berge die pro-Namib vorm, is tussen die Acanthosicyos horrida — Zygophyllum stapffii —
Hermannia gariepina-woestynplantegroei van die Noordelike Namib en die eskarpement-
berge geleé en strek feitlik oor die hele lengte van Kaokoland. In die noorde gaan dit geleide-
. lik oor in die sandduine van die Noordelike Namib en die Stipagrostis uniplumis — S. giessii-

valleigrasveld van die Hartmannvallei, terwyl dit in die suide in Damaraland voortgesit word.

Hierdie gebied kom 300 — 500 m bo seespicél voor en bestaan uit gelyk of golwende klip-,
gruis- of sandvlaktes wat deur talryke spruite en ’n aantal groter rivieriope deurkruis word. Die
waterlope het *n waaierpatroon in die bolope aan die voet van die eskarpement en vloei later
saam om ‘n enkele loop te vorm wat gewoonlik in die duine van die Noordelike Namib dood-
loop. In die weste kom daar rotskoppies en uitgestrekte gebroke klipplate voor wat die cor-

gangsgebied tussen die gruisviaktes en die Noordelike Namib vorm.
Volgens Loxton et al. (1974) word die gebied deur die Kaokoveld Trog ingesluit wat hoof-

saaklik uit basalt en rioliet bestaan en wat op die vlaktes deur tallusmateriaal, wat moontlik

vanaf Karoo-tilliet afkomstig is, bedek word. Die lae rotskoppies en klipplate in die westelike

© UmverSlty Of Pretorla Digitised by the Open Scholarship Programme in support of public access to information, University of Pretoria, 2017



VERSITY OF PR
UNIBESITHI TA PRETORIA

ﬂ UNIVERSITEIT VAN PRETORIA
° UNIVERSITY OF PRETORIA
Tl 7L

38

dele van die gebied bestaan deurgaans uit ongedifferensieerde sedimentére rotsfragmente,
veldsparkwartsiet, kwartsiet en in sommige dele uit kaiklae. In die omgewing van Orupembe

1s tilliet en skalie oor groot dele die oorheersende gesteentes.

Die gronde van die viaktes, wat residueel of kolluviaal van oorsprong is, varieer na gelang van
die mate van verwering en aard van die moedergesteentes. Die vlaktes wat aan die tallus-
hange van die eskarpementberge en veral die basalt- en riolietberge van die sentrale gebiede
grens, is met klippe van wisselende grootte, met die oorgrote meerderheid tussen 20 en 40 cm
in deursnee, bedek. Verder weswaarts gaan die klipvlaktes geleidelik oor in growwe gruis-
vlaktes (klippe met 'n deursnee van tussen 4 en 10 cm) en later in die gruisvlaktes waarvan
die gemiddelde deursnee van die klippe tussen 1 en 4 cm is. Laasgenoemde viakte beslaan
dan ook die grootste gedeelte van die gebied. In dele waar die vlaktes aan granietkoppe grens,
is die gronde sanderig, en in somhlige dele, veral in die noorde, is die valleie met 'n diep sand

ingevul.

Die gronde is dus meestal ongekonsolideerd en bestaan hoofsaaklik uit klippe en gruis met
fyn sand tussenin. In die waterlope kom daar 'n mate van grond-differensiasie voor en word
daar ook 'n geringe mate van organiese materiaal aangetref. Oor die grootste gedeelte van die

gebied kan geen horisonte onderskei word nie,

‘Volgens Loxton et al (1974) kan die gronde as die Saldanhaseries geklassifiseer word, maar
volgens definisie (MacVicar, De Villiers en Medewerkers, 1977) voldoen die grond selde aan
die vereistes van bogenoemde grondserie. Oor die algemeen kan die grond as *n neutrale of
alkaliese regiese sand, sonder 'n artiese horison, beskryf word, behalwe vir die laerliggende

dele waar daar 'n dun artiese horison teenwoordig kan wees,

Geen klimatologiese data is vir hierdie gebied beskikbaar nie, maar die re€nval behoort tussen
dié van die Noordelike Namib en die eskarpement, dit wil sé tussen 23,6 en 108,1 mm per
jaar te varieer. Die groter verskeidenheid van plantsoorte asook spesifieke plantsoorte dui

daarop dat die reénval moontlik hoér as dié van die Noordelike Namib is.

Plantegroei

Hierdie plantegrocitipe (Fig. 8) word gekenmerk deur efemericse grasse wat na die reéns voor-
kom en enkele meerjarige struike wat nie hoér as 1 m word nie en nie-grasagtige kruide wat
egter meestal geassosieerd met die vlak waterlope in die gebied is. Die meeste permanente
plantsoorte in die gebied word langs die rivierlope en in die rante en berge aangetref en kom

hoofsaaklik in die ekotoongebiede voor.

Figuur 8  ’'n Voorbeeld van die Stipagrostis hirtigluma-cfemeriese grasveld in die
noorde van die Goniasvlakte aan die einde van dic reénseisoen. Stipagrostis
hirtigluma subsp. hirtigluma kom die volopste voor terwyl enkele voor-
beelde van Euphorbia damarana wydverspreid aangetref word

Figuur 9  Die Commiphora spp.-struiksavanne in die berge wes van die Giribesviakte

Boomstratum

Bome ontbreck cor die grootste gedeelte van die gebied maar aan die voet van die eskarpe-
mentberge word enkele geisoleerde voorbeelde van Maerua schinzii, Boscia microphylila,
aangetref terwyl Euphorbia damarana (Fig. 8) in groter getalle en wyer verspreid voorkom,
In die gebied net noord van die Hoanibrivier groei enkele verdwergte voorbeelde van Acacia

erioloba wat moontlik oorblyfsels van vroeére vogtiger waterlope is.

Ander bome wat hicr voorkom, is beperk tot die rivierlope wat as afsonderlike gemeenskappe

onder Dreineringsisteme bespreek word,

Struikstratum

Soos voorheen genoem, is die struike meestal tot die vlak waterlope in die gebied beperk. Uit-
sonderings is Welwitschia mirabilis wat verspreid op die gruisvlaktes net oos van die Sechomib-
rivier en suid van die Hoarusibrivier aangetref word. In die omgewing van die Hoanibrivier
kom Calicorema capitata verspreid tussen Welwitschia mirabilis voor, Twintig kilometer noord
van die Hoanibrivier, kom daar stande van Zygophyllum stapffii met voorbeelde van Petali-
dium angustitubum tussenin, voor. Laasgenoemde stande is egter meestal met die breé on-
duidelike waterlope in die gebied geassosieerd, Waar die gruisvlaktes aan die Khumib- en
Hoanibriviere grens, word stande van Salsola aphylla op die gruisvlaktes aangetref en is waar-
skynhlik eerder met die rivierlope as met die gruisvlaktes geassosieerd. Ander struiksoorte wat
skaars op die gruisvlaktes gevind word, is Monechma arenicola, Petalidium variabile, Sarco-

caulon mossamedense en Curroria decidua.

Die opvallendste plante in die gebied is die struike wat hoofsaaklik tot die vlak waterlope be-
perk is en wat dan ook die enigste plante oor groot dele gedurende die droé maande is, naam- '
lik Calicorema capitata, Curroria decidua, Indigofera adenocarpa, Leuddsphaera bainesii,
Orthanthera albida, Petalidium halimoides, P. wehwitschii, Phaeoptilum spinosum, Rhynchosia

candida en Tephrosia oxygona,
Kruidstratum

Behalwe vir die meerjarige grasse, Stipagrostis namaquensis en Leucophrys mesocoma, wat
tot die waterlope beperk is, is die kruidstratum efemeries en vir die grootste gedeelte van die
jaar afwesig (Fig. 9). Opnames in hicrdie gebied toon dat eenjarige Stipagrostis spp. (laer as
30 cm) oorheersend is (Tabel 3 en 4) terwyl ander grasse en nie-grasagtige kruide skaars en

wydverspreid voorkom. Meeste van die meerjarige grasse, soos onder andere Stipagrostis

Tabel 3 'n Stappuntopname van die Stipagrostis hirtighuna-cfemeriese grasveld van die
gruisvlaktes op die Goniasvlakte (1 000 punte)

GEMIDDELDE* RELATIEWE PER- PERSENTASIE
PLANTSOORT HOCGTE SENTASIE TEEN- BASALE
WOORDIGHEID BEDEKKING

Stipagrostis hirtigluma

subsp. hirtigluma 20 93,0 5
S. giessii : 27 2,0 0
S. hochstetterana 18 5,0 0
Totaal - 100,0 3
* com
Tabel 4 ’n Stappuntopname van die Stipagrostis hirtiglumao-efemeriese grasveld van die

gruisvlaktes op die klipvlaktes wes van Orupembe (100 punte)

GEMIDDELDE* RELATIEWE PER- PERSENTASIE
PLANTSOORT HOOGTE SENTASIE TEEN- BASALE
WOORDIGHEID BEDEKKING

Stipagrostis hirtigluma

subs. fiirtigluma 24 79 0
Enneapogon brachystachyus 6 16 0
Monechma arenicolu 40 5 0

Totaal ' — 100,0 0

¥ cm.

uniplumis, sterf gewoonlik ook na die re€nseisoen af. Ock die meerjarige nie-grasagtige kruide
soos Geigeria ornativa en Petalidium halimoides wat in groot getalle en in uitgebreide stande

op die gruisvlaktes gedurende die re€nscisoen voorkom, verdwyn in die droé seisoen.

Op die Goniasvlakte is 'n standpuntopname van 1 000 punte in die gebied waar die deursnee
van die klippe tussen 1 en 4 cm is, gemaak en die resultate word in Tabel 3 weergegee, Die
gegewens wat in Tabel 4 weergegee word, is van 'n 100 punt opname net wes van Orupembe
waar die deursnee van die klippe tussen 20 en 40 cm is, Uit die gegewens is dit duidelik dat
die basale bedekking deurgaans baie laag is of prakties afwesig is, en dat Stipagrostis spp. die
oorheersende plantsoort is. Die opvallendste kruidsoorte wat vir die gebied aangeteken is en
lokaal of verspreid voorkom, is die volgende:

Grasse: Stipagrostis hirtiglhuma subsp. hirtigluma, S. hirtighoma var. pearsoni, S. hochstet-
terana, S. uniplumis, S. giessii, Aristida adscensionis, Tricholaena monachne, Enneapogon

brachystachyus, Kaokochloa nigrirostris, Schmidtia kalahariensis en 'n Eragrostis sp.

Nie-grasagtige kruide: Crotalaria damarensis, Geigeria alata, Sutera maxii, Thamnosma

africanum, Cleome suffruticosa, Heliotropium tubulosum, Hibiscus micranthus en Felicia

hyssopifolia.
Algemeen

In die weste van die gebied op die gebroke rotskoppies en klipplate, kom daar uitlopers van
die Commiphora spp.-struiksavanne voor en word deur C. wildii, C. saxicola en C. oblanceo-
lata verteenwoordig, Laasgenoemde struike is hoofsaaklik tot die rante langs die groter water-
lope beperk. Ander struike wat skaars en wydverspreid op die rotskoppies voorkom, is Phae-
optilum spinoswum, Aloe littoralls, Adenia sp., Peralidium welwitschii en Morechma areni-
cola. In die beskutte klipholtes en nou skeure, waar daar ’n verhoogde waterafloop is, kom

ook enkele struike van Salvadora persica en Antiphiona fragrans voor,

Hierdie gebied word slegs in die reénseisoen (indien daar gras beskikbaar is) deur die groter
wildsoorte benut, en behalwe vir enkele gemsbokke, springbokke en volstruise, beweeg die
meeste wild gedurende die droé maande uit hierdie gebied uit. Dit is egter gedurende die

somer 'n belangrike aanvullende weidingsgebied wat die druk op die winterweigebiede verlig.

Loxton et al (1974) beskryf hierdie gebied as ’n efemeriese Stipagrostis spp.-grasveld en sluit
dit in die bicklimatiese gebied — “Woestyn en Woestynrandgebiede™ in. De Sousa Correira
(1976) beskou hierdie gebied as ’n “Woestyn dwergsteppe’ en vermeld n aantal plantsoorte
vir die gebied wat kenmerkend van hoér reénvaldele en van die groter waterlope is, naamlik:
Gossypium anomalum, Sesamum sp., Rhyncho.sfa memnonia, Cleome spp. en Hermannia
spp. Grasse wat hy vir die gebied aanhaal, is onder andere, Eragrostis denudata, Stipagrostis

parvula, S. hirtigluma, S. giessii en Kaokochloa nigrirostris. Van die plantsoorte, soos onder

andere Calicorema capitata, Commiphora wildii, Sarcocaulon mossamedensis, Petalidium
spp. en Zygophyllum simplex, deur De Sousa Correira (1976) genoem, is egter tot die

eskarpementberge en waterlope wat aan die gruisvlaktes grens beperk.

Malan en Owen-Smith (1974) beskryf die plantegroeitipe as 'n “‘grasveld op oppervlakte-
sand en woestyn bestrating” wat gekenmerk word deur 'n aantal Stipagrostis soorte, maar
hulle onderskei nie dic plantegroeitipe van di€ van die Stipagrostis uniplumis — S. giessii-

valleigrasveld nie.

I1I. DIE COMMIPHORA SPP.-STRUIKSAVANNE VAN DIE WESTELIKE ES-
KARPEMENTBERGE

Hierdie plantegroeitipe word noordwaarts vanaf die Hoanibrivier op die berge wes van die
Giribesvlakte en suid van die Gomatumrivier tot teenaan die Goniasvlakte aangetref. Noord
van die Hoarusibrivier word die plantegroeitipe op die berge wes van die Hoarusib- en Kumib-
riviere voortgesit, asook die berge noord van Orupembe tot en met die Hartmannberge in die

noorde.

Topografies is die gebied baie gebroke en bestaan uit opeenvolgende berge en rante afgewis-
sel deur diep klowe of oop valleie waarin riviere en waterlope voorkom. Die glooiingsaspekte
is yaridrend, met ’n helling van tussen 5© — 60° of meer. Die plantegroeitipe kom tussen

650 en 1 000 m bo seespieél voor.

'n Groot deel van die gesteentes van die eskarpementreeks word deur die Kaokoveld trog in-
gesluit. Die noordelike berge bestaan hoofsaaklik uit ongedifferensieerde grouwak, feldspar-
kwartsiet en kwartsict met kalklae. Die sentrale gedeelte, rondom Orupembe en die Khumib-
rivier, sluit hoofsaaklik basalt, rioliet en in *n mindere mate schiste en skalies,in wat op plekke
ook deur eersgenoemde gesteentes bedek word. In die suide bestaan groot dele uit ongedif-

ferensicerde arkose sedimente met kwarts en noeroep vulkaniese rotse {Loxton et al, 1974).

Die gronde is oor die algemeen vlak en klipperig of afwesig en behoort tot die Mispahvorm
en wel die Mispah- en Mudenseries (MacVicar er al, 1977). Die klippe wissel van 'n growwe
gruis met 'n deursnee van tussen 1 en 5 cm tot klippe met “n deursnee van 6 tot 40 cm,ter-
wyl rotsblokke van tot 2 m in deursnee groot dele bedek. Die geaardheid van die substraat
en veral die teenwoordigheid van rotsblokke het 'n belangrike invlioed op die verspreiding en

digtheid van die plantegroei.

Volgens Loxton et al. (1974) is die re€nval vir die gebied tussen 100 en 150 mm of minder
per jaar. Die beskikbarc reénvalsyfers vir Sesfontein en Uis dui egter daarop dat die
reénval vir die gebied waarskynlik in die omgewing van 100 mm per jaar is en veral in die

westelike deel van hierdie gebied is dit waarskynlik laer.

Plantegroei

Hierdic plantegroeitipe word deur wyd verspreide struike wat meestal nie hoér as 1,5 m word

nie en 'n kruindeursnee van tussen 2 en 6 m het, gekenmerk (Fig. 9).

Die verspreiding en digtheid van die plante varieer egter as gevolg van die geologiese forma-
sies, helling en beskikbare grond ¢n kom daar dus 'n groot fisionomiese variasie in die ge-
bied ﬁoor. Die afbakening van hierdie plantegroeitipe berus dus grotendeels op die teenwoor-
digheid van plantsooste soos Commiphora wildii, C. giessii, C. virgata, C. saxicola en C.
kracuseliana. Ander plantsoorte wat opvallend vir hierdie plantegroeitipe is, maar wat nie
beperk tot die gebied is nie, is Commiphora oblanceolata, Euphorbia damarana, Aloe asperi-
folia, Sarcocaulon mossamedensis, Petalidium luteo-album en Leuqf)sphaera bainesii. Colo-
phospermum mopane is kenmerkend afwesig in die gebied en verskil die plantegroei dan ook

in dié opsig van die Dro€ Colophospermum mopane-savanne.

Die samestelling van die plantegroeitipe word in Tabelle 5 en 6 weergegee en is verteenwoor-
digend van stande in die suide en noorde van die gebied. Aangesien die digtheid van die plant-
soorte van plek tot plek verskil,gee dit slegs 'n aanduiding van die samestelling daarvan in die

gebied.
Boomstratuim

Daar kom feitlik geen bome in hierdie plantegroeitipe voor nie. Lokaal word egter enkele
indiwidue van Sterculia africana, Maerua schinzii, Boscia albitrunca en Commiphora mullti-
Juga, wat hoogtes van tot 5 m kan bereik,aangetref, Sterculia africana en Commiphora
multijuga word meestal ho€r op teen die steiler glooiings aangetref, terwyl Maerua schinzii

en Boscia albitrunca hoofsaaklik tot die voet van die glooiings beperk is.

Struikstratum

Die struikstratum word gekenmerk deur dwergbome of struike met dik stamme en 'n kruin-
deursnee van 1 fot 5 m sowel as klein dunstammige laer struike met *n kroondeursnee van

minder as 1 m. Hierdie twee groeivorme kom meestal saam voor maar lokaal kan ook slegs

een van die groeivorme teenwoordig wees.

Tabel 5 'n Varieerbare kwadrant perseelopname van die houtagtige stratum van die Commiphora spp.-
struiksavanne in die berge oos van die Goniasvlakte

PLANTE GEMIDDELDE#* GEMIDDELDE* GEMIDDELDE** GEMIDDELDE KROONBEDEKKING * RELATIEWE

PLANTSOORT PER HOOGTE KRUINDEUR- STAMDEUR- - AANTAL " PERSENTASIE
HEKTAAR SNEE SNEE STAMME TEENWOOR-
. DIGHEID

Commiphora wildii 125 0,7 4.0 15 1 1 570 000 47.6
C. virgata 32 05 20 15 2 100 48 12,1
C. giessii 32 1,0 20 3 10 plus 10048 12,1
Calicorema capitata 30 0,7 0,7 2 10 plus 11,54 11,4
Euplorbia damarana 24 20 4.0 135 1 301,44 9,2
Commiphora saxicola i2 0,5 1,0 10 1 942 4,6
Boscia foetida 8 10 6,0 5 1 2,26 30

Totaal 263 - - - - 2 095,62 100,0
* : meter **:em *+%: m? fha,

Sv

Tabel 6 n Varieerbare kwadrant) perseelopname van die houtagtige stratum van die Commiphora spp.-
struiksavanne in die Hartmannberge.

PLANTE  GEMIDDELDE* GEMIDDELDE* GEMIDDELDE** GEMIDDELDE  KROONBEDEKKING® RELATIEWE

PLANTSOORT PER HOOGTE  KRUINDEUR- STAMDEUR- AANTAL PERSENTASIE
HEKTAAR SNEE SNEE STAMME TEENWOOR-
DIGHEID
C. wildii 75 1,0 4,0 15 1 9420 67,0
C. virgata 19 1,0 2,5 15 . 2 93,22 17,0
Curroria decidua 16 0,5 0,6 3 10 plus 4,52 142
Boscia albitrunca 2 2,0 0,5 6 1 0,39 1,7
Totaal 112 - - - — 1040,13 99,9
*.  meter . ¥ om *id: m? fha,

9

Die dwergbome of struike word deur verskeie Commiphora spp., naamlik: C. wildii, C.

virgata, C. giessii, C. saxicola en C, kracuseliana verteenwoordig, terwyl Boscia foetida slegs
in die suide van die gebied saam met die Conmumiphora spp. aangetref word. Die laer struike
sluit ’n verskeidenheid van soorte in, waarvan Petalidium luteo-album, P. variabile, P, ross-

mannianum, Monechma arenicola en Sarcocaulon mossamedensis, van die opvallendste is.

Commiphora wildii is nie alleen die opvallendste plantscort in die gebied nie, maar word ook
deur die grootste getalle verteenwoordig (Tabel 5 en 6). In dele, veral teen die meer geleide-
like glooiings, word C. wildii soms deur C. virgata of C. giessii oorheers of ge€wenaar, Die
laer struiksoorte (soos hierbo genoem) is oor die hele gebied versprei, maar het nie in vol-
doende hoeveelhede voorgekom om aan die opnames deel te neem nie. Daar kom egter in
sommige dele en, veral teen die gelyker glooiings met 'n gruis substraat redelike digte stande

van Petalidium luteo-album, P. variabile en P. rossmannianum voor.

Kruidstratum

Die kruidstratum is oor die algemeen swak verteenwoeordig en is vir die grootste gedeelte van
die jaar afwesig. In sommige dele kan dit as gevolg van die variérende en onbetroubare aard

van die reén tot twee jaar of meer ontbreek.

Die samestelling van hierdie stratum, wat "o stand in die sentrale gedeelte van die gebied ver-
teenwoordig, word in Tabel 7 weergegee. Die opname is gemaak na ’'n goeie reénseisoen teen
1 geleidelike helling met ’n redelike diep en minder klipperige grond. Hierdie opname ver-

teenwoordig dus die plantegroei onder waarskynlik optimum toestande en desnieteenstaande

is die basale bedekking nog baie laag {Tabel 7).

Qor die grootste gedeelte van die gebied kom die kruide baje sporadies voor en word die
plante ver van mekaar aangetref met die gevolg dat die bedekking hier nog laer is of prakties

afwesig is en gevolglik is opnames nie in die gebiede gemaak nie.

Die oorheersende kruidsoorte is eenjarige Stipagrostis spp. met S, hirtighona subsp. hirtigly-
ma die volopste. .S tfpagrosrf:i hochstetterana kom ook algemeen, veral in die suidelike ge-
biede,voor. Ander opvallende kruide in hierdie gebied is £ragrostis porosa, Tricholaena
monachne, Sericoma sericea, Geigeria ornativa, Heliclirysum roseo-niveum en Sesuvium

sesuvioides.

Kaokochloa nigrirostris kom lokaal teen die meer geleidelike glooiings voor waar dit suiwer

stande kan vorm.

Tabel 7 i Stappuntopname van die kruidstratum van die Connniphora spp.-
struiksavanne in die berge wes van Sanitatas (100 punte)

GEMIDDELDE#* RELATIEWE PER- PERSENTASIE

PLANTSOORT HOOGTE SENTASIE TEEN- BASALE
WOORDIGHEID BEDEKKING

Stipagrostis _hirtigluma 29 45,0 0
S. uniplumis _ 34 41,0 1
Eragrostis porosa 16 11,0 0
Sericoma sericea 17 2,0 0
Tribulus zeyheri 35 1,0

Totaal - 100,0 1

. com.
Algemeen

Die waterlope wat hierdie gebied deurkruis, se plantsamestelling is eie aan die woestyn ge-
biede en verskil drasties van die berg-piantegroei (kyk Dreineringsisteme). Die kleiner water-
lope huisves egter plantsoorte wat tiperend vir hierdie plantegroeitipe is met soorte soos by-
voorbeeld Parkinsonia africana, Boscia microphylla, Tephrosia oxygona en Leucophrys

mesocoma.

Waar die klowe nouer en beskut is met steil glooiings (30° — 60%) kom plante voor wat eie
aan hierdie gebied is, maar wat afhanklik is van die mikroklimaat wat hier geskep word, by-
voorbeeld Commiphora anacardiifolia, Antiphiona fragrans en Ruellia diversifolia. Hier kom
ook plantsoorte wat meer kenmerkend van die hoér reénvalstreke is, soos onder andere
Sterculia africana, S. quingueloba, Commiphora multijuga, C. oblanceolata, Adenolobus sp.

en Marcelliopsis denudata,voor.

Volgens Loxton et al. (1974) val hierdie plantegroeitipe binne bioklimatiese gebied vier, maar
siuit ook dele van bioklimatiese gebied drie in. Loxton ef al {1974) beskryf die gebied as
woestyn-, woestynrand- en eskarpementgebied. Hierdie indeling is egter bioklimaties van aard
en daar word nie onderskeid tussen die verskillende plantegroeitipes in die gebiede gemaak
nie. Die plantsoorte wat Loxton et al. (1974) vir die gemeenskap aanhaal, is onder andere
Commiphora wildii, Maerua parvifolia en Acacia reficiens met geisoleerde kolle van Stipa-

grostis spp.

Giess (1971) beskou die gebied as die platorandstreek, maar sluit dit onder die Mopanie-
savanne in, aangesien die oorgang vanaf die mopaniesavanne na die eskarpementstreek min-
der opvallend in Kaokoland as in ander gebiede is. Colophospermum mopane kom egter nie

in die plantegroeitipe, soos hier omgrens, voor nie,

Volgens De Sousa Correira (1976) se indeling val hierdie plantegroeitipe in sy veldtipes no.

15 en 16, naamlik die Woestyngrasveld, afgewissel met berge en gruisvlaktes en die woestyn-
dwergsteppe waar hy klem 1é op die sand en gruisvlaktes. Hy bespreek verder 'n veralgemening
van die spesiesamestelling vir die hele eskarpementgebied. Volgens hom is Commiphora
wildii, C. oblanceolata, C. giessii en C. virgata goeie indikatorspesies,aangesien hierdie plan-
te nie in gebiede met 'n reénval hoér as 150 mm per jaar voorkom nie. Ander plantsoorte

wat hy as tiperend vir die gebied noem,is onder andere Commiphora multijuga, Boscia spp.,

Calicorema capitata, Adenolobus garipensis, Petalidium spp. en Cryptolepsis sp.

Owen-Smith (1270) en Malan en Owen-Smith (1974) onderskei ekologiese eenhede eerder
as plantgemeenskappe en beskryf hierdie gebied as die “‘Benede Kunenerivier, Subwoestyn-
vlaktes en Namib’ en as die “Struiksteppe op woestynberge”. Hulle noem onder andere die
volgende plantsoorte as kenmerkend vir hierdie gebied, naamlik: Commiphora virgata, C.
giessii, C. wildii, C. kraeuseliana, Maerua schinzii, Boscia albitrunca en Ceraria Ilongipedun-

culata,

Iv. DIE STIPAGROSTIS UNIPLUMIS— S, GIESSII-VALLEIGRASVELD

Die valleigrasveld is hoofsaaklik tot die Marienfluss, Hartmannvallei en Giribesviakte béperk.
Die Marienfluss en Hartmannvallei kom in die noorde van Kaokoland, wes van die eskarpe-
mentberge voor, met die Hartmannvallei parallel aan en wes van 'die Marienfluss. Die Giribes-
vlakte in die suide is 25 km wes van Sesfontein geleé. Die grasveldtipe word ook wes van die -
Giribesvlakte in ’n aantal kleiner valleie tussen die berge wat fisiografies, plantkundig en pe-

dalogies met bogenoemde drie gebiede ooreenstem, aangetref,

Die gebiede wat tussen 400 en 600 m bo seespiedl geleé is, word topografies deur breé oop
sandvalleie, ingesluit deur hoé bergreekse, gekenmerk. Hierdie groot valleie het moontlik

as gevolg van gletservorming ontstaan en is met diep sandgronde bedek. Die dreinering in die
Marienfluss geskied deur middel van die Otjijanjangerivier en in die Hartmannvallei deur die
Orumwerivier. In die sentrale gedeelte van die Giribesvlakte is daar twee panne waarin die

dreinering vir hierdie gebied geskied, terwyl die Objasrivier die suidelike dele dreineer.

Die gebiede bestaan hoofsaaklik uit tersiére eoliese sandafsettings wat dic granicte of ander

gesteentes van die valleie bedek.

Oor die algemeen is die gronde diep en bestaan uit 'growwe sand met eutrofiese eienskappe,
en behoort tot die Huttonvorm en wel die Moriahserie, In di¢ laerliggende dele, rondom die
groter dreineringskanale, is die klei-inhoud van die grond hoér en behoort die grond tot die
Portsmouthserie, terwyl die gronde van die dreineringskanale en panne self tot die Dundee-

serie behoort (MacVicar et al, 1977).

Geen klimatologiese data is vir die gebiede beskikbaar nie, maar dit kom almal tussen die

berge van die eskarpementreeks met 'n gemiddelde jaarlikse re€nval van tussen 100 en 150 mm

VOOT.
Plantegroei

Die uitgestrekte valleie waarin hierdie plantegroeitipe voorkom, word hoofsazklik deur 'n boom-
lose grasveld of ’n grasveld met yl verspreide bome gekenmerk (Fig. 10) en dit is die enigste
plantegroeitipe wes van die 150 mm isochiet waar gras dwarsdeur die jaar aangetref word. Die
teenwoordigheid van sirkelvormige kaal kolle in die andersins ononderbroke grasveld, is 'n

opvallende eienskap van hierdie gebiede (Fig. 11).
Boom- en Struikstratum

Bome is oor die grootste gedeelte van die grasveld afwesig, maar in die suide van die Marien-
fluss en die noordelike dele van die Giribesvlakte, kom Colophospermum mopane verspreid
voor. In die suide van die Marienfluss waar *n varieerbare kwadraht,perseelopname gemaak is, _
kom daar 36 bome per hektaar met *n gemiddelde hoogte van 2,1 m voor. Die gemiddelde
kruindeursnee van die bome is drie meter en die meeste van die bome het meer as een stam
met 'n gemiddelde deursnee van agt sentimeter. Tussen die Colophospermum mopane kom
daar enkele indiwidue van Maerua schinzii en Boscia microphylla voor met 'n digtheid van

drie bome per hektaar, terwyl die laer struikstratum in hierdie gebiede afwesig is. Die
Otjijanjangerivier wat oor die lengte van die Marienfluss loop, onderhou bome tipies van die

rivierlope (kyk Dreineringsisteme) wat *n opvallende lyn van bome deur hierdie gebied vorm.
Kruidstratum

Die oorheersende grasspesie in die gebiede is Stipagrostis uniplumis wat saam met Eragrostis

porosa in al die gebiede op die vlaktes aangetref word (Tabel 8). Ander grassoorte soos

Figuur 10 Die Stipagrostis uniplumis — S. giessii-valleigrasveld in die Matienfluss. Die
kaal kolle kan duidelik onderskei word met die digter stande van Stipagrostis
giessii rondom die kolle terwyl S. uniplumis en Eragrostis porosa tussenin
voorkom. Die bome in die agtergrond is Colophospermum mopane

Figuur 11

'n Tipiese kaal kol in die Stipagrostis uniplumis-S.gicssii-valleigrasveld.
Stipagrostis giessii met sy groter meerjarige polle kom op die rante van

die kolle voor, terwyl Stipagrostis uniplumis fussen die kolle groei,
(lFoto G.K. Theron)

Tabel 8 Stappuntopnmnes van die Stipagrostis uniplumis — S. giessii-vallei-
grasveld op die Marienfluss- en Giribesviaktes (1 000 punte)

GEMIDDELDE* RELATIEWE PER- PERSENTASIE

PLANTSOORT HOOGTE SENTASIE TEEN- BASALE
WOORDIGHEID BEDEKKING

Stipagrostis uniplumis 52 43,2 2,3
Eragrostis porosa 26 26,8
Stipagrostis giessii 63 17,6
Schmidtia kalahariensis 40 7,6 04
Monechma divaricatum 40 1,6
Kohautia angolensis 16 1,4
Stipagrostis obtusa 29 0,8
Gelgeria alata _ 30 0,6
Enneapogon brachystachyus 18 0,4

Totaal - 100,0 2,7

*! com.
Tabel 9 Stappuntopname van die Stipagrostis uniplumis— S. giessii-vallei-

grasveld gebied van die Hartmannvallei (1 000 punte)

GEMIDDELDE* RELATIEWE PER- PERSENTASIE

PLANTSOORT HOOGTE SENTASIE TEEN- BASALE
WOORDIGHEID BEDEKKING

Stipagrostis hirtighuma 54 564 0,5

subsp. hirtigluma
S. hirtigluma var, pearsoni 37 42.8 0,2
Euphorbia glanduligera 23 0,8

Totaal - 100,0 0,7

*  ¢cm

Schmidtiu kalahariensis en Enneapogon brachystachyus kom saam met eersgcnoemde spesies
in die uitgetrapte gebiede voor, en veral in dic sentrale, oostelike en suidelike gedeeltes van

die Marienfluss en dic gebicde rondom Ganamub in die Giribesvlakte.

Op die rante van die sirkelvormige kaal kolle is Stipagrostis giessii oorheersend en kom ook
saam met die skaarser Stipagrostis obtusa langs die kleiner dreineringslyne voor. Waar die

sandvlaktes teen die berge grens, word "n smal strook van Enneapogon scoparius aangetref.
D

Gedurende die droé seisoen kan die groter polle (22,8 ¢m in deursnee) van Stipagrostis
giessii, wat op die rante van die kaal kolle en langs die dreineringslyne voorkom, duidelik
onderskei word van die kleiner polle (10,4 cm in deursnee) van S. uniplumis wat tussen die

kaal kolle aangetref word.

Ander grassoorte wat in die gebiede voorkom, is onder andere RaAynchelytrum villosum,
Avistida adscensionis, Kaokochloa nigrirostris, Stipagrostis namaquensis, Eragrostis aspera,

E. dinteri en Monelytrum luederitzianum,

Van die nie-grasagtige kruide in die gebied is Kohautia angolensis, Mollugo cerviana, Indigo-

fera charlierana en Dactyliandra welwitschii die opvallendste.

In die noorde van die Marienfluss en in die Hartmannvallei is die grassamestelling verskillend
van die res van die gebiede. In hierdie gebiede kom hocfsaaklik eenjarige Stipagrostis spp.
voor waarvan S. hirtighima subsp. hirtighana en S. hirtigluma var. pearsoni (Tabel 9) die
opvallendste is. Ander grassoorte en die meeste van die nie-grasagtige kruide kom in dele
met 'n verhoogde waterafloop voor, soos onder andere die volgende grassoorte, naamlik
Stipagrostis uniplumis, S. giessii, S, hochstetterana, Aristida adscensionis en Brachiaria glo-
merata, terwyl die opvallendste nie-grasagtige kruide Oxygonum alatum, Euphorbia glanduli-
gera en Limewn fenestratum is. Die verskil in plantegroeisamestelling in die gebiede kan

moontlik aan ’n laer reénval gewy word.
Algemeen

Die uitstaande kenmerk van die gebied is die teenwoordigheid van die tot nou nog toe onver-
klaarde sifkelvormige kolle waarop meestal geen plante voorkom nie. Die kolle wissel in groot-
te van twee tot vyf meter (gemiddeid 4,36 m) in deursnee. Teen die steiler glooiings is van
hierdie kolle ovaalvormig met die lang-as parallel met die helling. Al die kolle kom in diep

sandgrond voor en is cffens uitgehol, moontlik as gevolg van die windaksie, Opnames na die

reén het getoon dat die penetrasie van water in die kolle tot ecn meter diep is, terwyl dit

terselfdertyd 0,3 m diep is in die aanliggende dele waar wel gras voorkom.

Soos voorheen genoem, word dic kolle omring deur 'n band van Stipagrostis giessii terwyl
die kolle self van plantegroei ontbloot is. Gedurende die reénscisoen kom daar wel grassaai-
linge in die kolle voor, maar die aanduidings is dat hulle na 'n tyd afsterf en nie volwassen-
heid bereik nie. In sommige van die kolle word daar wel kruide soos Euphorbia glanduligera

en Mollugo cerviana aangetref wat weer in die droé seisoen afsterf.

Volgens Tinley {1971) is hierdie kolle waarskynlik fossiele termitariums wat afkomstig is
van ’n geologiese tydperk toe daar n hoér reénval was. Geen aanduidings kon egter van ter-
miet aktiwiteite gevind word nie. Die steriele sandgronde (geen plant- of dicroorblyfsels kon

gevind word nie) is tot drie of meer meter diep en strek tot op die kliponderlaag.

Volgens Theron (pers. med.) word die kaal kolle moontlik deur Fuphorbia damarana ver-
oorsaak wat 'n allelopatiese stof afskei wat die ontkieming en groei van grasse inhibeer. Die
kaal kolle verteenwoordig dus dan ou groeiplekke van indiwiduele Euphorbia damarana

struike.

In die Marienfluss kom daar gemiddeld elf kaal kolle per hektaar voor. By benadering be-

slaan die drie gebiede saam 120 500 hektaar en kan daar dus tot 132 550 kaal kolle met 'n
totale oppervlakte van 197,8 hektaar in die gebiede voorkom. Hieruit kan dus afgelei word
dat ’n groot gedeelte van die gebiede van plantegroei ontbloot is, waardeur die drakrag van

die gebiede verlaag word.

Behalwe vir die gebiede rondom die Ganamub-windpomp in die Giribesvlakte en die fontein
aan die voet van die Van Zylspas asook in die omgewing van die Kunenerivier in die Marien-
fluss, word hierdie gebiede vir die grootste gedeelte van die jaar nie deur die vee benut nie. In
die res van die gebiede kom daar nie drinkwater voor nie en word dus slegs by uitsondering
in die reénseisoen benut. Na die reénseisoen beweeg die meeste van die vee uit die gebied it
met die gevolg dat die veldtoestand oor die algemeen goed is in vergelyking met die omring-

ende gebiede waar daar wel water beskikbaar is. As gevolg van die lae reénval het die gebiede

Theron, G.K. Departement Plantkunde, Universiteit van Pretoria, Pretoria.

egter 'n baie delikate balans. Die skade wat aangerig word deur oorbeweiding en uittrapping,
kan duidelik rondom beskikbare drinkwater gesien word waar die grassoorte Aristida adscen-

sionis en Schmidtia kalahariensis oorheersend voorkom.

'De Sousa Correira (1976) beskou die plantegroeitipe as deel van die woestyngrasveld, afge-
wissel met berge en gruisvliaktes van die woestyn steppe. Loxton ef al. (1974) plaas die dele
onder die eskarpementgebied waarin hy onder andere na die Marienfluss en dele van die
Gomatumrivier-valleie, wat gekenmerk word deur Stipagrostis uniplumis, S. hochstetterana
en S. giessii, verwys. Volgens hom kom die meerjarige grassoorte op die ligter tekstuur gronde

voor en die eenjarige grasse meestal op die swaarder gronde.

Owen-Smith (1970) beékryf die Marienfluss as 'n boomlose grasvlakte wat in dele met wyd-
verspreide kort mopanies bedek is. Volgens hom vorm Stipagrostis uniplumis ongeveer 50

persent van die grasbedekking en die res bestaan uit S, hochstetterana en Kaokochloa nigri-
rostris,terwyl Eragrostis aspera, E. horisontalis, E. dinteri en Monelytrum luederitzianum in

klein getalle in die omgewing van die Otjijanjangerivier aangetref word.

Malan en Owen-Smith (1974) verwys na die Marienfluss, Giribesvlakte en die Hartmann-
vallei as “Grasvelde op oppervlakkige sand en gruisviaktes” wat gekenmerk word deur
Stipagrostis uniplumis, S. hochstetterana, Kaokochloa nigrirostris, Eragrostis aspera, E. dinteri

en Monelytrum luederitzianum en daarmee geassosieerd die nie-grasagtige kruide Cleome

leuderitzianum, Zygophyllum simplex en Geigeria sp.

V. DIE ACACIA REFICIENS — A. KIRKII'PLANTEGROEITIPE VAN
DIE OTJIHAVLAKTE

Die Otjihavlakte kom net wes van die Otjihafontein, 15 km noord van Orupembe voor. Die

plat rooi sandvlakte wat 900 m bokant seespieél geleé is, word deur die bolope van die Khumib-
rivier ingesluit. In die noorde en ooste kom daar gebroke bergreekse en geisoleerde koppies
voor. Na die suide en weste gaan die gebied geleidelik oor in die laerliggende klipvlaktes van

die Orupembe-omgewing waarop die efemeriese Stipagrostis hirtigluma-grasveld voorkom.

Die dreinering van die viakte geskied in ’'n pan wat in die middel van die vlakte geleé is.

Die vlakte het waarskynlik ontstaan as gevolg van *n verwyding van 'n verskuiwingslyn wat
vanaf Otjihende in ’n suidelike rigting strek. Aan die bopunt van die verskuiwing, by Otji-
hende, kom hoofsaaklik graniet, waarvan die grootste gedeelte van die Otjihavlakte se grond

afkomstig is, voor. Die vlak tersiére sandafsettings, afkomstig van graniete, bedek die hoof-

saaklik karoo sedimente in die gebied wat verteenwoordig word deur rioliet, sandsteen en
skalie van die Serie Stormberg en tilliet, skalie en sandsteen van die Serie Dwyka (Geolo-
gicse kaart van S.W.A., 1963). Dic berge aan die oostekant van die vlakte bestaan uit onge-
differensicerde grouwak en kwartsiet met kalklae aan die voet van die berge, terwyl die

berge aan die noordekant hoofsaaklik uit gneiss bestaan (Loxton ef al,, 1974).

Die diep growwe rooi-sandgrond besit eutrofiese eienskappe en behoort hoofsaaklik tot die
Huttonvorm en wel die Moriah- en Portsmouthseries. Die grond in en rondom die pan be-

hoort egter tot die Marikanaseries. Daar kom geen klippe op die grondoppervlakte voor nie
met die uitsondering van die gebiede aanliggend aan die klipvlaktes of berge waar los klippe

verstrooid aangetref word.

Daar is geen klimatologiese data vir die gebied beskikbaar nie, maar die gebied kom in die
eskarpementreeks voor met *n waarskynlike reénval van tussen 100 en 150 mm per jaar
(Loxton ef al., 1974). Die dreinering van die grond is van so 'n aard dat die beskikbare reén-
val beter benut word as in die omringende gebiede met die gevolg dat hier "n beter grasstand

tydens die reénseisoen voorkom as wat normaalweg in die bioklimaatstreek gevind word.

Plantegroei

Die plantegroei van die Otjihavlakte word deur Acacia reficiens en A. kirkii, wat die opval-
lendste boomsoorte in die gebied is, gekenmerk (Fig. 12). Die bome is almal ongeveer drie meter
hoog met ’n eenvormige sambreclvormige groeivorm en kom hoofsaakiik aan die oostekant
van die vlakte voor. Hierdie boomsavanne gaan geleidelik in die weste in *n grasvlakte met -

enkeie verspreide bome oor.
Boom- en struikstratum

Die stratum is oor die algemeen baie eenvormig en bestaan hoofsaaklik uit Acacia reficiens

en A. kirkii (Tabel 10) wat meer as twee keer hulle kruindeursnee van mekaar veorkom

(Fig. 12). Acacia reficiens en A. kirkii kom hoofsaaklik in die oostelike dele van die Otjiha-
vlakte voor, terwyl daar in die westelike dele enkele verspreide indiwidue van Boscia micro-
phylia aangetref is. Saam met A, reficiens en A. kirkii in die ooste kom ock enkele indiwi-
due van Boscia microphylla en Salvadora persica wat hier 'n boom- of struikvbrm het, voor.
Geen kleiner struike is in die gebied gevind nie, terwyl daar tydens die opname ook geen
saailinge waargeneem is nie. Langs die vlak dreineringslote op die rand van hierdie gemeen-
skap kom Catophractes alexandri, Petalidium variabile en P. halimoides voor, wat normaalweg

met die dreineringskanale van Kaokoland geassosieer word (kyk Dreineringsisteme).

Figuur 12 Die Acacia reficiens — A. kirkii-plantegrocitipe van die
Otjihavlakte

Figuur 13 Die droé Colophospermum mopane-savanne van die sentrale gedeeltes
van die eskarpementberge, 20 km oos van Sanitatas

Tabel 10 ’n Varieerbare kwadrant perseelopname van die A cacia reficiens — A. kirkii-plantegroeitipe
op die Ofjihavlakte

PLANTE GEMIDDELDE* GEMIDDELDE* GEMIDDELDE** GEMIDDELDE KROONBEDEKKING® RELATIEWE

PLANTSOORT PER HOOGTE KRUINDEUR- STAMDEUR- AANTAL _ PERSENTASIE
HEKTAAR SNEE SNEE STAMME TEENWCOR-
DIGHEID
A, reficiens 56 3 4 10 4 703,36 70,0
Acacia kirkii 24 3 5 10 4 4710 30,0
Totaal 80 — - — — 117436 1000
*.  meter **: cm #*+: m?/ha.

Kruidstratuin

Die grootste gedeelte van die gebied word deur Stipagrostis uniplumis gekenmerk (Tabel 11),
maar eenjarige grasse soos Schmidtia kalahariensis, Stipagrostis hirtigiuma en Eragrostis
porosa, maak ook ’n groot deel van die floristiese samestelling uit, terwyl nie-grasagtige kruide
soos byvoorbeeld Mollugo cerviana, Kohautia angolensis en Geigeria sp. skaars is en net ge~

durende die reénseisoen veorkom.

As gevolg van die groot hoeveelhede vee (beeste en bokke) sowel as wild wat hierdie vlakte
gedurende die reénseisoen benut, is die gebied oorbewei en uitgetrap en in sommige dele is
daar 'n opvallende toename in eenjarige pionier grassoorte waarneembaar. In die ooste van
die gebied waar die grootste konsentrasies van vee en wild voorkom, maak Schmidtia kala-
hariensis 47 persent van die totale relatiewe teenwoordigheid en Stipagrostis hirtighoma 42
persent daarvan uit. Beide hierdie grassoorte is eenjarig, terwyl meerjarige Stipagrostis

uniplumis polle skaars en wydverspreid in die omgewing voorkom.

Tabel 11 'n Stappuntopname van die kruidstratum van die Acacia reficiens —
A. kirkii-plantegroeitipe op die Otjihavlakte (100 puate)

GEMIDDELDE* RELATIEWE PER- PERSENTASIE

PLANTSOCRT HOOGTE SENTASIE TEEN- BASALE
WOORDIGHEID BEDEKKING

Stipagrostis uniplumis 16 51,39 0,92
Schmidtia kalahariensis 32 21,55 6,92
S. hirtigluma 30 19,27
Eragrostis porosa 11 2,29
Stipagrostis giessii 34 2,29
Kohautia angolensis 15 1,84
Geigeria sp. 10 0,93
Mollugo cerviana 6 0,45

Totaal - 100,0 1,84

*  cm.

Algemeen

Die pan wat in die middel van die gebied geleéd is, word omring deur groter bome van
Acacia kirkii (4 m), Boscia microphvila (5 m), Maytenus sencgalensis en Salvadora persica,

wat skadu aan die groter soogdiere gedurende die dag bied,

Alhoewel hierdie vlakte, sover dit grassoorte aangaan, coreenkomste met die Stipagrostis
uniplumis — S. giessii-valleigrasveld in die studiegebied toon, verskil dit daarvan deur die
teenwoordigheid van A cacia kirkii en A. reficiens en die afwesigheid van Colophaspermum

mopane in die gebied. Hier kom ook geen sirkelvormige kaal kolle in die gebied voor nie.

Geeneen van die vorige navorsers wat hierdie gebied besoek het, beskou die gebied as 'n
afsonderlike veldtipe nie. Loxton et al. (1974) plaas die gebied onder die eskarpementsone,
terwyl De Sousa Correira {1976) en Malan en Owen-Smith (1974) dit onderskeidelik as
“Woestyn grasveld wat afgewissel word deur berge en gruisvlaktes of dwerg steppe™ en

“Grasveld op oppervlakkige sand’” beskou.

VI DIE DROE COLOPHOSPERMUM MOPANE-SAVANNE VAN DIE SENTRALE
GEDEELTES VAN DIE ESKARPEMENTBERGE

Hierdie plantegroeitipe is tot die droér sentrale gedeeltes van die eskarpementreeks beperk
en vorm 'n oorgangsone tussen die Commiphora multijuga — C, virgata — Euphorbia
querichiana-veldtipe van die eskarpement ekotoongebied en die Commiphora

spp.-struiksavanne.

Die gebied kan omgrens word deur 'n denkbeeldige lyn vanaf Purros na Tomakas-Okumutati-

Otjihafontein-Sanitatas tot by Purros (Fig. 2).

Die gebied wat tussen 700 m en I 100 m bo seespieél gele€ is stem topografies baie ooreen
met di€ van die Commiphora spp.-struiksavanne. Die gebied bestaan uit *n gebroke terrein van
opeenvolgende berge,afgewissel met diep klowe en nou valleie waarin riviere voorkom. In die
suide van die gebied kom daar golwende plato’s op die berge voor. Talryke verskuiwingslyne
kom in die gebied voor en die variérende glooiingsaspekte het ’n helling van tot 60° en meer.
Groot gedeeltes is vandag nog as gevolg van die gebroke geaardheid daarvan, ontoeganklik vir

die mens.

Die grootste gedeelte van die plantegroeitipe word oos van die Marienfluss-Purros verskuiwings-

lyn aangetref, wat terselfdertyd ’n geologiese grens tussen dié plantegroeitipe en die Commi-

phora spp.~struiksavanne vorm. In die suide van die gebied bestaan die berge uit plaveisel-
gesteentes, kwartsict-kalkareniet en skalie wat 'n sentrale gebied van plave%eigcstcentes en
kwartsict omring. Verder noord, in dic omgewing van Sanitatas,kom daar oorblyfsels van

karooscdimente en wel basalt en rioliet voor. Die res van die gebied, wat dele van die Ton-
nesen- en Giraffenberge inshuit, bestaan uit n verskeidenheid van gesteentes, onder andere
feldspar-kwartsiet, plaveiselgesteentes en biotiet gneisse. Verder is daar ook lokale gebiede

wat uit gneiss of marmer bestaan (Loxton ef al., 1974),

Behalwe in die valleie en groter kiowe, waar die gronde dieper is, is die gronde vlak en klip-
perig met mesotrofiese eienskappe en behoort dit tot die Mispahvorm en afhangende of die
grond kalkhoudend is of nie, tot die Mispah- of Mudenseries (MacVicar et al, 1977). Die
hele gebied is grotendeels met klippe van tussen 6 en 40 ¢m in deursnee bedek, terwyl rots-
blokke tot twee meter in deursnee veral teen die tallushange voorkom. Die groot hoeveel-

heid klippe en rotsblokke beperk die groeiruimte.

Volgens die beskikbare reénvalsyfers vir Sesfontein en Uis, word die reénval vir die ge-
bied op ongeveer 'n 100 mm per jaar geskat,terwyl Loxton ef al. (1974) die reénval vir hier-

die bicklimatiese gebied op 100 — 150 mm per jaar beraam.

Plantegroei

Hierdie plantegroeitipe kan as 'n cop boomsavanne waar die bome meer as drie keer hulle
kruindeursnee uitmekaar voorkom, beskou word. Die digtheid van die plante varieer na ge-
lang van die aard van die bodem. Twee houtagtige stratums kan onderskei word (Fig. 13),
naamlik die hoér struik- of boomstratum (> 0,5 m) en die laer struiksiratum (< 0,5 m).

Die kruidstratum is in die meeste gevalle swak ontwikkel en vir die grootste gedeelte van die

jaar afwesig.
Boom- en struikstratum

Die fisionomies opvallendste boomspesie vir die gebied is Colophospermum mopane wat 'n
hoogte van 2,5 m kan bereik (Tabel 12). Hierdie bome het ’n tipiese boomvorm met ver-
knoetste dik stamme van tussen 6 en 15 cm in deursnee teenoor die struik-mopanies van die
hotér reéhvalgebicde met ’n tipiese struikvorm wat uit "1 aantal dun lote bestaan. Die tweede
volopste plantsoort in die gebied is Catophractes alexandri (Tabel 12) met n tipiese struik-
groetvorm. Tesame met Terminalia prunioides is die bogenoemde spesies ook kenmerkend

vir hoér reénvalgebiede, maar is hier kleiner as in die hoér reénvalgebiede.

Tabel 12 Varieerbare kwadrant, perseelopnames van die boom- en struikstratum van die Droé Colophospermum niopane-
savanne op die berge suid van Otjitambai, oos van Sanitatas en wes van Okonjombofontein

PLANTE GEMIDDELDE* GEMIDDELDE* GEMIDDELDE** GEMIDDELDE KROONBEDEKKING * RELATIEWE

PLANTSOORT PER HOOGTE KRUINDEUR- .STAMDEUR- AANTAL PERSENTASIE
HEKTAAR ' . SNEE . SNEE STAMME TEENWOOR-
DIGHEID
Colophospermum mopane 178 2,25 30 9 2 125757 51,5
Catophractes alexandri 1060 20 1,0 2 8 78,5 289
Terminalia prunioides 44 20 225 6 3 174,85 12,6
Euphorbia damarana 14 2,5 5,0 8 2 274,75 4.2
C. pyracanthoides 6 30 1,0 10 1 4,71 1,7
Commiphora virgata 4 30 4,0 20 1 50,24 1,1
Totaal 346 - - - - 1840,62 100,0
*.  meter **: cm *++: m?fha,

Lokale stande kan floristies verskillend van mekaar wees maar Colophospermum mopane is
egter altyd teenwoordig en in 'n mindere mate Catophractes alexandri en Terminalia prunioides.
In die meer westelike dele kom Colophospermum mopane lokaal in assosiasic met Euphorbia
damarana of met Commiphora virgata voor, terwyl teen die steiler glooiings (20° — 309)
Colophospermum mopane in assosiasie met Ceraria longipedunculate, Commiphora multijuga
en Maerua schinzii aangetref word. In die oostelike dele kom Colophospermum mopane,
Catophractes alexandri en Terminalia prunicides in groter getalle as in die weste voor en op
die gelyker glooiings word dit dikwels in assosiasie met Sesamothamnus guerichii aangetref.
In sommige gebiede, byvoorbeeld wes van Okumutati maak laasgenoemde tot 46 persent van
die totale aantal plante uit. Opnames in verskillende stande toon ook dat die aantal houtag-
tige plante per hektaar van 107 tot 583 bomie en struike per hektaar kan varieer. Die digtheid
van die houtagtige soorte neem egter oor die algemeen vanaf die ooste na die weste af, maar

afhangende van die substraat en helling kom daar ook lokale verskille in die aantal plante per

hektaar voor.

Die laer struikstratum (< 0,5 m) word hoofsaaklik deur Petalidium spesies gekenmerk, wat
ook in die grootste getalle voorkom. In die oostelike deel kom P. variabile (0,25 m hoog) in
konsentrasies van tot 1 700 plante per hektaar, in assosiasie met P, lufeo-album (0,5 m hoog)
met tot 275 plante per hektaar,voor. In die westelike deel kom P rossmannianum en

P giessii geassosieerd voor en word onderskeidelik met tot 500 en 200 plante per hektaar
verteenwoordig. Tesame met bogenoemde spesies kom daar nog *n verskeidenheid ander lae
struike voor waarvan Adenolobus pechuelii, 'n Tephrosia sp., Tribulus zeyheri (meerjarige

vorm), Bonamia schizantha, 'n Felicia sp. en Myrothamnus flabellifolius die opvallendste is.

Kenmerkend teen die steiler glooiings, in klowe en teen tallushange, bedek met rotsblokke,
is Sterculia africana, S. quinqueloba, Acacia montis- usti, Commiphora glaucescens, C. multi-
juga, C.anacardiifolia, Adenolobus garipensis en Cordia gharaf, Hierdie plantsoorte wat alge-

meen in die hoér reénvalstreke voorkom, dui moontlik op lokaal vogtiger toestande.

Kruidstratum

Schmidtia kalahariensis is die oorheersende grasspesie in die gebied gevolg deur Stipagrostis
giessii en Enneapogon cenchroides (Tabel 13). Die meeste van die grassoorte in die gebied is
eenjarig en met die uitsondering van Stipagrostis giessii word die grasse, na die reéns, gou
afgewei of uitgetrap sodat daar vir die grootste gedeelte van die jaar geen grasse teenwoordig

is nie.

Tabel 13 ’n Stappuntopname van die kruidstratum van die Droé

Colophospcrmum mopane-savanne op die berge wes van
Okonjombofontein (100 punte)

GEMIDDELDE* RELATIEWE PER- PERSENTASIE

PLANTSOORT . HOOGTE . SENTASIE TEEN- BASALE
WOORDIGHEID BEDEKKING

Schmidtia kalahariensis 22 50 1,8
Stipagrostis giessii 41 27
Enneapogon cenchroides 7 16
Rhynchelytrum villosum 18 5
Aristida effusa 16 2

Totaal - 100 1,8

*  om.

Tecn die steiler glooiings kom Rhynchelytrum villoswm in groter getalle voor terwyl teen die
pelcidelike glooiings met 'n dieper grond Sripagrostis giessii meer algemeen aangetref word.
In die omgewing van die Otjihafontein, in dic weste van die gemeenskap, is daar feitlik sui-
wer stande van Kaokochloa nigrirostris gevind. In die ooste, op en in die ompewing van die
Hoarusibriviervloedvlaktes, en teen die meer geleidelike glooiings, kom daar ook feitlik
suiwer stande van Enneapogon cenchroides voor,terwyl Schmidtia kalahariensis teen die

steiler glooiings in laasgenocemde gebied meer algemeen aangetref word.

In die direkte omgewing van die fontein kom daar as gevolg van vertrapping geen grasse voor
nie, terwyl verder weg Aristida effusa die oorheersende grassoort is. In die groter waterlope,

waar daar hoér bome is, kom Setaria finita en Asthenatherum mossamedense op die dieper

sandgrond voor.

Nie-grasagtige kruide wat na goeie reéns hul verskyning maak, sluit die volgende soorte in,
naamlik Cucumis sagittatus, Momordica balsamina, Crotalaria damarensis, Cucumella aspera,

Cleome suffruticosa en Geigeria alata,

Algemeen

Soos voorheen genoem verteenwoordig hierdie plantegroeitipe hoofsaaklik 'n oorgangsge-

meenskap tussen die Commiphore mulitifuga— C. virgata— Euphorbia guerichiana-veldtipe-

van die eskarpement ekotoongebied met 'n hofr reénval en relatief gunstiger toestande, en

die Commiphora spp.-striiksavanne van ‘n ongunstiger habitat. In teenstelling met die

noordelike en suidelike dele van die eskarpement waar die oorgang vanaf die Commiphora

multijuga— C. virgata— Euphorbia guerichiana-veldtipe na dié Commiphora spp.-struiksavan-
ne vinnig is, verteenwoordig hierdie gebied 'n habitat wat gunstig is vir plénte van beide

eersgencemde plantegroeitipes, alhoewel die toestande nie optimaal is nie.

Plantsoorte wat hier voorkom en kenmerkend van die Commiphém spp.-struiksavanne is, is
onder andere Commiphora virgata, C. saxicola, C. kraeuseliana, Euphorbia damarana, Curro-
ria decidua en Petalidium luteo-album. Daarteenoor is die volgende plantsoorte weer meer
kenmerkend van die Commiphora multijuga—C. virgata— Euphorbia guerichiana-veldtipe,
naamlik: Sesamothamnus guerichii, Sterculia africana, Commiphora glaucescens, Euphorbia

guerichiana, Acacia montis-usti, Sterculia quingueloba en Commiphora multijuga.
Plantsoorte wat in hierdie gebied gevind word, maar meer kenmerkend van die oostelike hoér

reénvalgebiede is, is onder andere Colophospermum mopane, Catophractes alexandri, Com-

bretum apiculatum, Terminalia prunioides en Commiphora africana.

Tiperende plantsoorte vir die Droé Colophospermum mopane-savanne sluit soorte soos

Adenolobus pechuelii, Bonamia schizantha, Petalidium giessii en P. rossmannianum in.

In die gebied oos van Sanitatas tot by die gebied wut bekend staan as “Oom Ben se plaas”,
kom Welwitschia mirabilis ylverspreid voor. Al die Welwitschia mirabilis plante is relatief
klein (stam deursnee nie groter as 20 ¢cm nie) en blykbaar onder hoé weidruk,aangesien die

blare nie kans kry om langer as 6 cm te word nie.

As gevolg van di¢ groot aantal fonteine in die gemeenskap konsentreer groot getalle wild en
vee gedurende die droé seisoen in die gebied met die gevolg dat groot dele onderhewig aan
nittrapping en oorbeweiding is. Veral in die onmiddellike omgewing van die fonteine, is die
kruidstratum totaal uitgewis en selfs na die reéns afwesig. Bome soos Commiphora multi-
juga en Sterculia africana is *n voorkeurvoedsel vir die olifante wat moontlik ’n verklaring
vir die skaarsheid van hierdie twee spesies in die gebied is, terwyl die plante wat wel voorkom

'n hoé graad van beskadiging toon.

Hierdie plantegroeitipe stem met veldtipe no. 14 van De Sousa Correira (1976) ooreen, wat
hy beskryf as die “Woestyn dwergstruik steppe” en waarvoor hy die volgende plantsoorte as
kenmerkende soorte uitsonder, naamlik: Colophospermum mopane, Terminalia prunioides,
Adenolobus garipensis, A. mossamedensis, Comuniphora virgata, Euphorbia damarana,
Catophractes alexandri en Combretum apiculatum. Hy tref egter nie onderskeid tussen die
verskillende veldtipes in die eskarpementreeks nie. Loxton er al, (1974) plaas hierdie gemeen-
skap in hulle bioklimaatstreek no. 3 en bespreek dit onder die eskarpementsone. Hulle on-
derskei egter onder andere *n Colophospermum mopane—Commiphora spp. assosiasie, in die
eskarpementsone, met die volgende geassosieerde boom- en struikspesies, naamlik: Cafo-
phractes alexandri, Acacia reficiens, Commiphora kraeuseliana, C. pyracanthoides, C. multi-
juga, C. wildii, Maerua parvifolia en Monechma cleomoides en die volgende grasspesies,
naamlik: Stipagrostis uniplumis, S. hochstetterana, Schmidtia pappophoroides en S. kala-

hariensis,

Giess (1971) bespreek die plantegroeitipe onder “Mopanie savanne™ en onderskei nie die
eskarpement plantegroei as ’n afsonderlike eenheid nie omdat, volgens hom, die oorgang
tussen die platoplantegroei en die mopanie savanne minder opvallend in Kaokoland as in
die ander dele van S.W.A. is. Hierdie indeling van Giess (1971) stem oorcen met die verspreiding

van Colophospermum mopane in die noordelike dele van S.W.A.

Malan en Owen-Smith (1974) beskou hierdie gebied as 'n gedeelte van die *“Voor-Namib” en
bespreek die plantegroei onder “Struik steppe op woestynbergreckse”. Soos die vorige
outeurs onderskei Malan en Owen-Smith (1974} egter nie verskillende plantegroeitipes in die

eskarpementreeks nie.

VII  DIE COMMIPHORA MULTIIUGA—C. VIRGATA — EUPHORBIA GUERICHIANA-
VELDTIPE VAN DIE ESKARPEMENTEKOTOONGEBIED

Hierdie veldtipe is tot die westelike dele van die oostelike eskarpementrecks beperk. Die gebied
sluit die berge wes van Sesfontein in van waar dit noordwaarts strek en onder andere die
Tonnesenberge en die gebied oos van die Otjihavlakte asook dele van die Otjihipaberge tot

teenaan die Kuneneriver insluit.

Die gebied kom tussen 900 en 1 600 m bo seespieél voor en bestaan uit *n hoé berglandskap
met steil glootinas, diep klowe en nou valleie. Die gebied word deurkruis deur die groter
rivierlope en hul sytakke wat almal diep in die landskap ingesny is, en vorm ’'n gebroke skei-

ding tussen die hoé platogebiede van die binneland en die laer subwoestyngebiede.

Die beree wes van Sesfontein en verder noord, tot en met die Giraffenberge, bestaan hoof-
saaklik uit feldspar-kwartsiet, plaveiselgesteentes, biotitiese gneiss, arkose en iziartsiet. In die
gebied net noord van die Hoanibrivier bestaan die sentrale bergreekse uit onsuiwer dolomiet,
terwyl wes van Otjikondavirongo kwartsiet en wit ortokwartsiete lokaal voorkom. In die ge-
bied is ook enkele uitlopers van doiomiet en marmer gevind. Die voetheuwels van die
Tonnesenberge is opgebou uif gneiss met arkose en kwartsiet terwyl die Ekotoberg uit on-
suiwer dolomiet bestaan. Die Otjihipaberge bestaan uit 'n verskeidenhetd van gesteentes,
naamlik arkose, kwartsict en plaveiselgesteentes met intrusies van suur vulkaniese gesteentes.
Die gebied tussen Otjihende en die Otjihaviakte bestaan egter hoofsaaklik uit graniet (Loxton
etal, 1974).

Die klipperige gronde is vlak en behoort hoofsaaklik tot die Mispahvorm en wel tot die
Mispah- en Mudenseries. Klippe van wisselende groottes bedek groot gedeeltes van die grond-
oppervlakte, maar is oor die algemeen minder opvallend as in die ander veldtipes van die es-

karpementreeks.

Geen reénvalsyfers is vir hierdie gebied beskikbaar nie, maar volgens Loxton ef al. (1974} is
die beraamde reénval vir die gebied tussen 100 en 150 mm per jaar. Met inagneming van die
reénvalsyfers vir Sesfontein,kan die reénval vir die suidelike dele in die omgewing van 108
mm per jaar wees,terwyl die floristiese samestelling in die noorde moontlik op ’n ietwat hoér

reénval vir die noordelike dele dui,

Plantegroei

Hierdie heterogene veldtipe verteenwoordig 'n skeiding tussen die veldtipes van die plato-
gebiede en die laerliggende subwoestyngebiede. Uit die aard van die geomorfologie verteen-
woordig hierdie veldtipe 'n ekotoon tussen die bergplantgemeenskappe van die platogebiede
en die plantegroei van die laerliggende dele van die eskarpementreeks met die gevolg dat
plantsoorte kenmerkend van die aangrensende plantegroeitipes tot 'n mindere of meerdere
mate ook in die veldtipe voorkom. Die vari€rende geomorfologie, geologie en reénval het
groot plantegroeiverskille van plek tot plek tot gevolg en kan die veldtipe dus in verskillende
kleiner gemeenskappe of plantegroeivariasies onderverdeel word. Stande van die verskillende
gemeenskappe of variasies is egter oor die algemeen klein en wissel mekaar vinnig af. Die ver-
skillende gemeenskappe of variasies in die veldtipe word egter as gevolg van die gemeenskap-
like plantsoorte wat die veldtipe van die ander veldtipes onderskei,as "'n eenheid beskou en

nie afsonderlik in detail bespreek nie.

Daar is 'n toename in plantspesies vanaf suid na noord ¢n alhoewel die stande in die noorde
aansienlik van dié in die suide verskil, is die oorgang tussen die suide en noorde geleidelik

wat moontlik met ’n geleidelike verhoging in presipitasie korreleer.

Kenmerkend vir hierdie veldtipe is dat verteenwoordigers van beide die meer xerofietiese
veldtipes sowel as dié van die hoér reénvalgebiede saam voorkom en dat scorte soos Commi-
phora virgata wat kenmerkend van die subwoestyngebiede is,’'n ander groeivorm in die veld-
tipe het. Commiphora virgata is hier 'n klein (Fig. 14) boompie van tot drie meter hoog met
’n enkele regopgroeiende stam, terwyl dit in die westelike veldtipes ’n laaggroeiende meer-
stammige struik is wat nie hoér as een meter word nie. Colophospermum mopane en Termi-
nalia prunioides word hier bome van 3 — 5 m hoog teenoor die dwergbome in die aangrensen-

de droé Colophospermum mopane-dwergboom savanne,

Fisionomies kan hierdie veldtipe as 'n boomsavanne,waar die bome twee keer hul kruin-
deursnee van mekaar voorkom,beskou word. Die bome is oor die algemeen tussen drie en
vyf meter hoog,terwyl die struikstratum in struike tot 0,5 m hoog,en dié¢ hoéras 0,5 m

onderverdeel kan word.
Boomstratum
In die suide, in die omgewing van Sesfontein, is Commiphora multijuga nie alleen die opval-

lendste spesie nie,maar kom ook in die grootste getalle voor (Tabel 14). Geassosieerd daar-

mee word veral die boomvorm van Commiphora virgata aangetref, terwyl hierdie soorte saam

iguur 14  Die Commiphora multijuga — C. virgata — Euphorbia guerichiana-veldtipe
in die suide van Kaokoland. In die voorgrond teen die gelyker glooiings
kom Commiphora giessii en C. virgata voor, terwyl die hoér bome van
Commiphora multijuga en C. virgata in die agtergrond, teen die steiler
glooiings duidelik sigbaar is

Figuur 15  Die Commiphora multijuga — C. virgata — Euphorbia guerichiana-veldtipe
in die noorde van Kaokoland op die Otjihipaberge. Hier kom Euphorbia
guerichiana in die grootste getalle voor

Tabel 14  ’n Varicerbare kwadrant perseclopname van die boomstratum van die Commiphora multijuga — C. virgata—
Euphorbia guerichiana-veldtipe in die berge wes van Sesfontein

PLANTE, GEMIDDELDE* GEMIDDELDE* GEMIDDELDE** GEMIDDELDE KROONBEDEKKINH* RELATIEWE

PLANTSOORT PER HOOGTE KRUINDEUR- STAMDEUR- AANTAL . PERSENTASIE
HEKTAAR SNEE SNEE STAMME : TEENWOOR-
. DIGHEID

Commiphora multijuga 49 45 4725 17.° 1 694 8 343
C, virgata 31 18 2,5 11 1 152,1 . 21,7
Terminalia prunioides 19 2,5 30 6 3 1342 13,3
Maerua schinzii 16 35 o 5 1 15,2 114
Colophospernu mopane 10 30 2,0 8 2 314 6,9
Euphorbia guerichiana 10 20 20 7 1 3l4 6.9
Commiphora saxicola 8 30 2,0 15 L 25,1 5.5

Totaal 143 - — — - 1084,2 100,0

*:  meter **. om % m?lha,

0L

met Maerua schinzii en Commiphora saxicola oor die hele suidelike gebied fisionomies die
opvallendste soorte is. Commiphora saxicola is in die westelike eskarpementberge 'n laag-

groeiende struik, terwyl dit in hierdie dele bome van tot drie meter hoog word (Tabel 14).

Teen die meer gelyk glooiings (veral die noordfrontglooiings) is Conuniphora virgata en
C. saxicola lokaal oorheersend, terwyl C. giessii op die klipperige vlaktes die algemeenste
spesie is. Colophospermum mopane en Terminalia prunioides is daarteenoor die opvallend-

ste soorte op die oewers van die waterlope.

In die Otjihipaberge, wat die noordelike deel van hierdie veldtipe verteenwoordig kom
Euphorbia guerichiana in die grootste getalle voor, gevolg deur Commiphora multijuga en
Commiphora glaucescens (Fig. 15). Hierdie soorte is dan ook fisionomies die opvallendste
soorte in die gebied. Hier kom ook nie alleen meer plante per eenheidsoppervlakte as in die
suide voor nie (Tabel 14 en 15), maar die noordelike dele is cok ryker aan spesies en die vol-
gende bome word ook meer algemeen in die noorde aangetref, naamlik: Commiphora pyra-
canthoides, C. africana, C. crenato-serrata, Terminalia prunioides, Commiphora mollis, Cordia

gharaf, Sterculia africana, Boscia microphylla, Sterculia quingqueloba en Acacia reficiens.

Waar hierdie veldtipe in die noorde aan die Stipagrostis uniplumis — S. giessii-valleigrasveld
van die Marienfluss grens, is daar 'n afname in die boomdigtheid en word die boomstratum
deur Commiphora multijuga, C. pyracanthoides en Maerua schinzii oorheers. Ander bome in
die gebied is Pacypodium lealii, Acacia mellifera subsp. mellifera, Sesamothomnus benguel-

lensis en Euphorbia eduardoi,

Langs die waterlope en in die klowe en in ander beskermde gebiede is Colophospermum
mopane, Commiphora tenuipetiolata, Acacia nilotica subsp. kmassiana, A. albida en Combre-

tum imberbe die opvallendste soorte.
Struikstratum

In die suide vertoon die hoér struikstratum (> 0,5 m) baie homogeen en bestaan hoofsaaklik
uit Catophractes alexandri geassosieerd met Curroria decidua en Commiphora wildii (Tabel
16). Teen die steiler glooiings met groter rotse, is Catophractes alexandri egter skaars en kom
Commiphora wildii en Curroria decidua meer algemeen voor. Oor die algemeen is die hoér
struikstratum in die suide egter swak verteenwoordig met 91 plante per hektaar en kom die

plante ver uitmekaar voor,

© UmverSlty Of Pretorla Digitised by the Open Scholarship Programme in support of public access to information, University of Pretoria, 2017



{3

Tabel 15 'n Varieerbare kwadrant perseelopname van die boomstratum van die C, multijuga — C. virgata —
Euphorbia guerichiana-veldtipe in die Otjihipaberge

PLANTE GEMIDDELDE* GEMIDDELDE* GEMIDDELDE**  GEMIDDELDE KROONBEDEKK]]\H* RELATIEWE

PLANTSOORT PER . HOOGTE KRUINDEUR- STAMDEUR- AANTAL PERSENTASIE
HEKTAAR SNEE SNEE STAMME TEENWOOR-
DIGHEID

Euphorbia guerichigna 89 30 20 10 1 279.5 369
Commiphora multijuga 32 50 30 20 1 226,1 13,3
C. glaucescens 28 30 30 12 1 197,8 11,6
C africana 24 35 50 30 1 4710 99
C. pyracanthoides 24 2.5 20 i5 i 754 99
C. crenato-serrara i6 25 30 23 1 1130 6,6
Tenminalia prunicides N V) 2,5 3,0 6 5 84,8 49
Sterculia africana 4 50 6,0 30 1 113,0 1,6
Maerua schinzii 4 50 10 8 1 3.1 1,6
Commiphora mollis 4 5,0 50 40 1 78,5 1,6
Colophospermum mopane 2 30 25 15 1 98 038
Sterculia quingueloba 2 60 4,0 40 1 - 25,1 g8

Totaal 241 - — _ - - 1 677,1 99,5

*  meter **: cm #%k: m?iha,

L

Tabel 16 'n Varieerbare kwadrant perseelopname van die hoér struikstratum van die Commiphora multijuga —
C. virgata — Euphorbia guerichiana-veldtipe in die berge wes van Sesfontein

PLANTE GEMIDDELDE* GEMIDDELDE* GEMIDDELDE** GEMIDDELDE KROONBEDEKKING* RELATIEWE

PLANTSOORT PER HOOGTE KRUINDEUR-  STAMDEUR- AANTAL _ _ PERSENTASIE
HEKTAAR - SNEE SNEE STAMME TEENWOOR-
' ’ ' DIGHEID
Catophractes alexandri 50 1,3 10 30 10 + 39,3 549
Curroria decidua 17 1,0 1,5 0,35 10 + 30,0 18,6
Cormmiphora wildii 16 10 - 20 100 2 50,2 17,3
Adenolobus pechuclii 6 0,6 - 0,5 20 4 04 6.5
Commiphora gigssii 2 1,0 20 30 10 + 6,3 2,1
Totaat 91 — - - — 1262 99.6
*  meter ¥ om o X m?/ha.

£L

Die taer struikstratum (< 0,5 m) bestaan hoofsaaklik uit Petalidium spp. en daar kom tot
1 300 plante per hektaar voor. Die algemeenste laer struiksoorte in die gebied is Petalidium

varigbile, P. setoswm, P. rassmanaianum en Ruellia diversifolia.

Dic hodr struikstratum in die noorde verskil wesenlik van dié in die suidelike dele, hoofsaak-
lik as gevolg van 'n groter verskeidenheid van plantsoorte en dic groter aantal indiwidue per
hektaar (vergelvk Tabel 16 en 17). Die oorheersende struik in die gebied is Catophractes
alexandri gevolg deur Elephantorriiza suffruticosa en Dichirostachys cinerea (Tabel 17). Die
struikstratum word verder ook gekenmerk deur ’n verskeidenheid van A4cacia spp. en Grewia
spp., naamlik A. ataxacantha, A. reficiens, A. senegal, G. bicolor, G.tenax en G. villosa.
Ander struike wat lokaal opvaliend kan wees,is Curroria decidua, Helichrysum tomentosulum

en Montinia caryophyliaceae,

Teen die sieiler glooiings in die noorde kom veral Myrothamnus flabellifolius in die plek van

die Peralidium spp. voor en is daar tot 2 300 plante per hektaar getel.

Teen die westelike glooiings van die Otjihipaberge, aangrensend aan die Stipagrostis uniplumis-
S. giessii-valleigrasveld in die Marienfluss, is Rhigozum virgatum tesame met Ceraria longipe-
dunculata en Adenium boehmianum die fisionomies opvallendste struike. Ander opvallende
struike in hierdie gebied is Petalidium cirrhiferum, P. coccineum, Catophractes alexandri en

‘n Cadaba sp. Net soos in die geval van die boomstratum kom hier ook minder struike per

eenheidsoppervlakte as in die res van die gebied voor.
Kruoidstratum

Die kruidstratum is deurgaans swak verteenwoordig en meestal vir die grootste gedeelte van
die jaar afwesig. Die vlak grond, lae reénval, vinnige waterafloop en die hog persentasie klip-
bedekking is almal faktore wat bydra tot die skaarsheid van kruide.

In die noorde het die kruidstratum ’n totale basale bedekking van tot vier persent met
Aristida rhiniochioa die algemeenste plantsoort,gevolg deur Entoplocarnia aristulata (Tabel
18). Ander grasse wat ook algemeen in die gebied voorkom, is Aristida adscensionis, Anthe-
phora ramosa wat tiperend vir hierdie veldtipe is, Eragrostis denudata, Rirynchelytrum
villosum, Enneapogon cenchroides, A n?cphora schinzii en Stipagrostis hirtigluma subsp.
patula. Cleome suffruticosa, Crotalaria damarensis, Hermannia amabilis en Sutera pallida is

van die opvallendste nie-grasagtige kruide in die gebied.

Tabel 17 'n Varieerbare kwadrant perseelopnamne van die struikstratum van die Commiphora multijuga — C. virgata —
Euphorbia guerichiana-veldtipe in die Otjihipaberge

PLANTE GEMIDDELDE* GEMIDDELDE* GEMIDDELDE** GEMIDDELDE KROONBEDEKK]PTG* RELATIEWE

PLANTSOORT PER HOOGTE KRUINDEUR- STAMDEUR. AANTAL PERSENTASIE
HEKTAAR SNEE SNEE STAMME _ TEENWOOR-
DIGHEID

Catophiractes alexandri 250 2,1 3,0 4 10 + 17663 68,1
Elephantorrliza suffruticosa 44 22 30 5 3 3109 11,9
Dichrostaciiys cinerea 24 20 1,5 4 5 424 6,5
Grewia tenax 10 2,0 1,0 4 10+ 7.9 27
G. villosa 8 10 10 3 10 + 6,3 2,1
Curroria decidua R 10 03 2 10 + 4,0 2,1
Montinia caryophyilacea 7 1,5 1,5 6 3 124 19
Acacia senegal 6 1,0 1,5 8 1 10,6 1,6
Grewia bicolor 5 1,0 0,7 3 10 + 1.9 1,3
Cordig gharaf by 1,5 : 1.0 6 1 a9 13

Totaal 67 -— - - - 21666 995

*  meter **. cm o+ m?/ha,

SL

Tabel 18 "n Stappuntopname van die kruidstratum van dic Conmmiphora multijuga —
C. virgata — Euphorbia guerichiana-veldtipe in die Otjihipaberge
(100 punte)

GEMIDDELDE® RELATIEWE PER- PERSENTASIE

PLANTSOQRT HOOGTE . SENTASIE TEEN- BASALE
WOORDIGHEID BEDEKKING
Aristida rhiniochioa 27 60 2,0
Entoplocamia aristulata 25 25 1,0
Aristida adscenstonis 50 8 1,0
A

Antephora ramosa 59 3
Rhynchelytrum villosum 41 2
Enneapogon cenchroides 20 1
Anthephora schinzii 20 1

Totaal - 100 4,0

* cm

In die suidelike dele van die veldtipe is daar geen kwantitatiewe opname van die kruidlaag
gemaak nie, aangesien hierdie gebied gedurende die studietydperk min reén gehad het en
die kruidlaag gevolglik baie swak verteenwoordig was. Sc/umidtia kalahariensis en 'n een-
jarige Eragrostis sp. is die algemeenste spesies in die gebied,terwyl Stipagrostis uniplumis,
S. hirtigluma, Aristida adscensionis, Enneapogon brachystachyus en Aristida effusa ook vir

die dele aangeteken is.

Algemeen

Soos reeds gemeld bestaan hierdie veldtipe uit 'n verskeidenheid van gemeenskappe of va-
riasies wat met geomorfologiese, geologiese, grond en klimaatsverskille gekorreleer kan word,

en wat floristies van mekaar onderskei kan word, byvoorbeeld:

1) Die Commiphora giessii-savanne wat in die suidelike dele van die veldtipe voorkom
(Fig. 16), word teen gelyk glooiings, met 'n helling van nie meer as 5 aangetref nie. Die
gronde in die gebied word bedek met *n gruislaag waarvan die klippies 1 — 3 cm in deursnee

is. Groter klippe en rotsblokke ontbreek hier.

Hierdie plantegroei-eenheid word deur Commiphora giessii wat in die grootste getalle voorkom,
gekenmerk (Tabel 19), terwyl C, virgata wat daarmee geassosieerd voorkom, reélmatig

deur die gebied versprei, aangetref word. Enkele indiwidue van Maerua schinzii en Commi-
phora saxicola word ook in die gebied aangetref, terwyl Colophospermum mopane in die laer-
liggende dele mag voorkom. Teen die steiler glooiings wat ook gewoonlik klipperiger is,gaan

dié savanne oor in die Commiphora mulitifuga — C. virgata — Euphorbia guerichiana-savanne

wat kenmerkend van die veldtipe is,

2) Die Pachypodium lealii-Sesamothamnus benguellensis-plantegroei-eenheid kom
tussen Otjihende en die Otjihavlakte voor en word op die granietdagsome, geassosieer met
die rotsplate en rotsblokke, aangetref. Alhoewel Colophospermum mopane in die grootste
getalle in die gebied voorkom, is Pachypodium lealii en Sesamothamnus benguellensis fi-
sionomies die opvallendste (Fig. 17) en onderskeidelik ook die tweede en derde algemeenste

spesies in die gebied (Tabel 20).

Ander opvallende boomsoorte wat hier aangetref word,is Euphorbia guerichiana, Terminalia
prunioides, Combretum apiculatum, Commiphora multijuga, C. glaucescens, Boscia sp. cf.

B. welwitchii en Acacia ataxacantha,

Figuur 16  Die Commiphora giessii-savanne wes Sesfontein in die suidelike dele
van die Commiphora multijuga — C. virgata — Euphorbia guerichiana-
veldtipe

Figuur 17  Die Pachypodium lealii - Sesamothamnus benguellensis-plantegroei-
eenheid tussen Otjihende en die Otjihaviakte in die noordelike deel
van die Commiphora multijuga — C. virgata — Euphorbia guerichiana-
veldtipe

Tabel 19 ’n Varieerbare kwadrant, perseelopname van die Commiphora giessii-savanne in die Commiphora multijuga —
C. virgata — Euphorbia guerichiana-veldtipe in die berge wes van Sesfontein

PLANTE GEMIDDELDE* GEMIDDELDE* GEMIDDELDE#* GEMIDDELDE KROONBEDEKKI}?(E* RELATIEWE

PLANTSOORT PER HOOGTE KRUINDEUR- STAMDEUR- AANTAL PERSENTASIE
HEKTAAR . _ SNEE SNEE . STAMME ) TEENWOOR-
DIGHEID

Commiphora giessii 100 2.0 2 3 6 + 3140 64,1
C. virgata 32 2,1 2 15 1 100,5 20,5
Maerua schinzii 12 50 2 15 1 37,7 7,6
Colophospermum mopane 8 30 3 20 2 56,5 5,1
Commiphora saxicola 4 3,0 2 15 1 12,6 2.5

Totaal 156 — - - - 5213 998

*  meter > om s+ m? fha,

6L

Tabel 20  ’n Varieerbare kwadrant perseelopname van die boomstratum van die Pachypodium lealii — Sesamothamnus

benguellensis-plantegroei-eenheid in die Commiphora multijuga — C. virgata — Euphorbia guerichiana-veldtipe
in die gebied tussen Otjihende en Otjihavlakte

PLANTE:- GEMIDDELDE* GEMIDDELDE* GEMIDDELDE**  GEMIDDELDE KROONBEDEKKB\f&* RELATIEWE

PLANTSOOQRT PER HOOGTE KRUINDEUR- STAMDEUR- AANTAL : PERSENTASIE
HEKTAAR . SNEE SNEE "* - STAMME TEENWOOR-
DIGHEID

Colophospermum mopane 125 4.0 40 20 2 15100 243
Pachypodium lealii 122 23 1,5 50 1 2155 237
Sesamothamnus benguellensis 111 3,0 20 40 2 3485 21,5
Terminalia prunioides 100 4.0 30 18 3 706,35 194
Combretum apiculatum 20 35 2,0 20 i 6238 38
Euphorbia guerichiana 16 4.0 3,0 25 1 1130 31
Boscia sp. cf. B. welwitchii 12 5,0 3,0 20 1 84,8 23
Acacia ataxacantha 8 30 1,0 5 4 + 6,3 1,5

Totaal 514 - - - - 31074 99,6

*.  meter **: cm #*#; m?/ha,

08

Die struikstratum bestaan hoofsaaklik wit Rhigozum virgatum, Croton subratissimus, 'n
Amphiasma sp., Petalidium sp. cf. P. welwitchii, Euphorbia sp. cf. E. caperioides, Montinia

caryophyllacea en Indigofera rautenenii.

Aduansonia digitata kom as indiwidue wydverspreid in hierdie gebied voor en is tesame met
Combretum apiculatum, Croton subgratissimus en Montinia caryophyllacea meer opvallend

in die noordelike dreineringsgebiede.

3) In die areas wes van Otjikondavirongo, kom Cyphostenmma uter en Euphorbia

monteiro subsp. monteiro verspreid tussen Colophospermum mopane voor. Laasgenoemde het
in die gebied 'n relatiewe persentasie digtheid van 67,6 persent, terwyl Terminalia prunioides
(31,7 persent), Catophractes alexandri (10,4 persent), A cacia nilotica (1,2 persent) en
Ximenia americana (1,2 persent) ook algemeen hier aangetref word. Hierdie plantegroei-
samestelling kan “as 'n lokale oorgangsgebied tussen die droé Colophospermum mopane-savanne
en die plantegreei van die Commiphora spp.—Acacia spp.-veldtipe van die hoér reénval es-

karpementgebied beskou word.

In die Otjihipaberge, die berge noord van die Otjihavlakte en tussen die Otjitambai- en
Okonjombofonteine kom die endemiese Euphorbia eduardoi (Meyer 1967) voor, wat tesame
met ander endemiese soorte in die noorde van die veldtipe, soos Rhigozum virgatum (Giess
1968b) en Sesamothamnus benguellensis, deel van die Kaokogroep vorm (Nordenstam
1974}.

Die Commiphora multijuga — C. virgata — Euphorbia guerichiana-veldtipe is vir 'n groot ge-
deelte van die jaar onder hoé weidruk, as gevolg van die groot getalle beeste en bokke wat
veral in die omgewing van die waterpunte voorkom. Die meeste wildsoorte wat die gebied
benut, is blaarvreters en dit is ook die mees westelike veldtipe waarin die swartneus-rooibok
aangetref word. Dit is veral die kruidstratum wat oorbenut word, terwyl die bome en struike
relatief onderbenut is. 'n Uitsondering is die suidelike gebiede waar olifante veral Commi-

phora multijuga en Sterculia africana beskadig.

Ander outeurs (Owen-Smith 1970; Giess 1971; Malan en Owen-Smith 1974; Loxton ef al.,
1974; De Sousa Correira 1976) wat die plantegroei van Kaokoland beskryf het, beskou nie
hierdie veldtipe as 'n afsonderlike eenheid nie. Behalwe De Sousa Correira (1976), wat twee
veldtipes onderskei, behandel al bogenoemde outewrs die plantegroei van die eskarpement-
reeks as een eenheid. Die beskrywings en indelings van bogenoemde outeurs word onder die

Commiphora spp. — struiksavanne en die droé Colophospermum mopane-savanne bespreek.

VII. DIE COLOPHOSPERMUM MOPANE — TERMINALIA PRUNIOIDES—
DWERGBOOMSAVANNE VAN DIE HOARUSIBRIVIER-VLOEDVLAKTE

Hierdie plantegroeitipe kom in die dreineringskom van die sentrale lope van die Hoarusib-

rivier voor en sluit die gebied tussen Omungunda en Okumutati in.

Topografies beslaan die gebied *n lang golwende vallei wat deur die Tonnesen- en Girraffen-
berge ingesluit word. Deur die vallei kronkel die Hoarusibrivier en die aanliggende vlaktes

word deur talle kleiner waterlope wat met die Hoarusibrivier saamvloei, deurkruis.

Die grootste gedeelte van die vallei word beslaan deur alluviale vloedvlaktes. Die omringende
berge bestaan hoofsaaklik uit arkose en kwartsiet, terwyl die berge langs die bolope van die

Hoarusibrivier uit skalie en feldspatiese-kwartsiet bestaan (Loxton et ¢, 1974),

Na gelang van dic aard en oorsprong van die gronde kan die Hoarusibrivier-vloedvlakte in

drie gebiede onderverdeel word, naamlik:

1. Kalkvlaktes met vlak grys litogronde tot grys sanderige leemgronde waarin talryke
kalkdagsome voorkom. Hierdie kalkryke gronde behoort hoofsaaklik tot die Muden-

en Limpoposeries. In die laerliggende dele kom diep sanderige kleigronde voor.

2. Kolluviale en alluviale vlaktes met diep sanderige leemgronde wat hoofsaaklik tot die
Dudfield- en Limpoposeries behoort, Lokaal kom daar 'n netwerk van diep ingesnyde

erosieslote voor.,
3. Vlak klipperige waaier uitlopervlaktes wat die grootste gedeelte van die vallei uit-

maak. Hierdie litogronde wat dieper langs die dreineringskanale is en waarin enkele

kalkdagsome voorkom, behoort tot die Mispah-, Shorrocks- en Mudenseries.
Geen reénvalsyfers is vir die gebied beskikbaar nie,maar volgens Loxton et al. (1974) is die
beraamde reénval in die oostelike dele van die gemeenskap tussen 150 en 250 mm en in die
westelike dele tussen 100 en 150 mm per jaar,

Plantegroei

Fisionomies is hierdie zerofitiese plantegroeitipe 'n oop dwerghboomsavanne waar die bome

meer as drie keer hulle kruindeursnee van mekaar voorkom. Die struikstratum bestaan uit

struike van ongeveer een meter hoog asook dwergstruike van nie hoér as 0,5 m nie. Kruide

is oor die algemeen skaars en vir die grootste gedeelte van die jaar afwesig (Fig. 18).

Die dwergboomsavanne word, veral in die omgewing van Omungunda en Otjiu, deur boom-
lose dwergstruikvlaktes afgewissel. Laasgenoemde is waarskynlik ‘n kunsmatige plantegroei-

tipe, moontlik as gevolg van die ooreksploitasie van bome vir brandhout deur die lokale

inwoners.

Die plantegroeitipe word egter deurgaans gekenmerk deur die reélmatige teenwoordigheid
van Colophospermum mopane en Terminalia prunioides met 'n dwergboomgroeivorm en 'n
maksimum hoogte van drie meter. Daar is verder 'n geleidelike afname in digtheid en mak-

simum hoogte van die bome van oos na wes.

Boomstratum

Die boomstratum word deur Colophospermum mopane met *n gemiddelde hoogte van 2,1 m
en wat 64,4 persent van die totale aantal bome per hektaar in die gebied uitmaak, oorheers
(Tabel 21). Die tweede belangrikste boom in die gebied is Terminalia prunioides wat 21,8
persent van die totale aantal bome uitmaak. Terminalia prunioides (met 'n gemiddelde hoog-
te van 3,25 m) is in die gebied oor die algemeen hoér as Colophospermum mopane (Tabel
21). Alhoewel beide boomsoorte dikwels kleiner as twee meter is, het dit 'n tipiese boom-

vorm en word dus as dwergbome geklassifiseer.

Van die ander bome wat in die plantegrocitipe voorkom, is Sesamothamnus guerichii die op-
vallendste, veral in die westelike dele waar dit lokaal met kalkdagsome geassosieer is. In
die omgewing van Omungunda en Otjiu, op die grense van die boomlose vlaktes, kom

Terminalia prunioides dikwels in suiwer stande voor.

Ander bome wat in die gemeenskap voorkom, sluit soorte soos Maerua schinzii, Boscia joetida,
Commiphora pyracanthoides, Acacia reficiens, A. senegal var. rostrata en Salvadora persica

in.
Struikstratum
Die hoér struikstratum word ook deur struike van Colophospermum mopane gekenmerk en

maak 54,6 persent van die totale aantal struike uit (Tabel 22). Ander struike wat algemeen

in die gebied voorkom, is Terminalia prunioides en Catophractes alexandri terwyl Acacia

Figuur 18 Die Colophospermum mopane — Terminalia prunioides dwergboom-
savanne van die Hoarusibrivier-vloedviakte, 6 km oos van Otjiu

Figuur 19  Die Acacia tortilis-savanne by Sesfontein in die Colophospermum
mopane — Acacia tortilis-veldtipe

Tabel21  ’n Varieerbare kwadrant perseelopname van die dwergboomstratum van die Colophospermum mopane —
Terminalia prunioides-dwergboomsavanne in die Hoarusibrivier-vloedvlakte

PLANTE GEMIDDELDE* GEMIDDELDE* GEMIDDELDE** GEMIDDELDE KROONBEDEKKING® RELATIEWE

PLANTSOORT PER HOOGTE KRUINDEUR- STAMDEUR- AANTAL PERSENTASIE
HEKTAAR SNEE . SNEE - STAMME TEENWOOR-
DIGHEID

Colophospermum mopane 56 2,1 2,5 15 2 274 .8 644
Terminalia prunioides 19 3,25 4,0 15 5 2386 218
Sesamothamnus guerichii 2 3,0 3,0 75 1 14,1 23
Acacia reficiens 2 4,0 5,0 18 1 393 23
Maerua schinzii 8 35 1,0 6 1 6,3 9,2

Totaal 87 - - - - 573,1 1000

*.  meter " cm *ex: m2fha,

Tabel22  ’n Varieerbare kwadrant perseelopname van die hoér struikstratum van die Colophospermum mopane —
Terminalia prunioides-dwergboomsavanne in die Hoarusibrivier-vloedvlakte

'PLANTE  GEMIDDELDE* GEMIDDELDE* GEMIDDELDE** GEMIDDELDE  KROONBEDEKKING = RELATIEWE

PLANTSOORT PER HOQGTE KRUINDEUR- -STAMDEUR- AANTAL PERSENTASIE
HEKTAAR SNEE SNEE STAMME TEENWOOR-
DIGHEID

Colophospermum mopane 200 ' 10 1,25 5 3 2453 546
Terminalia prunioides 63 1,0 0,75 2 8 278 173
Catophractes alexandri 62 20 1,25 4 6 76,0 16,8
Acacia senegal var. rostrata 22 10 20 5 5 69,1 6,2
Asparagus afvicanus 19 1,5 05 1 4 3,7 5,1

Totaal 366 — - - - 4219 100,0

*.  meter **: cm #%%: m?/ha.

sertegal var. rostrata en A sparagus afn'can‘lfs wydverspreid voorkom en skaars is. Op die kol-
luviale/alluviale gronde kom Colophospermum mopane in feitlik suiwer stande voor maar in
die dele waar daar baie kalkdagsome teenwoordig is, is daar 'n toename in Catophractes
alexandri en Terminalia prunioides en *n afname in Colophospermum mopane. In die weste-
like gebiede, veral in die omgewing van Okumutati, ontbreek die hoér struike feitlik heclte-
mal en word daar net dwergbome aangetref. Ander struike wat in die gebied voorkom,is

Curroria decidua, Leucosphacra bainesii en Salvadora persica.

Volgens "n varieerbare kwadrant perseelopname in die gebied word die laer strutkstratum

(< 0,5 m) in die weste deur ongeveer I 600 indiwidue per hektaar en in die coste deur tot

3 700 indiwidue per hektaar verteenwoordig. Hierdie stratum word veral deur Petalidium
soorte oorheers, naamlik P. rossmannianum, P. luteo-album en P. variabile. Ander dwerg-
struike wat aangetref word,is Curroria decidua, Leucosphaera bainesii en Hoodia currori, Op

die boomlose vlaktes kom dieselfde dwergstruike as in die ander gebiede voor,
Kruidstratum

Al die kruide in die gebied is eenjarig en as gevolg van die groot getalle beeste en bokke , is
die kruide hoofsaaklik pionier-soorte. Volgens 'n stappuntopname (300 punte) wat drie ver-
skillende stande verteenwoordig, is Schmidtia kalahariensis die oorheersende grassoort. Ander
grassoorte wat algemeen en in feitlik gelyke hoeveelhede voorkom, is Tricholaena monachie,
Enneapogon brachystachyus en Stipagrostis hirtigluma subsp. patula (Tabel 23). In die ge-
biede waar kalkdagsome en kwartsklippe algemeen voorkom, is daar 'n toename tn Schmidtia
kalahariensis en daarteenoor neig Stipagrostis hirtighena subsp. patula om oorheersend te
wees op die sanderige alluviale gronde. Enneapogon brachyvstachyus en Tricholaena monachne
kom meer algemeen op die gronde met *n hoé kalkinhoud voor. In die laerliggende swak ge-
dreineerde gebiede kom verskillende geofiete dikwels in digte stande, veral na ’n goeie reén-
jaar voor waarvan Nerine laticomz 2n Crinum buphenoides die opvallendste is. Laasgenoemde
is veral op die Omungundaviakte opvallend. Ander grasse en mie-grasagtige kruide wat in die
gebied voorkom, is Eragrostis annulata, Rhynchelytrum villosum, Aristida riiniochloa,

Heliotropium ovalifolium en Tribulus zeyheri.
Algemeen
As gevolg van die groot hoeveelheid water wat dwarsdeur die jaar in die bedding van die

Hoarusibrivier beskikbaar is, word hierdie gebied deur *n groot hoeveelheid beeste, bokke en

skape benut en gevolglik is dic gebied heeltemal corbenut en veral in die alluviale vioedvlaktes

Tabel 23 ’n Stappuntopname van die kruidstratim van die Colophospermum
mopane — Terminalia prunioides-dwergboomsavanne in die
Hoarusibrivier-vloedviakte (300 punte)

 GEMIDDELDE* RELATIEWE PER- PERSENTASIE

PLANTSCORT HOOGTE SENTASIE TEEN- BASALE
WOORDIGHEID BEDEKKING

Schmidtia kalahariensis ' 30 28,2 0,58
Tricholaena monachne 23 27,5 0,29
Enneapogon brachystachyus 21 26,3 1,18
Stipagrostis hirtigluma

subsp. patula 27 15,6 0,29
Eragrostis annulata 15 14
Celosia trigyna 16 0,8
Heliotropium sp. 20 0,2

Totaal — 100,0 2,34

* com.

kom ’n netwerk van erosieslote van tot tien meter diep voor. Die dravermoé van die plante-

grocitipe is tans laer as onder die waarskynlik normale toestande en onder die huidige toe-

stande is herstel prakties onmoontlik.

Hierdie plantegroeitipe ressorteer onder die bioklimatiese gebiede nr. 2 en 3 van Loxton et al,
(1974). Hulle beskryf die gebied as golwende tot plat vlaktes en onderskei die volgende plant-
gemeenskappe op die verskillende gronde, naamlik: die kalkvlaktes gekenmerk deur die dwerg-
struike Petalidium rossmannianmum en Monechma genistifolia, die kolluviale/alluviale vlaktes
met Colophospermum mopane-struike en die tallusvlaktes oorheers deur Colophiospermum
mopane en Terminalia prunioides-struike. Volgens Loxton et al. (1974)kom in die westelike
gedeeltes van die plantegroeitipe die dwergstruike Petfalidium rossmannianum en Monechma
arenicola op die kalkvlaktes voor, terwyl eenjarige grasse op die swaarder gronde aangetref

word en struike van Colophospermum mopane, 'n Acacia sp. en Terminalia prunioides tot

die waterlope beperk is,

De Sousa Correira (1976) beskou die veldtipe as behorende tot sy veldtipe nr. 13 en beskryf
dit as 'n “subwoestynsteppe tot n droé Colophospermum mopane en Terminalia prunioides
dwergsavanne”. Hy beskou die boomlose grasvlaktes by Otjiu en Okumutati as onnatuurlik
en 'n direkte gevolg van corbeweiding. Volgens De Sousa Correira (1976) kom hier dieselfde
grassoorte as in die Beesvlakte voor, naamlik Schmidtia kalahariensis, Enneapogon cenchroides
en Stipagrostis uniplumis, Verder sluit hy ook dele van die eskarpementreeks en van die
Colophospermum mopane — Terminalia prunioides-veldtipe van die sentrale dreinering

onder die veldtipe in,

IX. DIE COLOPHOSPERMUM MOPANE — ACACIA TORTILIS-VELDTIPE
VAN DIE SESFONTEIN EN WARMQUELLE VALLEIE

Hierdie plantegroeitipe kom in die valleie rondom Sesfontein en wes van Warmquelle in 'n
gebied noord van die Hoanibrivier voor. Die gebied bestaan uit twee aangrensende valleie
tussen 500 en 600 m bo seespieél, en word van mekaar deur ’n lioé dolomietbergreeks

geskel.

Die berge wes van Sesfontein bestaan uit feldspatiese kwartsiet, plaveisclgesteentes, biotiese
gneiss, arkose en kwartsiet. In die noorde en ooste bestaan die berge uit grys tot wit kalk-
steen met talryke dun chertbande, terwyl die berge noord en oos van Warmquelle hoofsaak-
lik uit dolomietiese skalie en dolomiet bestaan. Enkele lae schist- en kwartsietkoppies kom

in die Warmquelle vallei voor (Loxton et al., 1974),

Die hoérliggende gedeeltes van die valleie, aangrensend aan die oostelike en noordelike oor-
wegend basaltberge bestaan hoofsaaklik uit kalkgesteentes terwyl die laerliggende dele met

alluviale en kolluviale afsettings bedek word.

Die gronde stem baie met dié van die suidelike Beesviakte ooreen en dit behoort hoofsaaklik
tot dic Mudenseries, terwyl lokaal ook gronde van die Okavango- of Limpoposeries aangetref
word (Loxton et al., 1974b). Onder swaar voertuigverkeer en voortdurende nittrapping ver-

vorm die alluviale gronde tot *n struktuurlose poeier van tot een meter diep.

Die gemiddelde jaarlikse reénval vir Sesfontein is 108,1 mm, maar dit kan wissel van 72 —

164 mm per jaar (Tabel 1).

Plantegroei

Fisionomies is die veldtipe 'n oop boomsavanne waarin die bome drie keer of meer hulle

kruindeursnee uvitmekaar voorkom. As gevolg van die feitlik lokale afwesigheid van struike
is die algemene indruk dié van "n parklandskap (Fig.19 ). Kruide is vir die grootste gedeelte
van die jaar,as gevolg van die algemene agteruitgang van die habitat wat deur oorbeweiding

en gevolglike erosie veroorsaak word, afwesig.

Hierdie veldtipe kan in twee eenhede verdeel word, naamlik die Acacia tortilis-savanne

(Fig. 19) en die Colophospermum mopane-—-Maerua schinzii-savanne, Daar is egter heelwat
corvleueling tussen die twee plantegroei-eenhede en veral in die suide kan daar nie tussen die
gemeenskappe onderskei word nie, Aangesien die plantegroei waarskynlik 'n sekondére toe-
stand verteenwoordig is dit nie duideiik of hierdie twee plantegroeitipes natuurlik is nie en
word die gemeenskappe wat binne dieselfde fisiografiese gebied met dieselfde klimaat en

geomorfologie voorkoin, as een veldtipe beskou.
Boom- en struikstratum

Die boomstratum rondom Sesfontein bestaan uit feitlik suiwer stande van Acacia tortilis.

Die bome is gemiddeld 12 m hoog en kom drie keer of meer hul kruindeursnee van mekaar
voor. Die struikstratum bestaan uit enkele jong indiwidue van A. rortilis en Salvadora persica.
Salvadora persica kom meestal as 'n struik voor maar wanneer dit naby bome groei,tree dit
as 'n leunplant op. Daar kom gemiddeld 36 houtagtige indiwidue per hektaar in die gebied
voor (Tabel 24).

Tabel 24 ’n Varieerbare kwadrant perseelopname van die boom- en struikstratum van die Acacia tortilis-savanne in die
Colophospermum mopane — Acacia tortilis-veldtipe in die vailei rondom Sesfontein
PLANTE GEMIDDELDE* GEMIDDELDE* GEMIDDELDE*¥  GEMIDDELDE KROONBEDE](KHN?'(E= * RELATIEWE
PLANTSOORT PER HOOGTE KRUINDEUR- STAMDEUR- AANTAL PERSENTASIE
HEKTAAR SNEE SNEE STAMME TEENWOOR-
DIGHEID
Acucia tortilis 20 12 15 70 1 35325 556
Ucacia tortilis 10 2 1,2 10 1 11,30 278
Salvadora persica 6 i,8 1 15 2 4,71 16,6
Totaal 36 - - - - 354851 100,00

® Twee duidelike boomstratum kan onderskei word: naamlik "t hoé boomstratum (7 m) en 'n

lacr boomstratum (= 7 m).

*:  meter ok e *kk: m2fha,

16

Wes van Warmquelle word feitlik suiwer stande van Colophospermunt mopane aangetref met
enkele indiwidue van Maerua schinzii yl verspreid tussenin. Daar kom tot 512 houtagtige
indiwidue per hektaar in die gebied voor (Tabel 25) en dit is dus duidelik dat die Colophos-

permum mopane dele van die veldtipe aansienlik digter as die Acacia tortilis dele is.

Oor die res van die gebied bestaan die boomstratum uit *n mengsel van Acacia tortilis, Colo-
phospermum mopane, Maerua schinzii en Acacia erioloba. Die struikstratum is ook in die

dele swak verteenwoordig en naas Salvadora persica kom daar in die suidelike dele ook nog

FEuclea divinorunt voor.

In die dele wat ver van waterpunte is en wat nie so straf bewei word nie, kom nie alleen
meer struike voor nie, maar word saailinge van Acacia tortilis meer dikwels aangetref, terwyl

Petalidium rossmannionum en P. variabile in die areas waar die bogrond nog teenwoordig is,

voorkom,

Kruidstratum

As gevolg van die hoé graad van oorbeweiding en uittrapping kom daar, met uitsondering
van Zygophyllum simplex wat in groot gebiede die enigste grondbedekking is, feitlik geen
kruide gedurende die droé maande in die gebied voor nie. Grasse en nie-grasagtige kruide
wat slégs vir ’n paar weke na die redns gevind kan word, is onder andere Chloris virgata,
Setaria verticillata, Eragrostis denudata, Monelytrum luederitzianum, Enneapogon brachy-

staéhyus, Tribulus sp. en Heliotropium ovalifolium. Geen meerjarige grasse is vir die gebied

aangeteken nie.

Algemeen

Hierdie veldtipe is al tot so 'n mate beskadig dat herstel onder huidige toestande prakties
onmoontlik is. Veral suid van Sesfontein is die bogrond heeltemal deur water en winderosie
weggevoer en in groot gedeeltes is die teenwoordigheid van ou boomstompe, waarvan die
dooie wortels tot twee meter blootgestel is, die enigste aanduiding dat hier wel vroeér bome
was (Fig. 20). Die grootste gedeelte is egter heeltemal bar en met 'n dik laag poeierstof be-
dek. As gevolg van die winderosie, het daar in die suidelike valleie, net noord van die

Hoanibrivier, 'n aantai lae duine gevorm waarop Sasola arborea en Salvadora persica groei.

Loxton et al. (1974b) plaas hierdie veldtipe in hulle bioklimatiese sone no. 2 en beskryf dit

as die Hoanibrivier-dreineringskom wat ’n oorgangsone na die oostelike hooglande vorm.

Tabel25  ’n Varieerbare kwadrant perseelopname van die boom- en struikstratum van die Colophospermum mopane —
Maerua schinzii-savanne in die Colophospermum mopane — A cacia tortilis-veldtipe in die vallei wes van

Warmquelle
PLANTE  GEMIDDELDE* GEMIDDELDE* GEMIDDELDE** GEMIDDELDE  KROONBEDEKKING = RELATIEWE
PLANTSCORT PER HOOGTE  KRUINDEUR- STAMDEUR- AANTAL PERSENTASIE
HEKTAAR SNEE SNEE. STAMME TEENWOOR-
DIGHEID

Colophospermum mopane S00 5 4 25 3 6280 97,6

Maerua schinzii 12 7 4 25 i _ 150,72 24

Totaal 512 - _ _ - 6 430,72 1000

*. meter % cm *#2: m?/ha.

Figuur 20 Die oorbeweide, uitgetrapte suidelike gedeelte van die Colophospermum
mopane — Acacia tortilis-veldtipe, suid van Sesfontein. Hier is nog net die

dooie boomstompe 'n aanduiding dat hier wel vroeér 'n digte boomstand
was,

Figuur 21 Die Commiphora spp. — Acacia spp.-veldtipe teen die noordfront-
glooiings van die Bainesberge

Volgens Loxton et al. (1974b) is dic skeiding tussen Colophospermum moparne en Acacia
spp. nie met grond gekorreleer nie, maar reflekteer moontlik die verspreiding van ryp,aan-
gesien Colophospermum mopane meestal net in rypvrye gebiede voorkom. Hulle beskryf

voorts die Warmquelle vallei as 'n eenjarige grasveld met 'n Acacia tortilis boomveld in die

laerliggende dele.

Owen-Smith (1970) beskryf die valleie as *n parkland wat deur Acacia erioloba en A.

tortilis met groot Ficus sycomorus bome naby die fonteine gedomineer word. De Sousa Correira
(1976) sluit hierdie veldtipe in onder sy veldtipe no. 13, naamlik “subwoestyn steppe tot 'n
droé Colophospermum mopane en Terminalia prunioides dwergsavanne”, en onderskei nie

die gebied as 'n afsonderlike eenheid nie (kyk Colophospermum mopane — Terminalia

prunioides-dwerghboomsavanne).

X. DIE COMMIPHORA SPP.—~ACACIA SPP.-VELDTIPE VAN DIE HOER
REENVAL ESKARPEMENTGEBIED

Hierdie veldtipe word op die Bainesberge, die oostelike dele van die Otjihipaberge, dic Ohurua

berge en die berge noord en oos van Warmquella aangetref.

Dic gebied beslaan 'n hoé, gebroke berglandskap met vlak klowe en nou valleie, Groot dele
bestaan uit rotsagtige steil glooiings met hoé kranse,terwyl op die kruine van die Bainesberge
beperkte platogebiede voorkom. In die suide is die kruine van die berge tot 1 500 m bo see-
spieél en in die noorde tot 2 000 m bo seespieél, en verteenwoordig van die hoogste berge in

Suidwes-Afrika. Die gebied is oor die algemeen baie onherbergsaam en ontoeganklik,

Die Bainesberge bestaan hoofsaaklik uit afwisselende formasies van kwartsiet, plaveiselge-
steentes en arkose met intrusies van dolomiet. Sekere gedeeltes bestaan egter uit arkose en
kwartsiet, terwyl die sentrale gedeeltes weer hoofsazklik uit kwartsict en plaveiselgesteentes
bestaan. Die noordoostelike dele van die Bainesberge bestaan oorwegend uit suur vulkaniese
gesteentes, jaspiliet en amphiboliet, terwyl die noordelike glooiings, wat aan die Kunene-

rivier grens, uit skalies en sandsteen van die Serie Dwyka bestaan.

Die Ohuruaberge is hoofsaaklik uit massiewe grys dolomitiese kalksteen en tilliet en mariene
gletserskalie opgebou. In die noorde kom ysterklip lokaal voor, terwyl dolomitiese skalie en
dolomiet verder suid oorheersend is. In die sentrale en suidelike gedeeltes is veral die lig-

grys tot wit kalksteen met talryke dun chertbande in die boonste lae opvallend.

Die berge noord en oos van Warmquelle, bestaan uit massiewe grys dolomiet met lokaal
dolomitiese skalie en filliet. In bepaalde gebiede is die berge opgebon uit tilliet, massiewe
gletserskalie en lokale ysterklip. Noord van die Kowarib Schlucht bestaan die berge uit do-

lomitiese skalie en dolomiet (Loxton et al,, 1974; Geologiese kaart van S.W.A. 1963).

Die hoofsaaklik ongespesifiseerde gronde behoort tot die Mispahvorm, en veral tot die
Mispah- en Mudenseries. In die gebiede waar dolomitiese gesteentes oorheersend is, is die
gronde feitlik geheel en al afwesig en bedek ruwe klipplate groot oppervlaktes. Qor die alge-
meen is die grond dieper as in die ander veldtipes van die eskarpementreeks en in die beskerm-

ende valleie kom ’n diep leemgrond met 'n hoér organiese inkrement voor.

Hoewel daar geen reénvalsyfers vir die gebied beskikbaar is nie, beraam Loxton ef al (1974)
die reénval vir die gebied op 100 — 150 mm per jaar. Deur die plantegroei in die gebied met
dié van die aanliggende gebiede te vergelyk kan die reénval vir die omgewing op ongeveer
150 mm per jaar geskat word. As gevolg van “n verhoogde waterafloop, akkumuleer meer

water in die valleie en klowe wat dan tot vogtiger toestande lei, met 'n eie kenmerkende -

plantegroei,
Plantegroei

Alhoewel hierdie veldtipe 'n redelike heterogene floristiese samestelling het, . berus die af--
bakening van hierdie veldtipe veral op die teenwoordigheid van ’n groot aantal mesofitiese
en endemiese plantsoorte wat nie in ander veldtipes in Kaokoland voorkom nie. Hierdie veld-
tipe word dus hoofsaaklik aan die hand van spesiclyste beskryf en onderskei van die ander
veldtipes, Die fisionomies opvallende en kenmerkende (mesofitiese) plantsoorte in die gebied
kom mieestal in klein getalle voor of groei teen moeilik bereikbare kranse sodat hierdie

plante selde deur kwantitatiewe opnames ingesluit word.

Fisionomies kan hierdie veldtipe beskryf word as 'n bergsavanne, waarvan die bome een tot
twee keer hul kruindeursnee van mekaar teen die glooiings voorkom, tot 'n digter boomveld
met corvlcuelende kruine in die klowe en waterryke valleie, Teen die verskillende glooiings
kan drie stratums onderskei word, naamlik die boomstratum (hoér as 2 m), die hoér struik-
stratum > 0,5 — 2,0 m) en die laer struik- en kruidstratum (< 0,5 m). Veral die boom- en laer
struikstratums is goed ontwikkel,terwyl die hoér struik- en kruidstratums swak ver{eenwoor-
dig is. In die klowe en waterryke valleie kan die volgende vier stratums onderskei word,
naamlik 'n hoé boomstratum (>> 5,0 m), *n boomstratum > 2,0 — 5,0 m), *n hoér struik-

stratum (> 0,5 — 2'm} en laer struik- en kruidstratum (< 0,5 m).

Hierdie veldtipe kan verder in die plantegroeitipes of ecnhede van die Bainesberge, diec Ohurua-
berge en van die berge noord en oos van Warmqguelle onderverdeel word. Elkeen van
bogenoemde plantegroeitipes verskil van mekaar deur onder andere 'n toename in die aan-

tal plantsoorte in elke gebied vanaf die suide noordwaarts, Die veldtipe word egter as 'n
eenheid beskou op grond van 'n groot aantal gemeenskaplike plantsoorte in en die eenvormige

fisionomie vir,aldrie die bogenoemde gebiede.

Boomstratum

Qor die algemeen word die boomstratum deur verskiltende Commiphora spesies oorheers,

wat 42,6 persent van die totale aantal bome, wat aan die opnames deelgeneem het, uitmaak,
teenoor die 28 4 persent van die verskillende 4 cacia spesies, terwyl Colophospermum mopane,
Combretum apiculatum en Terminalia prunioides, wat meer tiperend van die Colophospermum
mopane savannes in Kaokoland is, saam slegs 17,7 persent bydra (Tabelle 26, 27, 28 en 29).
Bogenoemde is gemiddelde waardes van opnames in die veldtipe en verteenwoordig nie 'n spe-
sificke stand nie. Hoewel kleiner lokaie plantegroei verskille voorkom, is veral verskille wat

met aspek geassosicerd is,opvallend in die plantegroeitipe.

In dic Bainesberge, byvoorbeeld,is die plantegroei wat met *n spesifieke aspek geassosieerd is,

as volg:

1) Teen die noordfrontglooiings (Fig.21 } kom Acacia mellifera subsp. mellifera in die
grootste getalle voor, gevolg deur Commiphora multiiuga en Euphorbia guerichiana (Tabel
26), Ander geassosieerde boomsoorte wat verspreid teen die glooiing aangetref word, is

Maerua schinzii, Commiphora virgata en C, saxicola.

2) Teen die wesfrontglooiings (Fig.22°) is Commiphora multijuga die oorheersende
spesie gevelg deur C. virgata en Combretum apiculatum (Tabel 27), Ander boomsoorte wat
algemeen hier voorkom, is Colophospermum mopane, Commiphora moliis, C. glaucescens,
C. saxicola, Sterculia africana en Muerua schinzii Hierdie gebied verskil verai van die noord-

frontglooiings deur die afwesigheid van Acacia spp.

3 Die algemeenste plantsoort teen die suidfrontglooiings is A cacia ataxacantha gevolg
deur Commiphora multijuga, Spirostachys africana en Commiphora glaucescens (Tabel 28).
Ander boomsoorte wat onder andere algemeen hier aangetref word, is Colophospermum
mopane, Acacia reficiens, Combretum apiculatum, Commiphora mollis en Terminalia pru-
nivides. Die suidfrontglooiings is nie alleen ryker aan boomspesies nie,maar daar kom ook

meer indiwidue per eenheidsoppervlakte voor as teen die noord- en wesfrontglooiings.

Figuur 22 Die Commiphora spp. — Acacia spp.-veldtipe teen die wesfront-
glooiings van die Bainesberge

Figuur 23 Die Commiphora spp. — Acacia spp.-veldtipe in die Ohuruaberge

Tabel26  ’n Varieerbare kwadrant perseelopname van die boomstratum van die Commiphora spp. — Acacia spp.-
veldtipe teen die noordfrontglooiings van die Bainesberge

PLANTE  GEMIDDELDE* GEMIDDELDE* GEMIDDELDE** GEMIDDELDE ~ KROONBEDEKKING" RELATIEWE

PLANTSOORT PER HOOGTE KRUINDEUR- STAMDEUR- AANTAL : PERSENTASIE
HEKTAAR : SNEE SNEE STAMME TEENWOOR-
DIGHEID

Acacia mellifera subsp.

mellifera 167 3,7 3 9 4 + 117985 44.5
Commiphora multijuga 89 6,0 5 20 1 1 746,62 23,7
Euphorbia guerichiana o7 20 2 6 1 210,38 178
Maerua schinzii 20 39 3 25 1 . 1413 5,3
Commiphora virgata 20 3,0 3 25 1 141,3 53
C.saxicola 12 6,0 4 25 1 150,72 32
Totaal 375 - - — - 3 570,17 95,8
*  meter **: om #*%: m?/ha,

66

Tabel27  ’n Varieerbare kwadrant perseelopname van die boomstratum van die Commiphora spp. — Acacia spp.-
veldtipe teen die wesfrontglooiings van die Bainesberge

PLANTE. GEMIDDELDE* GEMIDDELDE#* GEMIDDELDE**  GEMIDDELDE KROONBEDEKKING = RELATIEWE

PLANTSOORT PER HQOGTE KRUINDEUR- STAMDEUR- AANTAL PERSENTASIE
HEKTAAR ) "~ SNEE : SNEE - STAMME' _ TEENWOOR-
. : DIGHEID
Cammiphora multijuga 150 50 5 25 1 2 943,75 35,7
C. virgata 100 23 3 25 1 706,5 238
Combretion apiculatum 89 25 2 10 3 279,66 21,2
Colophospermum mopane 32 6,0 4 30 2 401,92 7.6
Commiphora rﬁolﬁs 20 4,0 4 25 1 251,2 4,7
C. glaucescens 12 40 3 30 1 84,78 28
C saxicola : 8 30 3 30 1 56,52 1,9
Sterculia africana 4 4,0 5 40 1 78,5 09
Macrua schinzii 4 8,0 3 35 1 28,26 0,9
Totaal 419 - - - - 4831,09 995
*  meter **: om #xk m? fha,

001

Tabel 28  ’n Varieerbare kwadrant perseelopname van die boomstratom van die Commiphora spp. — Acacia spp.-
veldtipe teen die suidfrontglooiings van die Bainesberge

PLANTE GEMIDDELDE* GEMIDDELDE* GEMIDDELDE** GEMIDDELDE KROOI*:IB]E.DEKKII\?!(?-= * RELATIEWE
PLANTSOORT PER HOOGTE KRUINDEUR- STAMDEUR- AANTAL PERSENTASIE
HEKTAAR SNEE SNEE STAMME TEENWOOR-
' DIGHEID
Acacia ataxacantha 200 2,5 2,0 12 O + 6280 323
Commiiphora multifuga 89 6,0 6,0 25 1 251514 14,2
Spirostachys africana 67 50 4,0 35 1 841,52 10,7
Commiphora glaucescens 64 50 30 30 1 452,18 10,2
Colophospermum mopane 36 7,0 50 45 1 10920 89
Acacia reficiens 36 50 4.0 20 3 452,16 57
Combretum apiculatum 28 3,0 1.8 15 3 71,22 44
Commiphora mollis 24 6,0 4.0 25 1 301,44 338
Terminalin prunioides 16 50 30 25 4 113,04 2,5
Maerua schinzii 16 30 20 35 1 50,24 2,5
Commiphora saxicola 16 40 30 30 1 113,04 25
Euphorbia guerichiana 8 4.0 20 25 1 25,12 1,2
Sterculia africana 4 8,0 6,0 45 1 113,04 0,6
Totaal 624 - —_ - — 6 775,14 99,5
*  meter *k: o *xk; m?fha,

As gevolg van die onbegaanbare terrein 1s daar geen opnames tecn die oosfrontglooiings

gemaak nie.

Bome wat in die Bainesberggebied voorkom, maar nie in die res van die verspreidingsgebied
van die Comumiphora spp.—Acacia spp. veldtipe aangetref word nie, is onder andere
Gyrocarpus americanus, Pseudolachnostylis maprouneifolia, 'n Strychnos sp., Adansonia

digitata, Sesamothamnus benguellensis en Entandrophragma spicatum,

Geen kwantitaticwe data is vir die boomstratum in die Ohuruaberge (Fig.23.) beskikbaar
nie, maar die volgende boomsoorte kom algemeen in die dele voor: Teen die wesfront- en
suidfrontglooiings groei veral Commiphora spp., naamlik C. multijuga, C. glaucescens, C.
crenato-serrata en C. tenuipetiolata. Teen die voetheuwels kom Colophospermum mopane,
Terminalia prunioides, Combretum apiculatum en A cacia nilotica in die grootste getalle
voor, terwyl die oosfrontglooiings deur Acacia hebeclada subsp. tristis, Ozoroa paniculosa,
Sclerocarya caffra, Dombeya rotundifolia, Sesamothamnus lugardii, Maytenus senegalensis

en Acacia senegal in assosiasie met Colophospermum mopane gekenmerk word.

Die berge noord en oos van Warmaquelle bestaan hoofsaaklik uit dolomiet en is oor die al-
gemeen droér as die res van die gebied. Commiphora multijuga is die boomsoort met die
lioogste digtheid, gevolg deur Terminalia prunioides en Colophospermum mopane (Tabel
29). Hoewel daar nie noemenswaardige fisionomiese en floristiese verskille teen die verskil-
lende glooiings in die berge noord en oos van Warmquelle voorkom nie, het grondverskille
wel floristiese verskille tot gevolg. So kom Kirkia dewinteri en Commiphora anacardiifolia
veral teen die steiler dolomietglooiings wat uit gebroke klipplate bestaan, voor, terwyl
Colophospermum mopane, Commiphora multijuga en Terminalia prunioides teen dic meer

gelyk glooiings met 'n kleiner persentasie klippe, groei,

Bome wat in Warmquelle omgewing, maar nie in die res van die veldtipe voorkom nie, is

Kirkia dewinteri, Acacia robynsiana en A, montis-usti.

In die klowe en waterryke valleie, wat deur die hele veldtipe verspreid aangetref word, kom
’n kombinasie van boomsoorte eie aan die veldtipe en habitat voor. Aangesien hierdic habi-
tat van beperkte omvang is word dit nie as ’n afsonderlike veldtipe beskou nie,maar word

dit by die Commiphora spp.—Acacia spp. veldtipe ingesluit. Bome wat algemeen onder die
toestande voorkom,is Cyphosternvna currorii, Spirostachys africana, Steganotaenia araliacea,
Rhus leptodictya, Peltoplorum africanum, Berchemia discolor, Kirkia acuminata, Diospyros
mespiliformis, Lonchocarpus nelsii, Euclea divinorum, Ptaeroxylon obliquum, Acacia karoo,

Combretum hereroense, C. mossambicense, C, imberbe, Sclerocarya caffra, Ficus cordata,

Tabel 29 ’n Varieerbare kwadrant perseelopname van die boomstratum van die Commiphora spp. — Acacia spp.-
veldtipe in die berge oos van Warmquelle

PLANTE GEMIDDELDE* GEMIDDELDE* GEMIDDELDE** GEMIDDELDE K.RO()NBED]?.KKII\?:(.&,= ¥ RELATIEWE

PLANTSOORT PER HOOGTE KRUINDEUR- STAMDEUR- AANTAL _ o PERSENTASIE
HEKTAAR SNEE SNEE STAMME TEENWOOR-
: DIGHEID

Commiphora multiuga 275 4 5 18 1 5 396,87 529
Terminalia prunioides 150 3 4 10 1 i884,0 289
Colophospermum mopane 56 3 3 20 3 395,64 10,7
Combretum apiculafum 12 3 1 5 1 9,42 2,3
Commiphora glaucescens 12 3 3 15 I 84,78 23
C. saxicola 8 3 3 15 1 56,52 1,5
C. africana 6 4 5 20 1 117,75 1,1

Totaal 519 — - - - 7944 98 99,7

*  meter **: cm *++: m?/ha,

€0l

Moringa ovalifolia, Boscia albitrunca, Ozoroa paniculosa, Ziziphus mucronata, Commiphora
mollis, C. crenato-serrata en C. tenuipetiolata, Meeste van bogenoemde boomsoaorte is nie
tot die Commiphora spp.—Acacia spp.-veldtipe beperk nie maar die groot floristicse verskei-

denheid is eie aan hierdie veldtipe.
Struikstratum

Die struikstratum word fisionomies meestal deur verteenwoordigers van die laer struikstra-

tum (< 0,5 m) en wel deur Petalidium sp. of Myrothainnus flabellifolius oorheers.

Teen die noordfrontglooiings van dic Bainesberge is Rhigozum virgatum die opvallendste
hoér struik en maak 90,0 persent van die totale aantal indiwidue in die hoér struikstratum
(> 0,5 — 2 m) uit. Hierop volg Opilia campestris wat 9,7 persent van die totale aantal indi-
widue uitmaak, terwyl ander hoér struike soos Boscia foetida en Grewia tenax skaars voor-
kom. Daar kom slegs 123 hoér struike per hektaar voor, terwyl die laer struikstratum deur
225 struike per hektaar verteenwoordig word en waarvan Petalidium spesies en veral Peta-

lidium variabile in die grootste getalle aangetref word.

Rhigozum brevispinosum is die fisionomies opvallendste hoér struik teen die wesfrontglooi-
ings van die Bainesberge en maak 54,0 persent van die totale aantal indiwidue in die hoér
struikstratum uit, gevolg deur Amphiasma benguellense met 45,0 persent en Acacia ataxa-
cantha met 0,7 persent. Ander hoér struike wat hier voorkom, is Adenitm boehmianum,
Boscia foetida, Commiphora africana en Sarcocaulon mossamedense, Die struikstratum teen
die wesfrontglooiings is baie digter as dié teen die noordfrontglooiings en daar kom 1 108
hoér struike per hektaar voor, terwyl die laer struikstratum deur 2 300 strutke per hektaar
verteenwoordig word. Myrothamnus flabellifolius oorheers die léer struikstratum en kom in
feitlik suiwer stande voor. 'n Ander opvallende struik in die laer struikstratum is 4 loe

hereroense.

Teen die suidfrontglociings van die Bainesberge is struike skaars en word hoofsaaklik deur

Amphiasma benguellense, Barleria meeuseana, Grewia tenax en (. bicolor verteenwoordig.

In die berge noord en oos van Warmquelle maak Catophractes alexandri 50 persent van die
hoér struikstratum uit en Aloptinia caryophyllacea 40 persent, terwyl die oorblywende 10
persent uit indiwidue van Riligozum brevispinosum, Grewia tenax en G. bicolor bestaan.

In hierdie gebiede is tot 'n 1 000 hoér struike per hektaar getel, terwyl die lacr struikstratum
wat deur Myrothamnus flabellifolius oorheers word,’n digtheid van 2 100 struike per

hektaar het.

In dic klowe en waterryke valleie van die Ohuruaberge is die struikstratum goed verteen-
woordig en bestaan uit 'n groot aantal struiksoorte, onder andere Acacia sencgal, Adenolo-
bus garipensis, Antiphiona fragrans, Barleria mecuseana, Cassia singueana, Cordia gharaf,
Croton subgratissimus, Engleria decumbens, Euclea divinorum, E. pseudebenus, Ficus
guerichiana, Grewia flavescens, G. tenax, G. bicolor, Maytenus senegalensis, Mellania da-
marana, Monechma arenicola, Mundulea sericea, Ozoroa paniculosa, Solanum rigescentoides

en Ximtenia americana. Geen kwantitatiewe data is vir hierdie gebied beskikbaar nie en aspek

verskille is ook nie aangeteken nie.

Kruidstratum

Geen kwantitatiewe gegewens is vir die kruidstratum ingewin nie, aangesien die kruide deur-

gaans swak verteenwoordig is en vir die grootste gedeelte van die jaar afwesig was.

Min of meer dieselfde grassoorte wat in die Commiphora multijuga—C. virgata—Euphorbia
guerichiana-veldtipe voorkom, word ook in die Commiphora spp.—Acacia spp.-veldtipe aan-

getref. Verder word grassoorte wat kenmerkend van die noordelike en sentrale dreineringsge-

biede is, ook hier aangetref.

Die grassoorte wat vir hierdie gebied aangeteken is, is onder andere Andropogon gayanus,
Anthephora ramosa, Cenchrus ciliaris, Enneapogon cenchroides, Entoplocamia aristulata,
Eragrostis echinochloidea, E. superba, E. annulata, Rhychelytrum brevipilum, Schinidtia
kalahariensis, S. pappophoroides, Stipagrostis giessii, S. hirtigluma subsp. hirtigluma, S.

uniplumis en Triraphis ramosissima,

Gedurende die reénseisoen kom bepaalde nie-grasagtige kruide wat tot die veldtipe beperk is,
of baie skaars in die ander veldtipes is, voor. Nie-grasagtige kruide wat opvallend in hierdie
veldtipe is, is byvoorbeeld die varings Cheilanthes multifida en Notholaena marlothii, die
orgidee A nsellia africana, rankers soos Cissus nymphacifolia en Ipomoea verbascoidea en

geofiete soos Eriospermum roseum en Oxalis purpurascens.

Ander dikotiele kruide wat algemeen in hierdie gebied gedurende die reénseisoen voorkom,

1s Acalypha indica, Barleria damarensis, Caralluma sp., Cleome diandra, Cocculus hirsutus,
Dicoma membranacea, Geigeria alata, Helichrysum tomentosulumn, fHeliotropivmm ovalifolivm,
H. tubulosum, Hiernia angolensis, Kyllinga alba, Sesbania sp., Sutera pallida, Neorautanenia

mitis en Thesium lineatum.

Algemeen

Alhoewel daar verskille tussen die suidelike en noordelike gebiede van die veldtipe is, word
hierdie veldtipe as 'n eenheid beskou weens die groot aantal gemcenskaplike soorte wat voor-
kom en aangesien die gebiede geomorfologies nou verwant is. Daarbenewens is hierdie ge-

bied tot op die hede nog redelik ontoeganklik en nie voldoende bestudeer om verdere onder-

verdeling te regverdig nie.

n Groot persentasie van die endemiese plantsoorte wat tot Kaokoland en Damaraland be-
perk is, kom in hierdie veldtipe voor. Voorbeelde hiervan in die Bainesberge is Aloe mendesi
(Jankowitz 1975), Rhigozum virgatwm (Giess 1968b), Euphorbia kaokoensis en E, subsalsa
subs. fluvialis (Leach 1976). In die suide van die veldtipe kom die endemiese Kirkia dewinteri
(Tinley 1971), Acacia robynsiana, A. montis-usti (Carr 1976), Aloe dewinteri (Jankowitz

1975) en ’n onbenaamde struik van die genus Vernonia voor,

Daar kom *n groot aantal fonteine,waarom die Ovahimbas met hul groot getalle vee konsen-
treer,in die gebied voor. Dit veroormsaak dat groot dele van die gebied corbewei en uitgetrap

is, terwyl daar lokaal ook reeds ernstige donga-erosie bestaan.

Soos reeds gemeld tref die ander outeurs (Owen-Smith 1970; Giess 1971; Malan en Owen-
Smith 1974; Loxton ef al, 1974; De Sousa Correira 1976), wat die plantegroei van Kaoko-
land bestudeer het, nie onderskeid tussen die verskillende veldtipes binne die eskarpement-
reeks nie. Die beskrywings en indelings van die eskarpementplantegroei deur bogenoemde ou-
teurs word onder die Commiphora spp.-struiksavanne en die droé Colophospermum mopanne-

savanne bespreek.

XL DIE STIPAGROSTIS GIESSII--S. HIRTIGLUMA SUBSP. HIRTIGLUMA
GRASVELD VAN DIE BEESVLAKTE

Hierdie grasveld kom in die suidoostelike gedcelte van Kaokoland op die Beesvlakte voor. Dit

stuit ook die kleiner valleie tussen Omuramba en Otjikowares in.

Die aaneengeskakelde gelyk kolluviale valleie wat tussen 600 en 800 m bo scespieé] geleé is,
word deur steil, bykans vertikale graniet inselkoppe onderbreek en word hoofsaaklik deur
granietberge en koppies omring. In die noorde word dit begrens deur relatiewe lae berge wat
bestaan uit ongedifferensieerde arkose met kwartsiet wat hoofsaaklik uit gneissose bestaan.

Aan die westekant word die vlaktes deur dolomietberge begrens (Loxton ef al, 1974).

Die sanderige gronde in die suidelike dele van die Beesvlakte behoort hoofsaaklik tot die
Mudenseries, terwyl die Limpoposeries ook lokaal verteenwoordig is. 'n Kenmerk van dié
gronde is dat dit net soos dié van die Sesfonteinvlaktes as gevolg van volgehoue uittrapping
tot 'n struktuurlose poeier verweer. In die noordelike dele behoort die gronde tot die Dud-
field- en Mudenseries en in die oostelike valleie, tot die Shorrocks- en Portsmouthseries.

Laasgenoemde gronde is hoofsaaklik vanaf die graniete van die omringende berge afkomstig

(Loxton et al., 1974).

Geen klimatologiese data is ook vir dié gebied beskikbaar nie. Sesfontein, wat ongeveer dertig
kilometer wes van die gebied geleé is, se gemiddelde jaarlikse reénval is 108,1 mm, terwyl
Otiovasando, veertig kilometer 00s van die gebied, gemiddeld 417,1 mm per jaar ontvang.
Volgens Loxton er al. (1974) is die beraamde reénval vir die suidelike deel van die Bees-
vlakte tussen 100 en 150 mm per jaar,terwyl die noordelike deel tussen 150 en 250 mm per
jaar behoort te ontvang. Hierdie syfers in ag geneem en in vergelyking met die aanliggende

veldtipes, word die reénval vir die gebied op tussen 250 en 300 mm per jaar geskat.

Plantegroei

Fisionomies verteenwoordig die plantegroeitipe 'n gelyk grasvlakte (Fig. 24 ) waarvan die
oorgrote meerderheid grasse meerjarige polgrasse is. In die suide kom verspreide bome wat
hoofsaaklik tot die waterlope beperk is, voor,terwyl in die noorde dic bome meer as drie

keer hulle kruindeursnee uitmekaar voorkom om ’n oop boomsavanne te vorm.
Boom- en struikstratem

In die suide kom Coldphospermum mopane wat hoofsaaklik tot die waterlope beperk is, voor.
Langs die groter waterlope kom ook enkele groot indiwidue van Acacia erivioba, A. tortilis
en A, albida voor. In die noordeiike dele van die Beesvlakte is Colophospermum mopane
meer reélmatig versprei om 'n oop boomsavanne te vorm. Die bome is gemiddeld vyf meter
hoog en daar kom tot 125 bome per hektaar voor. Suid en oos van Omuramba kom daar

geen bome en struike voor nie, maar by Omuramba self word digte stande van A cacia tortilis

rondom en in depressies aangetref.

Die struikstratum word in die noorde deur Colophospermum mopane met 'n gemiddelde
hoogte van 1,5 m en met ’n digtheid van 150 struike per hektaar verteenwoordig. In die
oostelike valleie is Grewia flava lokaal oorheersend op die sandgronde, terwyl Boscia feotida

struike skaars is.

